
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 28 
 

ᐅᓪᓗᑐᐃᓐᓇᖅ, ᒫᑦᓯ 12, 2010 
 

 

ᖁᑉᐱᕐᓂᓖᑦ 1424ᒥᒃ 1471ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐲᖅᑕᐅᖁᔨᔪᖅ ᐅᑭᐅᑕᖅᑐᒥᑦ ᑲᑎᒪᔨᖏᓐᓂᑦ (ᐅᑲᓕᖅ) ..................................................................................... 1447 

 

ᑐ. 
ᒪᓕᒐᒃᓴᐃᑦ 

 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2010-2011 - 

ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ............ 1447 



ᐅᓪᓗᑐᐃᓐᓇᖅ, ᒫᑦᓯ 12, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1424

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 12, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᓗᐃ 
ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 
ᑕᐃᒪ ᐱᒋᐊᓐᓂᐊᕐᓂᑐᐃᓐᓇᕐᓂᑦᑎᓐᓂᑦ 
ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᑦᑎᐊᕙᒃᑯᑦ ᓯᕗᓕᖅᑎ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᓄᓇᕘᒥᐅᑦ, ᑲᖏᑦᑐᒑᐱᒻᒥᐅᓪᓗ, 
ᐃᕐᖑᑖᒃᑲᓗ ᐱᓗᐊᓐᖑᐊᖅᑐᒥᒃ.  
 
ᑲᑎᒪᔾᔪᑎᑦᑎᓐᓂᒃ ᐊᐃᑉᐹᓂᒃ, ᑭᖑᓪᓕᕐᒥᒃ, 2. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᖅᑦ ᐅᖃᐅᓯᖏᑦ 
 
ᐊᖓᔪᖅᑳᖅᑉ ᐅᖃᐅᓯᖓ 115 - 3(2): ᐃᑲᔫᑎᑦ 

ᒥᑭᓂᖅᓴᓄᑦ ᓇᒻᒥᓂᕆᔭᐅᔪᓄᑦ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᓕᒫᑦ. ᐅᖃᖅᑏ, 
ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ 
ᑖᒃᑯᓂᖓ ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕐᕋᔪᓕᕆᔨᒃᑯᓐᓂᑦ ᐃᑲᔪᖅᐃᓂᖏᓐᓂᒃ ᒥᑭᔪᓂᒃ 
ᐱᓕᕆᕕᖃᑦᑐᓂᒃ.  
 

ᑕᒪᒃᑯᐊ ᐱᓕᕆᕕᖃᖅᑐᑦ ᐊᑑᑎᖃᒻᒪᕆᒻᒪᑕ 
ᓄᓇᕗᑦ ᐱᕙᓪᓕᐊᓂᖓᓄᑦ: ᑮᓇᐅᔭᑎᒍᑦ, 
ᐃᓕᓐᓂᐊᖅᑎᑦᑎᕙᑦᑐᑎᒃ, 
ᐃᖅᑲᓇᐃᔮᖅᑖᖅᑎᑦᑎᕙᑦᑐᑎᓪᓗ, 
ᐊᔪᕈᓐᓃᖅᑎᑦᑎᕙᑦᑐᑎᓪᓗ ᓄᓇᓕᐅᔪᑦ 
ᒪᑭᒪᔪᓐᓇᑦᑎᐊᖁᓪᓗᒋᑦ. ᑕᒪᒃᑯᐊ ᐱᖁᑎᐅᔪᑦ 
ᐱᔨᑦᑎᕈᑏᓪᓗ ᑲᒪᒋᔭᐅᕙᑦᑐᑦ ᐱᓕᕆᕕᐅᔪᓄᑦ 
ᒥᑭᔪᓄᑦ ᐃᑲᔫᑎᖃᑉᐸᒻᒪᑕ 
ᐃᓅᓯᑦᑎᐊᖃᓐᓂᖅᓴᐅᖁᓪᓗᒋᑦ ᓄᓇᕗᒻᒥᐅᑦ. 
 
ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐃᑲᔪᖅᑐᐃᔪᑦ ᑕᒪᒃᑯᑎᒎᓇ 
ᐅᐸᓗᖓᐃᔭᕐᓂᕐᒧᑦ ᑮᓈᐅᔭᕐᓂᕐᒧᑦ, ᒥᖅᓱᒐᓐᓄᑦ,. 
ᓴᓇᓐᖑᐊᒐᓕᕆᓂᕐᒧᓪᓗ ᐱᕙᓪᓕᐊᔪᓄᑦ. ᑖᒃᑯᐊ 
ᐃᑲᔪᖃᑦᑕᕐᒥᔪᑦ ᒥᑭᔪᓄᑦ ᐱᓕᕆᕕᐅᔪᓄᑦ 
ᐊᑦᔨᒌᖏᕈᓘᔭᖅᑐᓂᒃ ᐱᓕᕆᔾᔪᓯᐅᔪᓂᒃ. 
 
ᖄᖓᒍᒃᑲᓐᓂᖅ, ᑖᒃᑯᐊ ᐱᓕᕆᐊᕐᓄᑦ 
ᐃᑲᔪᖃᑦᑕᕐᒥᔪᑦ ᒥᑭᑦᑐᓂᒃ ᐱᓕᕆᕕᖃᑦᑐᓂᒃ, 
ᐃᑲᔪᖅᐸᑦᑐᑎᓪᓗ ᐊᕕᑦᑐᖅᓯᒪᔪᓂᒃ ᐱᓕᕆᕕᖃᖅᑐᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᔩᑦ 
ᑲᓇᑕᒥ ᓄᓇᕗᑦᒥ ᐱᓕᕆᓂᕐᒧᑦ ᐱᔨᑦᑎᖅᑏᑦ, 
ᓄᓇᕗᑦᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᓐ 
ᐊᒻᒪᓗ ᓄᓇᕗᑦ ᐱᓕᕆᕕᖃᑦᑐᓂ 
ᐊᑐᖅᕕᐅᕙᑦᑐᓄᑦ. ᑖᒃᑯᐊ ᖃᕋᓴᐅᔭᒃᑯᓪᓗ, 
ᑮᓇᐅᔭᒃᑯᓪᓗ ᐃᑲᔪᖃᑦᑕᕐᒥᔪᑦ ᑕᒪᒃᑯᓄᖓ 
ᓄᓇᕗᑦᒥ ᐱᓕᕆᕕᖃᑦᑐᓂᒃ ᒥᑭᔪᓂᒃ. 
 
ᐅᖃᖅᑏ, ᐊᖏᖅᓯᒪᑦᑎᐊᕋᑦᑕ ᑕᐃᒪ ᓄᓇᕗᑦᒥ 
ᑕᒪᒃᑯᐊ ᐱᓕᕆᕕᖃᖅᑐᑦ ᐃᑲᔪᖅᑐᕐᓗᒋᑦ ᑕᒪᒃᑯᐊ 
ᐊᒃᓱᕈᓐᓂᖏᑎᒍᑦ. ᓄᓇᕗᑦ ᑐᓐᖓᕕᑦᑖᐸᓪᓕᐊᒻᒪᑦ 
ᐃᒻᒥᓂᒃ ᒪᑭᒪᔪᓐᓇᑦᑎᐊᖁᓪᓗᒍ 
ᐃᑲᔪᖅᑐᑕᐅᔪᓐᓇᖁᓪᓗᒋᑦ ᓄᓇᕗᑦᒥᐅᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᕼᐊᓐᑐ ᑐᑐ. 
 
ᐊᖓᔪᖅᑳᖅᑉ ᐅᖃᐅᓯᖓ 116 - 3(2): 

ᑐᓴᒐᒃᓴᖅ ᓄᓇᕘᒥ ᐃᒡᓗᖃᕆᐊᖃᕐᓂᕐᒥᒃ 
ᖃᐅᔨᓴᕐᓂᕐᒧᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓛᒃᑯᑦ, ᐅᖃᖅᑏ, ᒫᓐᓇ ᓄᓇᕗᒻᒥᐅᑦ 
ᑐᓴᖅᑎᑦᑐᒪᓪᓗᒋᑦ ᒫᓐᓇᒧᑦ ᖃᓄᐃᓕᖓᓕᕐᒪᖔᑦᑕ 
ᓄᓇᕗᑦᒥ ᐃᓪᓗᑖᕆᐊᖃᓐᓂᖏᓐᓄᑦ ᖃᐅᔨᓴᕐᓂᖅ.  
 
ᖃᐅᔨᒪᒐᑦᓯ ᑕᒪᓐᓇ ᓄᓇᕗᓕᒫᒥ ᖃᐅᔨᓴᕐᓂᐅᒻᒪᑦ 
ᑕᕝᕙᓐᖓᑦ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᓐᓂᑦ 
ᓄᓇᕗᑦᒥ ᑭᓪᓕᓯᓂᐊᖅᑎᑯᓐᓂᒃ ᐃᑲᔪᖅᑕᐅᓪᓗᑎᒃ 
ᑭᓪᓕᓯᓂᐊᖅᑎᓂᒃ ᑲᓇᑕᒥ ᖃᐅᔨᓴᖅᑐᑦ. ᑖᓐᓇ 13-
ᖑᔪᓂ ᓄᓇᓕᓐᓂ ᓅᕖᕙᒥᓂᒃ 
ᐱᒋᐊᖅᑕᐅᓚᐅᖅᓯᒪᔪᖅ ᖁᕕᐊᓱᑉᐳᖓᓗ ᑖᓐᓇ 
ᐱᔭᕇᖅᑕᐅᓯᒪᓕᕐᖓᑦ ᐱᔭᕇᓕᓐᖓᓪᓗ 7-ᖑᔪᓂᒃ 
ᓄᓇᓕᓐᓂ. ᑕᒪᓐᓇ ᑲᔪᓰᓐᓇᓂᐊᖅᑐᖅ. 
ᓂᕆᐅᑦᑐᒍᓪᓗ ᑭᐅᔭᐅᓂᐊᕐᕆᐊᔅᓴᖅ ᑕᒪᒃᑯᓇᓐᖓᑦ 
ᐱᔭᕇᖅᑕᐅᖏᑦᑐᓂᒃ ᓄᓇᓕᓐᓂ. 
 
ᓄᓇᕗᑦᒥ ᐃᓪᓗᓕᕆᓂᕐᒧᑦ ᖃᐅᔨᓴᕐᓂᖅ ᐊᒃᓱᐊᓗᒃ 
ᖁᕕᐊᒋᔭᐅᒻᒪᑦ. ᐱᔭᕇᖅᐸᑦ ᑖᒃᑯᐊ 
ᐃᓪᓗᓅᖃᑦᑕᖅᑐᑎᒃ ᐊᐱᖅᓱᖃᑦᑕᖅᑐᑦ 
ᐊᑐᐃᓐᓇᕈᓛᖅᑐᑦ ᓄᓇᕗᑦᒥ ᐊᖏᕐᕋᐅᔪᒧᑦ ᒫᓐ 
9,000-ᖏᓐᓃᑦᑐᑦ. ᐊᒻᒪᓗᒃᑕᐅᖅ ᒫᓐᓇᐅᔪᖅ 
ᐃᓕᓴᕆᔪᒪᕙᒃᑲ ᑕᐃᒃᑯᐊ ᐊᐱᖅᓱᖃᑦᑕᖅᑐᑦ 
ᓄᓇᕗᑦᒥᐅᖏᓐᓇᐃᑦ ᐊᒻᒪᓗ ᑕᐃᒃᑯᐊ 
ᖁᔭᓐᓇᒦᕐᓗᒋᑦ ᐊᐱᖅᓱᖅᑕᐅᖃᑦᑕᖅᑐᑦ. 
 
ᑕᒪᓐᓇ ᖃᐅᔨᓴᕐᓂᖅ ᐱᒻᒪᕆᐅᒻᒪᑦ ᓄᓇᕗᑦᒥᐅᓄᑦ 
ᓯᕗᓂᒃᓴᑎᓐᓂ ᐃᓪᓗᒃᓴᖃᑦᑎᐊᕈᓐᓇᖁᓪᓗᒋᑦ 
ᓄᓇᕗᑦᒥ. ᖃᐅᔨᓴᕐᓂᐅᔪᖅ  

ᐃᑲᔪᕐᓂᖃᕐᓂᐊᕐᒥᔪᖅ ᓄᓇᕗᑦ ᒐᕙᒪᒃᑯᖏᓐᓂᒃ 
ᐃᒡᓗᖃᖅᑎᑦᑎᑦᑎᐊᓂᕐᒧᑦ  
ᐊᒻᒪᓗ ᐃᒡᓗᓕᕆᓂᕐᒧᑦ ᐱᒋᐊᕈᑕᐅᓂᐊᖅᑐᒥ 
ᓄᓇᕗᒻᒥᐅᓄᑦ. ᑕᐃᒪᓕ ᑖᒃᑯᐊ ᕿᓄᕕᒋᓚᐅᕋᑦᑎᒍ 
ᓄᓇᕗᒻᒥᐅᑕᐅᔪᑦ ᐅᖃᐅᓯᕐᒥᓂᑦ ᓇᓕᐊᓂᒃ 
ᐊᑐᕈᓐᓇᖁᓪᓗᒋᑦ, ᐊᒻᒪᓗ ᑕᒪᒃᑯᐊ 
ᑕᖅᑲᐅᓐᖓᑐᐃᓐᓇᖅ ᑐᓴᖅᑕᐅᔮᓐᖏᒻᒪᑕ. 
 
ᐅᖃᖅᑏ, ᓄᓇᕗᒻᒥᐅᓕᒫᑦ ᖁᔭᓐᓇᒦᕈᒪᔭᒃᑲ 
ᐃᑲᔪᓚᐅᕐᒪᑕ ᖃᐅᔨᓴᕐᓂᕐᒧᑦ: ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᓗᐃ ᑕᐹᕐᔪᒃ. 
 
ᐊᖓᔪᖅᑳᖅᑉ ᐅᖃᐅᓯᖓ 117 - 3(2): 

ᐱᕙᓪᓕᐊᔭᐃᑎᑦᑎᓂᖅ ᐃᓄᐃᑦ 
ᐅᖃᐅᓯᖓᓐᓂᑦ ᐱᕙᓪᓕᐊᔪᓕᕆᔨᑎᒍᑦ 
(ᑕᐹᕐᔪᒃ) 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓛᑦᑎᐊᕙᒃᑯᑦ. ᐃᒡᓗᓕᖕᒥᐅᑦ 
ᓴᓂᕋᔭᕐᒥᐅᓪᓗ ᐅᓪᓛᒃᑰᕆᕙᒃᑲ ᐃᓛᒃ. 
 
ᐅᖃᖅᑎᑦᑎᔩ, ᑐᓴᖅᑎᑦᑎᓚᐅᐱᓪᓛᖅᔪᓪᓚᖓ, 
ᐃᓕᓴᖅᓯᔪᒪᒧᓪᓕᐊᓯᑦ ᑕᒪᒃᑯᓂᖓ ᐱᐅᓕᕙᒃᑐᓂᑦ 
ᑐᓴᐅᒪᑎᑦᑎᔨᓂᑦ, ᑕᒪᒃᑯᓂᖓ ᐃᓛᒃ ᓈᓚᐅᑎᒃᑯᓪᓗ 
ᑏᕖᒃᑯᓪᓗ ᐱᓕᕆᕙᒃᑐᓂᑦ ᐅᖃᐅᓯᒃᑎᓐᓂᑦ 
ᐊᑐᖅᖢᑎᒃ. ᐃᓛᒃ, ᖁᕕᐊᓱᓚᐅᖅᑰᕐᒪᑕ 
ᐊᒥᓱᑲᓪᓚᐃᑦ ᓄᓇᕗᒻᒥᐅᑦ ᓰ.ᐲ.ᓰ. ᐅᑭᐅᖅᑕᖅᑐᒥ. 
ᔭᓐᓄᐊᕆᐅᑎᓪᓗᒍ, ᐋᑐᕚᓗ ᒪᓐᑐᕆᐊᓗ 
ᕼᐋᑭᕕᔾᔪᐊᖅᑎᓪᓗᒋᑦ ᐃᓄᒃᑎᑐᑦ 
ᑐᓵᑎᑕᐅᓚᐅᖅᓯᒪᒐᑦᑕ ᖃᓄᐃᓘᖅᐸᓪᓕᐊᓂᖏᓐᓂ. 
 
>>ᐸᑦᑕᑐᖅᑐᑦ 
 
ᑕᒪᓐᓇᐃᓛᒃ ᐃᓄᐃᑦ ᐊᒥᓱᑲᓪᓚᑦ ᕼᐋᑭᖅᑐᓂᑦ 
ᖁᓐᖏᕆᐊᒃᓴᖅ ᖁᕕᐊᓱᑦᑐᒻᒪᕆᐊᓘᖃᑦᑕᕐᒪᑕ ᐊᒻᒪ 
ᖁᔭᓐᓇᒦᕈᒪᒻᒪᕆᑉᐸᒃᑲ ᓰ.ᐲ.ᓰ. ᐅᑭᐅᖅᑕᖅᑐᒥᐅᑦ 
ᑕᐃᒪᓐᓇ ᐱᓕᕆᑎᑦᑎᔪᐊᓐᓅᓚᐅᕐᒪᑕ, ᐱᓗᐊᖅᑐᒥ 
ᑖᒃᑯᐊ ᐋᓂ ᕗᐊᑦᓗ ᐊᒻᒪᓗ ᓵᓕ ᐸᓂᒍᓂᐊᖅ. 
ᑖᒃᑯᐊᒃ ᐱᓕᕆᑦᑎᐊᓚᐅᕐᒪᑎᒃ ᑕᒪᒃᑯᓂᖓ 
ᖃᓪᓗᓇᐅᔭᕈᓐᓇᓐᖏᑦᑐᓂᒃ 
ᑐᓴᐅᒪᑎᑦᑎᑦᑎᐊᖅᖢᑎᒃ ᐱᕙᓪᓕᐊᔪᓂᒃ. ᑖᒃᑯᐊᒃ 
ᖁᔭᓐᓇᒦᖅᑕᐅᔭᕆᐊᖃᒻᒪᕆᒻᒪᑕ. 
 
>>ᐸᑦᑕᑐᖅᑐᑦ 

ᒫᓐᓇᓵᖑᒃᑲᓐᓂᓚᐅᖅᑐᖅᑕᐅᖅ, 
ᖁᕕᐊᓱᒻᒪᕆᓚᐅᕐᒥᒐᒪ ᑖᒃᑯᐊ 
ᒪᑐᐃᖅᑕᐅᕙᓪᓕᐊᓕᖅᑎᓪᓗᒋᑦ 
ᒪᑐᐃᖓᕙᓪᓕᐊᓕᖅᑎᓪᓗᒋᓪᓗ ᓄᓇᖅᔪᐊᕐᒥᐅᑦ 
ᐱᓐᖑᐊᕆᐊᖅᑐᖅᓯᒪᑎᓪᓗᒋᑦ ᕚᓐᑰᕙᒧᑦ 
ᐅᓕᒻᐱᒃᔅᓱᓄᑦ. ᑕᐃᒪ ᐃᓄᒃᑎᑐᑦ 
ᑐᓴᐅᒪᑎᑕᐅᓚᐅᕐᒥᒐᑦᑕ ᑖᒃᑯᓇᓂᑦ APTN-ᑯᓐᓂᒃ. 
ᐊᒻᒪ, ᑖᒃᑯᐊ ᕼᐋᑭᖅᑎᓪᓗᒋᑦ ᐊᖑᑏᑦ 
ᒎᓗᑖᕋᓱᐊᖅᑎᓪᓗᒋᑦ ᑐᓴᖅᑎᑕᐅᓕᕐᒥᒐᑦᑕ ᐃᓄᒃᑐᑦ 
ᐅᖃᐅᓯᐅᑦᑎᐊᖅᑎᓪᓗᒋᑦ. ᑖᒃᑯᐊ 
ᐱᒃᑯᓇᒻᒪᕆᓚᐅᖅᑐᑦ. ᖁᔭᓐᓇᒦᕈᒪᓗᐊᓐᖑᐊᕐᒥᔮᒃᑲ 
ᑳᓖᓐ ᐋᕆᐊᒃ, ᐊᐃᐳᕆᕼᐋᒻ ᑕᕐᕋᓕᒃ ᐊᒻᒪᓗ ᐳᔾᔪᒃ 
ᑯᓱᒐᖅ. ᐅᐊᖏᓛᒃ, ᑕᐃᑲᓂ 
ᕚᓐᑰᕙᒦᖃᑕᐅᖅᑰᔨᑎᑦᑎᓚᐅᕐᒪᑕ 
ᐅᐊᖏᓯᐊᓗᒃᑲᓗᐊᖅᑎᓪᓗᒋᑦ ᑏᕖᒃᑯᑦ ᑐᓵᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔩ, ᑕᒪᒃᑯᐊ ᑐᓴᐅᒪᑎᑦᑎᖃᑦᑕᖅᑐᑦ 
ᑕᒪᒃᑯᓄᖓ ᖃᓪᓗᓇᐅᔭᕈᓐᓇᓐᖏᑦᑐᓄᑦ 
ᐱᓗᐊᓐᖑᐊᖅᑐᒥ ᐃᑲᔫᑎᖃᕕᔾᔪᐊᕐᒪᕆᓚᐅᕐᒪᑕ. 
ᑖᒃᑯᐊᓗ ᖁᕕᐊᓱᑉᐹᓪᓕᖅᑎᑦᑎᓪᓗᑎᒃ 
ᑐᑭᓯᐅᒪᔭᒥᓐᓂᒃ ᐃᓄᐃᑦ ᐅᖃᐅᓯᖏᓐᓂᒃ 
ᐊᑐᖅᑕᐅᑎᓪᓗᒍ. ᐊᒻᒪᓗ, ᑕᒪᓐᓇ 
ᐱᔪᒥᓴᐅᑎᒻᒪᕆᐅᒻᒪᑦ ᒪᒃᑯᒃᑐᖁᑎᑦᑎᓐᓄᑦ. ᑕᒪᓐᓇ 
ᐃᓄᒃᑐᑦ ᐅᖃᐅᓯᖅ ᓴᓐᖏᔫᔭᕆᐊᖃᕐᒪᑦ. ᑕᐃᒪᓐᓇ 
ᐅᖃᐅᓯᕐᒥᒃ ᐱᓕᕆᔪᖃᖅᑎᓪᓗᒍ, ᑕᒪᒃᑯᐊ 
ᐃᓕᒃᓯᓐᓄᑦ ᐃᑲᔪᖅᓱᖅᑕᐅᔪᒪᒐᓗᐊᖅᐳᖓ 
ᑎᓕᐅᒃᑲᓐᓂᒻᒪᕆᖁᓪᓗᒋᑦ ᑕᒪᒃᑯᐊ ᐅᑭᐅᖅᑕᖅᑐᒥ 
ᑐᓴᐅᒪᑎᑦᑎᔨᐅᕙᒃᑐᑦ ᓈᓚᐅᑎᒃᑯᑦ ᑏᕖᒃᑯᓪᓗ ᐊᒻᒪ 
ᐊᑏ ᐱᒋᐊᓪᓚᒃᑲᓐᓂᕐᓕᑦ ᐊᒻᒪ 
ᐊᔪᕈᓐᓃᕆᐊᓪᓚᒃᑲᓐᓂᕐᓕᑦ ᑕᒪᒃᑯᐊ 
ᐱᓕᕆᖃᑦᑕᖅᑐᑦ ᑐᓴᕐᓂᖃᑦᑕᖦᖤᕐᒪᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ ᑕᐹᕐᔪᒃ. ᒥᓂᔅᑐᐃᑦ 
ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᐊᐅᐸᓗᒃᑐᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 173 - 3(2): 

ᐱᒃᑯᒋᔭᐅᓂᖓ ᐃᓚᔭᐅᔪᒧᑦ ᐃᓚᒌᓄᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. ᐅᑉᓗᒥ 
ᓇᖏᖅᓯᕗᖓ ᓇᐃᓈᖅᑐᒥᒃ 

ᓂᑉᓕᓐᓂᐊᕋᓗᐊᖅᑐᖓ. ᑭᕼᐃᐊᓂ ᐃᓚᒃᑲ 
ᖃᒪᓂᑦᑐᐊᕐᒥ ᐃᕼᐅᒪᒋᕙᒃᑲ ᐊᓈᓇᒐᓗ 
ᐃᓚᒃᑯᒃᑲᓗ ᐊᖓᔪᒐᓗ ᓄᑲᕋᓗ. ᒫᑦᓯ 2008-
ᖑᑎᑉᓗᒍ ᐊᑖᑕᒐ ᐃᓅᔪᓐᓃᓚᐅᖅᕼᐃᒪᑎᑉᓗᒍ. 
 
ᑭᕼᐃᐊᓂ ᒫᓐᓇ ᐃᓚᕗᑦᑕᐅᖅ ᑕᐃᓐᓇ ᓵᓴ 
ᐊᐅᐸᓗᒃᑐᖅ ᐸᓂᑦᑖᓚᐅᕐᒪᑦ ᒫᑦᓯ 
ᐱᒋᐊᖅᑳᖅᑎᓐᓇᒍ. ᐊᑖᑕᒻᓂᒃ ᐊᑎᖅᑕᐅᕼᐅᒪᒐᒥ, 
ᖃᒪᓂᑦᑐᐊᕐᒥᐅᑕᓪᓗ ᓄᓇᕗᒻᒥᐅᑕᓪᓗ 
ᖁᕕᐊᕼᐅᖃᑎᒋᕙᒃᑲ ᑖᒻᓇ ᐊᑖᑕᒐ ᐊᑎᖓ 
ᐅᑎᖅᕼᐃᓇᕐᒫᕐᒪᑦᑕᐅᖅ ᐊᑎᕆᓚᐅᖅᕼᐃᒪᒻᒪᒋᑦ. 
ᒪ’ᓇᓪᓗᐊᕕᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒥᔅᑕ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 174 - 3(2): ᓵᓐ 

ᓂᐱᓴ ᒎᓗᑖᖅᑐᖅ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᖅᑐᓂ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑎᑭᕌᖅᔪᐊᕐᒥᐅᑦ 
ᑲᖏᖅᖠᓂᕐᒥᐅᑕᐃᓪᓗ ᐅᑉᓛᒃᑰᖅᖢᒋᑦ, ᐃᕐᖑᑕᕋᓗ 
ᓇᒡᓕᒋᕙᕋ. ᑲᖏᖅᖠᓂᕐᒥᐅᑕᕐᒧᑦ ᑕᒃᑯᔭᐅᔭᕌᖓᑦ 
ᐊᖃᖅᑕᐅᖃᑦᑕᕐᓕ, ᐊᖃᕈᓐᓇᓐᖏᓇᒃᑯ ᒫᓐᓇ. 
ᐅᖃᓘᑎᒃᑯᑦ ᐋᒃᑲᐅᕙᒃᑑᒐᓗᐊᖅ. 
 
ᐅᑉᓗᒥ ᖁᕕᐊᓱᒃᐳᖓ Friday-ᐅᖕᒪᑦ, ᐃᑉᐸᒃᓴᕐᓗ 
ᒪᓐᑐᕆᐋᓪ ᓵᓚᒃᓴᓚᐅᕐᒥᖕᒪᑖᓯ. 
 
>>ᐃᓪᓚᖅᑐᑦ 
 
ᒥᔅᑕ ᕋᒻᐴᑦ ᖁᕕᐊᓱᓗᐊᖏᑦᑐᒃᓴᐅᔫᒐᓗᐊᖅ ᑭᓯᐊᓂ 
ᐃᑲᔪᖅᑕᖏᑦᑕᐅᖅ ᓵᓚᒃᓴᖃᑕᐅᓚᐅᕐᒪᑕ 
ᖁᔭᓐᓇᒥᒻᒫᖅᖢᒋᑦ. 
 
ᕿᑎᕕᔾᔪᐊᖅᑐᓂᒃᑯᐊ 
ᑐᓴᕈᒪᓐᓇᖅᑐᒻᒪᕆᐊᓗᓲᖑᖕᒪᑕ  ᓯᐱᓯᒃᑯᑦ 
ᑕᐅᑐᒐᓱᖕᓇᖅᑐᒻᒪᕆᐊᓘᖕᒪᑦ ᐃᒐᓛᒃᑯᑦ 
ᐃᓕᑕᖅᓯᔪᒪᒧᑦ. ᖁᕕᐊᓱᒃᐳᖓ ᑕᑯᒃᓴᐅᓲᖑᖕᒪᑕ. 
 
ᐅᓇ ᓴᕆᒪᒋᔪᒪᑉᓗᒍ ᓴᓐ ᓂᐱᓴ. ᐃᑉᐸᒃᓴᖅ 
ᒍᓗᑖᓚᐅᕐᒥᖕᒪᑦ ᐊᑉᓗᖅᑕᖅᔪᐊᓚᐅᕐᖢᑎᖏᒃᑯᐊ 
ᒥᓯᒍᓲᖑᓚᕐᒥᖕᒪᑕ triple jump-ᒥᒍᖅ gold-
ᑖᓚᐅᕐᒪᑦ ᓵᓐ ᓂᐱᓴ ᓴᕆᒪᒋᕙᕋ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᓱᒐᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ 
ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 175 - 3(2): 

ᓄᓇᖃᖅᑳᖅᑐᒥᓂᕐᒧᑦ ᒪᒥᓴᐃᔨᓄᑦ 
ᑮᓇᐅᔭᐃᑦ ᐃᓱᓕᓐᓂᖏᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓇᕈᓐᓃᕐᖓᑦ ᐃᓄᐃᑦ, ᓄᓇᕗᒻᒦᓛᒃ, ᓱᓕ 
ᐊᒃᑐᖅᑕᐅᓯᒪᓂᖃᖃᑦᑕᕐᒪᑕ 
ᐃᓕᓐᓂᐊᕆᐊᖃᑦᑕᖅᑐᒥᓂᐅᔪᑦ, ᑕᒪᒃᑯᐊ 
ᐊᑲᐅᓐᖏᓕᐅᕈᑎᐅᔪᑦ ᐊᔪᓕᖅᓯᒪᓂᐅᔪᑦ ᐃᓱᒪᖓᒍᑦ 
ᐊᑲᕐᕆᖏᓐᓃᑦ, ᐃᒻᒥᓃᕐᓂᐅᔪᓪᓗ ᑕᒪᒃᑯᓄᖓ 
ᐊᒃᑐᐊᒻᒪᑕ. 
 
1998-ᖑᑎᓪᓗᒍ ᒐᕙᒪᒃᑯᑦ ᓴᓂᕐᕙᐃᓚᐅᖅᑐᑦ 
$350 ᒥᓕᐊᓐ ᓄᓇᓕᖕᓂᑦ 
ᐱᓕᕆᔾᔪᑕᐅᓂᐊᖅᑐᓂᑦ, ᐃᓄᖕᓄᑦ 
ᓄᓇᖃᖅᑳᖅᓯᒪᔪᓄᓪᓗ, ᑖᒃᑯᐊ ᑲᒪᒋᔭᐅᓚᐅᖅᑐᑦ 
ᓄᓇᖃᖅᑳᖅᓯᒪᔪᓂᑦ ᒪᒥᓴᕐᕕᐅᔪᒧᑦ. ᑖᒃᑯᐊ 
ᐊᑦᓱᐊᓗᒃ ᐊᑲᐅᔪᒥᒃ ᐃᑲᔪᖃᑦᑕᖅᓯᒪᖕᒪᑕ 
ᑕᒪᒃᑯᓄᖓ ᓄᓇᓕᖕᓄᑦ. ᑖᒃᑯᐊᓗ ᐃᒫᒃ 
ᒪᒥᓴᖅᐸᓪᓕᐊᒍᑕᐅᕙᓪᓕᐊᕙᒃᑐᑎᒃ.  
 
ᐅᖃᖅᑏ, ᑖᒃᑯᐊ ᐃᑲᔪᖅᑏᑦ ᐃᑲᔪᕐᓂᕆᓚᐅᖅᑕᖏ 
ᐃᓚᖏᓐᓂᑦ ᐊᒃᓱᐊᓗᒃ ᐱᕚᓪᓕᑎᑦᑎᓯᒪᔪᑦ. 
ᑎᒥᖃᖅᑐᑎᒃ ᐅᑯᓂᖓ: 
 
ᖃᐅᒪ ᒪᒥᓴᖅᑎᑦᑎᔪᑦ ᑕᕝᕙᓐᖓᑦ ᓄᓇᕗᑦ 
ᑐᓐᖓᕕᒃᑯᓐᓂᑦ; ᐳᔪᐊᓗᓴᐃᑦ ᐸᓐᓂᖅᑑᒥ; 
ᐃᓕᓴᖅᓯᕕᒃ ᑲᖏᖅᑐᒑᐱᖕᒥ; ᑐᑭᓯᒋᐊᕐᕕᒃ 
ᑲᑐᔾᔨᖃᑎᒌᑦ ᐃᖃᓗᖕᓂᑦ; ᐊᒻᒪ ᐳᓛᕐᕕᒃ ᑲᕝᓗ 
ᑐᑦᑕᕐᕕᐅᔪᖅ ᑲᖏᖅᓯᓂᕐᒥ. 
 

ᐅᖃᖅᑏ, ᑖᒃᑯᐊ ᐃᑲᔪᖅᐸᒃᑐᑦ ᐃᓅᓯᓕᕆᕙᒃᑐᑦ 
ᐊᔪᓕᖅᓯᒪᔪᓄᑦ ᐃᓱᒪᒃᑯᓪᓗ. 
 
ᐅᖃᖅᑏ, ᑖᒃᑯᐊ ᑲᒪᒋᔭᐅᕙᒃᑐᑦ ᐃᓄᐃᑦ 
ᐃᓕᖅᑯᓯᖏᓐᓂᑦ ᐊᑐᖅᑐᑎᒃ ᑕᐃᒃᑯᓄᖓ 
ᓄᓇᓕᖕᓄᑦ. ᐊᒻᒪᓗ, 
ᐃᖅᑲᓇᐃᔭᕈᓐᓇᖅᑎᑦᑎᕙᖕᒥᔪᑦ ᓄᓇᓕᓐᓂ 
ᑕᐃᒃᑯᓄᖓ ᐃᓅᓯᓕᕆᔨᐅᔪᓄᑦ, ᐊᒻᒪᓗ 
ᐃᖅᑲᓇᐃᔭᖅᑎᑦᑎᑲᐃᓐᓇᖅᐸᒻᒥᔪᓂᑦ ᐃᓐᓇᐅᔪᓂᒃ 
ᐊᖑᓇᓱᒃᑎᓂᑦ ᒥᖅᓱᖅᑎᓂᓪᓗ. 
 
ᑖᒃᑯᐊ ᓄᖅᑲᕈᒫᕐᓂᐊᓕᕐᖓᑦ ᒫᑦᓯ 31-ᖑᓕᖅᑲ 
ᑕᒫᓂ 12-ᖑᔪᓄᑦ ᓄᓇᕗᑦᒥ ᑖᒃᑯᐊ 
ᓄᖅᑲᕆᐊᖃᕐᓂᐊᓕᖅᑐᑦ ᐱᓕᕆᐊᕆᔭᒥᖕᓂᒃ. 
ᐅᖃᖅᑏ, ᑕᒪᓐᓇ ᒪᒥᓴᐃᓂᖅ ᓄᓇᓕᓐᓄᑦ 
ᐱᒋᐊᖅᓯᒪᒻᒪᑦ ᑖᒃᑯᐊ ᑮᓇᐅᔭᑦ 
ᐊᑐᐃᓐᓇᐅᒍᓐᓃᖅᑲᑕ ᑖᒃᑯᐊ 
ᐊᒃᓱᕈᐊᕆᓯᒪᔭᕋᓗᐊᖏᑦ 
ᓄᖅᑲᖅᑎᑕᐅᑲᓪᓚᓛᓕᕆᕗᑦ. 
 
ᑕᐃᒪᓕ ᐃᓄᐃᑦ, ᐊᓪᓚᐃᑦ, ᐊᓪᓚᖓᔪᐃᓪᓗ 
ᐊᔪᐃᓐᓇᑲᓐᓂᕋᓱᒃᑲᓗᐊᖅᑎᓪᓗᒋᑦ 
ᑮᓇᐅᔭᖃᖅᑎᑕᐅᒃᑲᓐᓂᕈᒪᓪᓗᑎᒃ ᒐᕙᒪᑐᖃᒃᑯᑦ 
ᑕᐃᒪᐃᒍᒪᓐᖏᒻᒪᑕ. ᐅᖃᖅᑏ, ᑕᐃᒫᒃ, ᐃᒫᒃ 
ᐱᒻᒪᕆᐊᓘᔪᓂᒃ ᐊᑑᑎᖃᖅᑐᓂᒃ ᔭᒐᐃᓂᐊᓕᕋᑦᑕ.  
 
ᐅᖃᖅᑏ, ᑕᐃᒪᓗ ᓈᒻᒪᓕᖅᑲᑦ 
ᐊᐱᖅᓲᑎᖃᕐᓂᐊᕐᒥᔪᖓ ᑖᒃᑯᓄᖓ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᒥᓂᔅᑕ ᓗᐃ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 



ᐅᓪᓗᑐᐃᓐᓇᖅ, ᒫᑦᓯ 12, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 223 - 
3(2): ᐃᑲᔪᖅᑐᐃᒍᑎᑦ 
ᐱᓐᖑᐊᖅᑎᖁᑎᑦᑎᓐᓂᑦ (ᑕᐹᕐᔪᒃ) 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔨ. ᑕᐃᒪ ᐊᐱᕆᔭᐅᓚᐅᕋᒪ ᑖᔅᓱᒧᖓ 
ᕋᓐ ᐃᐊᓕᐊᑦ, ᑖᓪᓇ ᖁᑦᑎᒃᑐᒧᑦ ᒪᓕᒐᓕᐅᖅᑎ, 
ᓈᓴᐅᑎᓕᖕᒥᒃ 223 - 3(2), ᒫᑦᓯ 5-ᖑᑎᓪᓗᒍ.  
 

ᑖᒃᑯᐊ ᑭᐅᔾᔪᑎᒃᑲ ᑕᑭᔪᕈᓘᖕᒪᑕ, ᐅᖃᖅᑎᑦᑎᔩ, 
ᑕᕝᕗᖓ ᑲᑎᒪᔾᔪᑎᓄᑦ ᐅᖃᓕᒫᖅᑕᐅᓯᒪᖁᓪᓗᒋᑦ 
ᑎᑎᕋᖅᑕᐅᓯᒪᖁᓪᓗᒋᑦ ᐅᖃᓕᒫᖅᓯᒪᔪᑐᑦ ᐃᓕᖕᓄᑦ 
ᑐᓐᓂᖅᑯᑎᒋᔪᒪᔭᕋᓗᐊᒃᑲ, ᐅᖃᖅᑎᑦᑎᔩ. 
 

ᑭᒡᒍᑎ: 
ᑖᒃᑯᐊ ᐊᑭᓕᖅᓲᑎᔅᓴᐅᓲᑦ ᓄᓇᓖᑦ ᐊᑯᓐᓂᐊᒍᑦ 
ᐱᓐᖑᐊᕈᑎᐅᔪᓄᑦ, ᓲᓪᓗ ᐊᒡᒍᖅᓯᒪᔪᒃᑯᑦ ᓄᓇᕘᓪᓗ 
ᐃᓗᐊᒍᑦ ᐱᓐᖑᐊᓐᓂᐅᔪᓄᑦ ᐋᖅᑭᑦᑕᐅᕙᒻᒪᑕ 
ᓄᓇᕘᒥᑦ ᐱᓐᖑᐊᖅᑐᓕᕆᔨᖏᑕ ᑎᒥᖏᓐᓄᑦ 
ᑲᑐᔾᔨᖃᑎᒌᓪᓗ ᐱᓐᖑᐊᖅᑎᐅᔪᓄᑦ. ᑖᓐᓇ 
ᐊᑭᓕᕆᐊᖃᓲᖑᑎᑕᔪᖅ ᐊᑯᓐᓂᖃᓲᖑᔪᖅ $150 - 
$175-ᒧᑦ ᐋᖅᑭᔅᓯᒪᓪᓗᓂ ᐊᑐᓂᑦ 
ᐱᓐᖑᐊᓂᐅᔪᓄᑦ. ᑖᓐᓇ ᐊᑭᓕᒐᔅᓴᐅᔪᖅ 
ᐊᑭᓕᐅᑕᐅᓲᖑᔪᖅ ᐱᓐᖑᐊᖅᑕᐅᔫᑉ 
ᑎᒥᖁᑎᖓᓐᓄᑦ ᑐᕌᖓᓪᓗᓂ ᑎᒥᐅᔫᑉ 
ᓴᖅᑭᔮᖅᑎᑕᖏᓐᓄᑦ ᐱᔨᑦᑎᐅᑎᖏᓄᓪᓗ, ᓲᓪᓗ 
ᐱᓕᒻᒪᔅᓴᕆᐊᖅᑐᑦ, ᐊᒻᒪᓗ ᐱᒃᑲᐅᓛᕈᓯᐅᖑᓲᓄᑦ.   
 

ᐱᓕᕆᕝᕕᕗᑦ ᐊᑐᐃᓐᓇᖃᖅᑎᑦᑎᓲᖑᕗᖅ 
ᖃᖓᑦᑕᐅᑎᓄᑦ ᐃᑲᔫᑎᔅᓴᐅᔪᓂᒃ ᑮᓇᐅᔭᓂᒃ 
ᓄᓇᓕᐅᑉ ᐱᓐᖑᐊᖅᑎᖏᑕ ᑲᑐᔾᔨᖃᑎᒌᖏᓄᑦ 
ᐊᖅᑯᑎᖃᖅᖢᑎᒃ ᐃᖃᐃᓕᓴᐅᑏᑦ 
ᐱᓐᖑᐊᖅᑐᓕᕆᔩᓪᓗ ᐊᒡᒍᖅᓯᒪᓂᐊᒍᑦ. ᑖᒃᑯᐊ 
ᐃᑲᔫᓯᐅᖑᓲᑦ ᖃᖓᑦᑕᐅᑎᓄᑦ ᑮᓇᐅᔭᑦ 
ᑐᓂᔭᐅᓲᖑᕗᑦ ᐃᑲᔪᕈᑎᐅᓪᓗᑎᒃ ᓄᓇᓕᓐᓂᒥᐅᑦ 
ᐃᓚᐅᓂᖏᓄᑦ ᐱᓐᖑᐊᕆᐊᖅᑐᖅᖢᑎᒃ ᓄᓇᓕᒻᒧᑦ 
ᐱᓐᖑᐊᕝᕕᐅᔪᒧᑦ, ᐱᓕᒻᒪᔅᓴᒋᐊᖅᑐᖅᖢᑎᒃ 
ᑲᑎᑎᑕᐅᓪᓗᑎᒃ ᐅᕝᕙᓘᓐᓃᑦ 
ᐃᓕᓴᕆᐊᖅᑎᑕᐅᓪᓗᑎᒃ ᓄᓇᕘᑉ ᐃᓗᐊᓂ. ᑖᒃᑯᐊ 
ᑮᓇᐅᔭᑦ ᖃᖓᑦᑕᐅᑎᓄᑦ ᑐᕌᖓᔪᑦ ᑐᓂᔭᐅᓲᖑᕗᑦ 
ᐆᑦᑐᕋᖅᑐᓄᑦ ᒪᓕᑦᑕᐅᓪᓗᑎᒃ ᐊᑭᑭᓛᖑᔪᑦ 
ᐊᐅᓪᓛᕈᑎᔅᓴᐅᔪᑎᒍᑦ ᓇᓗᓇᐃᖅᑕᐅᓯᒪᔪᑦ 
ᐃᓗᐊᒍᑦ ᐆᑦᑐᕋᖅᑑᑉ ᑎᑎᕋᖅᑕᐅᕕᓂᖏᑕ 
ᐃᑲᔫᓯᐊᕈᒪᔾᔪᑎᖏᒍᑦ.  
 

ᑕᒪᒃᑭᖅᖢᒋᑦ ᓄᓇᕘᒥᑦ ᐃᑲᔫᑎᒋᔭᐅᓲᖑᔪᑦ 
ᑮᓇᐅᔭᐃᑦ ᓇᓪᓕᖅᓯᓯᒪᔪᓐᓇᓐᖏᓚᑦ 
ᓴᓂᕝᕙᑦᑕᐅᓯᒪᔪᑦ ᐱᔪᒪᔪᓄᑦ ᑮᓇᐅᔭᓂᒃ 
ᓄᓇᓕᓐᓂᒥᐅᑕᐅᔪᓂᒃ, ᑖᓐᓇᓗ ᑮᓇᐅᔭᐅᑉ 
ᐃᓱᖃᕈᑎᖓ ᓇᓪᓕᐊᓐᓄᑦ ᑐᓂᔭᐅᔪᔅᓴᐅᔪᖅ 
ᐃᓗᐊᒍᑦ ᓴᓂᕝᕙᑦᑕᐅᓯᒪᔫᑉ ᑮᓇᐅᔭᐅᑉ ᐳᓴᓐᑎᓂᒃ 

ᒪᓕᔅᓯᓪᓗᑎᒃ. ᑖᓐᓇ ᐳᓴᓐᑎᒃᑯᑦ ᐊᒡᒍᖅᓯᒪᓂᖓ 
ᑐᓐᓂᕆᔭᐅᓲᖅ ᐊᐅᓪᓛᕈᑎᔅᓇᓄᑦ 
ᐱᔪᓐᓇᖅᑎᑦᑎᓲᖑᒻᒪᑦ ᓄᓇᓕᓐᓂᑦ ᐊᑭᑐᓛᖑᔪᓂᒃ 
ᐊᑭᓖᔭᕆᐊᖃᓲᖑᔪᓂᒃ ᐃᓚᐅᔾᔪᑎᒥᓄᑦ 
ᐊᖏᓛᖑᔪᒥᒃ ᑐᓐᓂᕆᔭᐅᓲᑦ 
ᐱᓐᖑᐊᕆᐊᖅᑐᕈᑎᔅᓴᖏᑕ ᑮᓇᐅᔭᖅᑑᑎᖏᓄᑦ.  
 

ᐱᓕᕆᕝᕕᕗᑦ ᐃᓕᓴᖅᓯᐅᒪᔪᖅ 
ᐊᑑᑎᖃᓪᓚᕆᓐᓂᖏᓐᓂᒃ ᐊᒡᒍᖅᓯᒪᔪᒃᑯᑦ 
ᓄᓇᕘᒥᓪᓗ ᐱᓐᖑᐊᕈᑎᐅᓲᔪᓂᒃ ᐅᐸᑦᑕᐅᓲᖑᔪᓂᒃ 
ᐃᓚᐅᕝᕕᐅᓪᓗᑎᒃ ᓄᓇᕘᒥᐅᓄᑦ 
ᐊᔾᔨᒌᓐᖏᑦᑐᕈᓘᔭᓄᑦ. ᐃᓗᐊᒍᑦ 2008-2009 
ᐆᑦᑐᕋᖅᑐᑦ ᑐᓂᔭᐅᖃᑦᑕᓚᐅᖅᑐᑦ 90-ᐳᓴᖓᓂᒃ 
ᖃᖓᑦᑕᐅᑎᔅᓴᖏᓐᓄᑦ ᐊᑭᑭᓛᖑᔪᒃᑯᑦ 
ᖃᖓᑦᑕᐅᑎᑎᒍᑦ ᐱᓐᖑᐊᕆᐊᑦᑐᖅᑐᑦ 
ᐅᐸᒐᓱᑦᑕᖓᓐᓄᑦ. ᐊᕐᕌᒍᖏᓄᑦ 2009-2010 
ᐱᓕᕆᕝᕕᕗᑦ ᖁᕝᕙᓯᒋᐊᕆᓚᐅᖅᑐᖅ ᑮᓇᐅᔭᓂᒃ 
ᐊᑐᐃᓐᓇᐅᔪᓂᒃ ᐱᓐᖑᐊᕆᐊᖅᑐᓲᖑᔪᓄᑦ 
ᑎᑭᐅᒪᓕᖅᑎᑕᐅᓪᓗᓂ 95-ᐳᓴᒧᑦ 
ᑮᓇᐅᔭᖅᑑᑎᔅᓴᖏᓐᓄᑦ ᖃᖓᑦᑕᐅᑎᓄᑦ 
ᐱᓐᖑᐊᓲᓄᑦ ᒪᑯᓄᖓ ᐊᖅᓴᖅᑐᑦ 
ᐴᖅᓯᓇᓱᑦᑕᖅᖢᑎᒃ, ᑲᑕᑦᑎᑦᑎᑕᐃᓕᒪᔪᑦ ᐊᖅᓴᒥᒃ, 
ᐊᓇᐅᓕᒑᖃᑦᑕᐅᑎᔫᑉ ᑲᑕᑦᑕᐃᓕᓪᓗᒍ ᐊᒻᒪᓗ 
ᑭᐳᒥᒃ ᐊᓇᐅᓯᑲᑕᑦᑑᒃ ᐱᖕᐹᖕ-ᖑᓂᕋᖅᑕᒥᒃ.   
 

ᐃᖅᑲᓇᐃᔭᖅᑎᒃᑲ ᑐᓴᕋᓱᐊᖏᓐᓇᖅᐳᑦ ᓄᓇᓕᓐᓂᑦ 
ᐱᓐᖑᐊᖅᑐᓕᕆᔨᖏᓄᑦ ᓯᕗᓕᐅᕆᔨᓄᑦ, ᓄᓇᕘᒥᑦ 
ᐊᒡᒍᖅᓯᒪᔪᑦ ᐱᓐᖑᐊᖅᑎᓄᑦ ᑲᑐᔾᔨᖃᑎᒌᑦ, ᐊᒻᒪᓗ 
ᐃᓕᓴᐃᔩᑦ ᐱᓐᖑᐊᕈᑎᓂᒃ ᐊᖅᑮᓇᓱᐊᖅᖢᑎᒃ 
ᐱᓐᖑᐊᓐᓂᐅᑉ ᐃᓕᖅᑯᓯᔅᓴᖏᓂᒃ, ᓄᓇᓖᑦ 
ᐱᓐᖑᐊᕆᐊᖅᑐᕝᕕᔅᓴᐅᒐᔭᖅᑐᑦ ᐊᕐᕌᒍᒧᑦ 
ᐅᓄᓛᖑᔪᓂᓪᓗ ᐃᓚᐅᕝᕕᐅᔪᓐᓇᖅᑐᑦ 
ᐃᓱᒪᒋᔭᐅᓪᓗᑎᒃ ᐱᓐᖑᐊᕆᐊᖅᑐᖅᑐᓄᑦ 
ᖃᖓᑦᑕᐅᑎᓪᓗ ᐊᑭᑦᑐᕆᐊᖏᓐᓇᖅᑎᓪᓗᒋᑦ. ᑖᒃᑯᐊ 
ᓄᓇᕘᒥᑦ ᐊᕿᔩᑦ ᑲᑐᔾᔨᖃᑎᒌᖏᑦ 
ᐱᒋᐊᖅᑎᑦᑎᓚᐅᒻᒪᑕ ᑕᒪᐃᓐᓂᒃ ᐊᑭᓕᖅᓰᓂᒻᒥᒃ 
ᐊᑭᓕᐅᑎᔅᓴᓄᑦ ᐊᒡᒍᖅᓯᒪᔪᓂᒃ ᐱᓐᖑᐊᕆᐊᕈᑎᓂᒃ 
2009-2010. ᑕᐃᒪᐃᓕᖓᑎᓪᓗᒍ ᑖᒃᑯᐊ 
ᖃᖓᑦᑕᐅᑏᑦ ᐃᑲᔪᖅᑑᑎᓄᑦ ᐊᑭᓕᖅᑕᐅᓐᖏᑦᑐᑦ 
ᐊᒥᐊᒃᑯᖏᑦ ᐃᓚᐅᔪᓕᒫᓄᑦ ᐊᒡᒍᖅᑎᖅᑕᐅᓪᓗᑎᒃ 
ᓇᓕᒧᑦᑐᒥᒃ ᐊᑭᓖᔪᐃᓐᓇᐅᓪᓗᑎᒃ ᓇᑭᓐᖔᓐᓂᖏᑦ 
ᒪᓕᓐᓇᒋᑦ. ᑖᓐᓇ ᐊᑐᖅᑕᐅᓇᓱᐊᕈᒪᔪᖅ ᓯᕗᓂᐅᒍᑦ 
ᕿᒥᕐᕈᔭᐅᓂᐊᖅᖢᓂ ᐃᓱᒪᒋᔭᔅᓴᐅᓗᓂ 2010-11-ᒥ 
ᐱᓐᖑᐊᓐᓂᓐᓄᑦ. 
 

ᐱᓕᕆᕝᕕᕗᑦ ᐊᔅᓱᕈᐊᖃᐃᓐᓇᖅᐳᖅ ᑕᒪᐃᓐᓂᒃ 
ᐃᓚᐅᔪᓐᓇᖁᓪᓗᒋ ᓇᓕᒧᔅᓱᓪᓗᑎᒃ 
ᐃᖃᐃᓕᓴᐅᑎᓄᑦ, ᐱᓐᖑᐊᖅᑐᓕᕆᓂᒻᒧᑦ ᐊᒻᒪᓗ 
ᑎᒥᒧᑦ ᐊᐅᒪᔾᔭᒍᑏᑦ ᓄᓇᓕᓕᒫᓄᑦ ᓄᓇᕘᒥᑦ. 
ᑖᓐᓇ ᐃᖃᐃᓕᓴᐅᑎᓄᑦ ᐱᓐᖑᐊᖅᑐᓕᕆᔨᓄᑦ 

ᐊᒡᒍᖅᓯᒪᓂᐊ ᓵᓐᖓᔭᖃᒻᒪᑦ ᑲᒪᒋᔭᖃᓐᓂᒻᒥᒃ 
ᐊᖏᓕᕙᓪᓕᐊᓪᓚᕆᑦᑐᓂᒃ ᐊᑐᕈᒪᔭᐅᔪᓂ 
ᐅᐸᒍᑎᓂᒻᒧᑦ ᐊᓯᐊᓄᑦ ᓄᓇᓕᒻᒧᑦ 
ᐱᓐᖑᐊᕆᐊᖅᑐᓪᓗᑎᒃ ᐅᖃᖃᑎᖃᓕᖅᑑᒐᓗᐊᑦ 
ᓄᓇᓕᓐᓂᑦ ᓯᕗᓕᐅᕆᔨᓂᒃ 
ᐱᓐᖑᐊᖅᑐᓕᕆᔨᖏᓄᑦ, ᓄᓇᕘᒥᑦ 
ᐱᓐᖑᐊᖅᑎᐅᖃᑎᒌᑦ ᑲᑐᔾᔨᖃᑎᒌᖏᑦ, ᐊᒻᒪᓗ 
ᐃᓕᓐᓂᐊᕝᕕᓄᑦ ᕿᒥᕐᕈᔭᐅᓪᓗᓂ ᑕᒪᐃᓐᓂᒃ 
ᐱᓐᖑᐊᖅᑎᑦᑎᔪᒪᔫᑉ ᓄᓇᓕᐊ, ᐋᖅᑭᔅᓱᖅᓯᒪᓂᐊᒍᑦ 
ᐱᓐᖑᐊᓐᓂᐅᑉ ᐊᒻᒪᑦᑕᐅᖅ 
ᑮᓇᐅᔭᖃᖅᑎᑦᑎᓂᔅᓴᖓᒍᑦ ᐃᓚᐅᖃᑕᐅᓂᐊᖅᑐᑦ 
ᐊᑐᕆᐊᖃᓐᓂᐊᖅᑕᖏᓐᓄᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᑭᐅᔾᔪᑎᖏᑦ 
ᑎᑎᕋᖅᓯᒪᓂᐊᖅᐳᑦ ᓲᕐᓗ ᐅᖃᓕᒫᖅᑕᐅᓯᒪᔪᑎᑐᑦ 
ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊ. ᖁᔭᓐᓇᒦᒃ. 
 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ 
ᐳᓛᖅᑐᓂᒃ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑭᖑᓪᓕᖅᐹᕆᓕᓐᖓᒍᑦ ᐅᓪᓗᒥ ᑖᒃᑯᐊ 
ᐅᓇᓕᒃᓴᕋᓛᖑᔪᑦ ᐃᖃᓗᓐᓂ. ᖁᔭᓐᓇᒦᕈᒪᔭᒃᑲ 
ᖃᐃᖃᑦᑕᕐᖓᑕ ᖃᐅᑕᒫᖅ. 
 
ᑖᒃᑯᐊ: ᑳᓕᓐ ᒐᓐ, ᑖᓂᐅᓪ ᐊᓇᐅᑕᖅ, ᑐᕆᔅᑕᓐ 
ᑳᒻᐳᓪ, ᕉᔅ ᓇ̀ᖕᒫᓕᒃ, ᑲᓵᓐᑐᕋ ᑰᒪᓐᓗ. ᑐᓐᖓᓱᒋᑦᓯ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ 
ᒪᓕᒐᓕᐅᕐᕕᒻᒧᑦ ᐳᓛᖅᑐᓂᒃ. 
 
ᐅᕙᖓ ᐃᓕᓴᖅᓯᑲᐃᓐᓇᓕᕐᓚᖓ ᑕᕝᕙᓂ 
ᐳᓛᖅᑐᒥᒃ. ᑕᐃᓐᓇ ᐊᕙᓂ ᐳᓛᖅᑐᖅ, ᒫᓇᓯ 
ᐊᐅᓚᕿᐊᖅ, ᕿᑭᖅᑕᖅᔪᐊᕐᒥᐅᑕᒥᓂᐅᒐᓗᐊᖅ 
ᒫᓐᓇ ᑲᖏᖅᑐᒑᐱᒻᒥᐅᑕᐅᓕᖅᑲᒥᓐᖏᑦᑐᖅ. ᑖᓐᓇ 
ᕼᐋᒻᓚᒃᑯᓐᓄᑦ ᐃᖅᑲᓇᐃᔭᖅᑎᐅᒻᒪᑦ ᐊᑯᓂᖓᓗ  
ᐅᖁᒪᐃᑦᑐᖅᓯᐅᑎᓂᒃ ᐊᖁᑎᐅᓪᓗᓂ. ᐊᖏᔪᐊᓗᒻᒥᒃ 
ᐊᐳᑎᒥᒃ ᐲᖅᓯᓯᒪᓕᖅᑐᖅ ᐊᐱᒃᑳᓘᒻᒪᑦ 
ᖃᖏᑦᑐᒑᐱᒃ.  
 
>>ᐃᓪᓚᖅᑐᑦ 
 

>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ, ᐆᒪᔪᓐᓂᐊᑎᒃᑯᓐᓂᒃ 
ᑲᑎᒪᔨᐅᓐᖏᓐᓇᖅᐸᒃᑭᓪᓗᓂ ᐃᖃᓗᓕᕆᔨᒃᑯᓐᓂᓗ 
ᑕᐃᒪᓐᖓᑦ ᑲᑎᒪᔨᑕᖃᖃᑦᑕᓕᕐᒪᑦ 
ᑲᑎᒪᔨᐅᓐᖏᓐᓇᖃᑕᐅᒋᓪᓗᓂ.  
 
ᐃᓕᓴᖅᓯᓂᖅ ᐳᓛᖅᑐᓂᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᓴᖅᓯᔪᒪᔪᖓᑦᑕᐅᖅ ᔭᐃᑯ ᐊᓗᓘ, 
ᒥᑦᑎᒪᑕᓕᒃᒥᐅᑕᖅ. 
 
ᑐᓵᖃᑦᑕᖅᑐᓯ ᑕᒪᑐᒪ ᐱᓇᓱᐊᕈᓯᓕᒫᒥ 
ᑲᑎᒪᔨᐅᖃᑎᒐᓗ ᒥᔅᑕ ᐅᑲᓕᖅ, ᐅᕙᖓᓗ 
ᐱᓗᐊᖅᑐᒥᒃ, ᐊᐱᖅᓱᖃᑦᑕᕋᓐᓄᑦ 
ᐅᖃᓪᓚᐸᑦᑐᓄᓪᓗ ᖃᓄᐃᒻᒪᑦ ᑖᒃᑯᐊ 
ᓇᓐᓄᒐᓱᓐᓂᕐᒧᑦ ᐃᓚᓐᖓᖅᑕᐅᓕᒑᔪᑦ 
ᐃᑲᔪᖅᑕᐅᔭᕆᐊᖃᒻᒪᖔᑕ. 
 
ᑖᒃᑯᐊ ᐃᓱᒪᓐᓂᒃ ᐅᕙᖓ ᐋᖅᑭᒃᓱᓐᖏᑕᒃᑲ: ᔭᐃᑯ 
ᐊᓗᓘ, President-ᖑᒻᒪᑦ HTO-ᑯᓐᓄᑦ 
ᒥᑦᑎᒪᑕᓕᒃᒥ, ᐃᒃᓯᕙᐅᑕᐅᓪᓗᓂᓗ Regional 
Wildlife Organization. ᑕᒃᓱᒪ ᐃᓱᒪᓂᒃ ᐊᒥᓱᓂᒃ 
ᑐᓂᕙᒻᒪᖓ, ᑕᕝᕙ ᐅᖃᓪᓚᒍᑎᒋᔪᓐᓇᖃᑦᑕᑕᒃᑲ. 
 
ᑐᓐᖓᓱᒃᑎᑕᐅᖁᓪᓗᒍ ᒥᔅᑕ ᔭᐃᑯ ᐊᓗᓘ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒃᑎᐊᕆᑦᓯ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᖅᑐᓂᒃ 
ᒪᓕᒐᓕᐅᕐᕕᒻᒥ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐱᑕᖃᓐᖏᑉᐸᑦ. . . ᖃᒪᓂᑦᑐᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 269 - 3(2): ᐃᓄᓕᒫᓄᑦ ᐃᒡᓗᓄᑦ 

ᐊᑭᓕᐅᑎᓂᑦ ᕿᒥᕐᕈᓂᖅ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᒥᓂᔅᑕᐅᔪᖅ ᕼᐊᓐᑐ ᑐᑑ ᐅᖃᐅᓯᖃᖅᑲᐅᒻᒪᑦ 
ᑕᒪᑦᓱᒧᖓ ᖃᐅᔨᓴᕐᓂᐅᑉ ᖃᓄᐃᓕᖓᓕᕐᓂᖓᓂᒃ. 
ᒥᓂᔅᑕᐅᓪᓗᓂ ᖃᐅᔨᒪᖕᒪᑦ ᑕᒪᒃᑯᐊ ᐃᓪᓗᓕᕆᓂᖅ 
ᐊᑲᐅᖏᓕᐅᕈᑕᐅᒻᒪᑦ ᓄᓇᕗᒻᒥᐅᓄᑦ. 
ᐊᐱᖅᑯᑎᒋᔪᒪᔭᕋᓕ ᒥᓂᔅᑕᒧᑦ ᕼᐊᓐᑐ ᑐᑐᒧᑦ. 
 
ᐅᑐᐱᕆᐅᓚᐅᖅᑐᒥᒃ ᒪᓕᒐᓕᐅᖅᑎᓕᒫᑦ ᑕᕝᕙᓂ 
ᑲᑎᒪᓚᐅᖅᓯᒪᒻᒪᑕ ᕿᒥᕐᕈᓪᓗᑎᒃ 
ᖃᐅᔨᔭᐅᔪᒥᓂᕐᓂᒃ ᒐᕙᒪᒃᑯᑦ ᖃᓄᐃᓕᖅᐱᑕᓕ 
ᐱᓕᕆᐊᕐᖓᓐᓂᒃ. ᐅᖃᖃᑎᒌᓚᐅᖅᑐᓯ, 
ᓴᖅᑮᒌᓚᐅᖅᓯᒪᒐᑦᑕ ᐊᔾᔨᒌᖏᑦᑐᓂᒃ 
ᓯᕗᓪᓕᐅᔾᔭᐅᖁᔭᑦᑎᓐᓂᒃ. ᐅᖃᐅᓯᕆᓚᐅᖅᑕᕗᓪᓕ 
ᐃᒪᐃᓕᖓᓚᐅᖅᑐᖅ, ᐊᑕᖐᓗᒋᑦ ᕿᒥᕐᕈᓪᓗᒋᑦ 
ᐃᓪᓗᓕᕆᓂᕐᒧᑦ ᐊᑭᓕᖅᓲᑕᐅᕙᑦᑐᑦ ᐊᒻᒪᓗ 
ᐃᑲᔪᖅᑕᐅᕙᑦᑐᓄᑦ ᐱᑕᖃᕆᐊᖃᓐᖓᑦ. 
ᐅᖃᓚᐅᖅᑐᑕᓗ, ᓇᓗᓇᐃᖅᑐᕐᓗᒋᑦ ᐃᒫᒃ ᐃᓚᖏᑦ 
ᐃᖅᑲᓇᐃᔭᕈᒪᒍᓐᓃᖃᑦᑕᕐᖓᑕ ᐃᓪᓗᒨᓐᓂᐊᖅᑕᖏᑦ 
ᐊᑭᑦᑐᕐᓂᐊᕐᒥᖕᒪᑕ. 
 
ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑲ ᖃᖓᓪᓚᕆᒃ 
ᐱᔭᕇᕈᒫᓐᓂᐊᕐᒪᖔᑦ ᑖᓐᓇ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, 
ᕼᐊᓐᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᒋᔪᒪᔭᕋ ᐊᐱᖅᑯᑎᖓᓂᒃ. ᑕᒪᓐᓇ  
ᐊᐱᖅᑯᑕᐅᔪᒻᒪᕆᐊᓘᖃᑦᑕᕋᓗᐊᕐᖓᑦ. ᖃᐅᔨᒪᔪᖓ 
ᑕᒪᓐᓇ ᐊᐱᖅᑯᑦ ᐊᓐᓂᕆᔭᐅᒻᒪᕆᒻᒪᑦ 4,200-ᓄᑦ 
ᓄᓇᕗᒻᒥᐅᓄᑦ. 
 

ᐅᖃᖅᑏ, ᖃᐅᔨᒪᒐᑦᓯ ᑖᓐᓇ ᐊᑭᓕᖅᓱᐃᓂᐅᕙᑦᑐᖅ 
ᐃᓪᓗᒧᑦ. ᐊᖏᖅᑕᐅᓚᐅᖅᓯᒪᔪᖅ ᔮᓄᐊᕆ 2003-ᒥ, 
ᐃᓚᖏᓐᓂ ᐊᓯᔾᔨᖅᓯᒪᒐᓗᐊᖅᑐᑎᒃ 
ᐱᓚᐅᖅᓯᒪᔭᑦᑎᓐᓂᒃ ᓄᓇᑦᑎᐊᕐᒥ. ᑕᐃᒪᓐᖓᓂᓪᓕ 
ᑕᐃᒪ ᐅᑐᐱᕆ 2003-ᒥ ᐊᒻᒪᓗ ᐊᐃᐳᕈᓪ 2007-ᒥ. 
ᐅᖃᕋᑖᕐᖓᓂᓛᒃ ᒪᓕᒐᓕᐅᖅᑎ, ᑕᕝᕙᓂ 
ᖃᓄᐃᓕᐅᖅᐱᑕᓕ ᖃᐅᔨᓴᖅᑎᓪᓗᒋᑦ, ᓱᓕ 
ᐊᐱᖅᑯᑎᐅᔪᑦ ᑭᐅᔭᐅᓯᕐᓂᐊᕋᑦᑕ. 
 
ᑕᕝᕙᓂᖃᐃ ᑕᖅᑭᐅᑉ ᓄᓐᖑᐊᓂ 
ᖃᐅᔨᒪᓂᖅᓴᐅᒍᓐᓇᓂᐊᖅᑐᖓ, ᐃᓛᒃ 
ᐸᕐᓇᒍᑕᐅᔪᒥᑦ ᐋᖅᑭᓯᒪᔪᒥ ᖃᖓᒃᑯᑦ 
ᐃᓪᓗᓕᕆᔨᕐᔪᐊᒃᑯᑦ ᑎᑭᑎᑦᑎᓗᑎᑦ ᑕᒪᒃᑯᓇᓐᖓᑦ 
ᐊᓪᓚᑦᑎᐅᔪᓂᑦ ᑕᒫᓂ ᓄᓇᕗᒻᒥ 
ᐃᒃᓯᕙᐅᑕᕆᔭᐅᔪᓪᓗ, ᐊᒻᒪᓗ ᐊᓯᖏᑦ 
ᐃᓚᐅᖃᑕᐅᒍᒪᔪᑦ ᑕᒪᒃᑯᐊ ᐃᑲᔫᓯᐊᖅᑐᓕᕆᔩᑦ 
ᐃᓄᓕᕆᔨᒃᑯᑦ ᑕᕝᕗᖓ ᐱᓕᕆᓂᖃᖃᑦᑕᖅᑐᓕᒫᑦ 
ᐅᖃᖃᑎᒌᒃᑲᔭᖅᑐᑦ ᑕᒪᔅᓱᒧᖓ 
ᐊᑭᓕᖅᓱᐃᓂᐅᖃᑦᑕᖅᑐᒥ ᐃᓪᓗᒧᑦ. 
 
ᐋᖅᑭᓯᒪᓕᕋᔭᖅᑐᖅᓴᐅᕗᖅ ᖃᖓᐅᓛᕐᒪᖔᖅ 
ᖃᖓᓗ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᓄᓇᕗᒻᒥᐅᑦ 
ᕿᓚᓈᖅᑐᔅᓴᐅᔪᑦ ᖃᓄᐃᓕᖓᓂᐊᕐᒪᖔᖅ ᑕᒪᓐᓇ  
ᐊᒻᒪᓗ ᑕᒪᒃᑯᐊᖏᓛᑦ ᐃᓪᓗᖃᕆᐊᖃᕈᑕᐅᕙᑦᑐᑦ 
ᓄᓇᕗᒻᒥ. 

ᐅᖃᖅᑏ, ᖃᒪᓂᑦᑐᐊᕐᒥᓕ ᐃᖅᑲᓇᐃᔮᔅᓴᑦ 
ᐊᒥᓱᕈᖅᓯᒪᒻᒪᑕ ᐊᐳᖅᑕᓈᖅᑑᑉ ᒍᓗᓐᓂᐊᕐᕕᖓᓂ. 
ᑭᓯᐊᓂᓕ ᑕᒪᒃᑯᐊ 
ᐃᖅᑲᓇᐃᔮᖅᑖᖅᓯᒪᓐᖑᐊᑕᖅᓯᒪᔪᑦ, ᑭᓯᐊᓂᒎᖅ 
ᐃᓪᓗᒨᖃᑦᑕᖅᑕᖏᑦ 100-ᐳᓴᒥᑦ 300-ᐳᓴᒧᑦ 
ᐊᖏᓪᓕᒋᐊᓲᑦ ᑕᐃᒃᑯᐊ ᑮᓇᐅᔾᔭᔅᓵᖏᑦ 
ᐊᒥᓱᕈᕆᐊᖅᑲᑕ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᑎᒋ 
ᑕᒪᒃᑯᐊ ᖃᐅᔨᒃᑲᖅᑕᐅᔭᕆᐊᖃᕐᒪᖔᑕ 
ᐊᑭᑦᑐᕆᐊᕈᔾᔭᐅᓚᐅᓐᖏᓐᓂᖏᓐᓂᑦ 
ᐃᖅᑲᓇᐃᔭᖅᓕᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕈᒪᔭᕋ ᑖᓐᓇ ᐊᐱᖅᑯᑎᒋᒻᒪᒍ. 
ᑖᒃᑯᐊ ᒐᕙᒪᒃᑯᑦ, ᐃᓪᓗᓕᕆᔨᕐᔪᐊᒃᑯᓐᖏᓪᓗ, 
ᐅᖃᐅᓯᕆᔭᐅᕙᑦᑐᑦ ᓇᓗᓕᕈᑕᐅᖃᑦᑕᕐᖓᓂᓛᒃ 
ᑕᒪᒃᑯᐊ ᐃᖅᑲᓇᐃᔮᖅᑖᐸᑦᑐᑦ ᐃᓚᖏᑦ 
ᑐᑭᓯᐅᒪᒻᒪᑕ ᑕᕝᕙᑦᑕᐅᑎᒋ ᐊᓯᔾᔩᖃᑦᑕᖅᑐᒋᒻᒪᑕ.  
 
ᐅᖃᖅᑏ, ᑕᒪᓐᓇ ᐊᓯᔾᔨᖅᓯᒪᓕᖅᑐᖅ. 
ᑕᐃᒪᐃᖃᑦᑕᓚᐅᖅᓯᒪᔫᒐᓗᐊᑦ 
ᐋᖅᑭᔅᓱᐃᒋᐊᖃᑦᑕᓚᐅᖅᓯᒪᔪᑦ ᐃᓪᓗᓄᑦ. 
ᑕᒪᓐᓇ ᐊᒃᓱᕈᕈᑕᐅᖃᑦᑕᓚᐅᖅᓯᒪᒻᒪᑦ 
ᐊᓯᔾᔨᖅᑕᐅᓕᓚᐅᖅᓯᒪᕗᖅ ᐃᓚᖓᒍᑦ.  
 
ᐃᒫᒃ ᐃᖅᑲᓇᐃᔭᕆᐊᖅᑲᑕ ᑕᒫᓂ ᐊᕐᕌᒍᒥ ᑖᒃᑯᐊ 
ᑮᓇᐅᔾᔭᔅᓵᖏᓐᓂᒃ ᑎᒎᒋᐊᖃᓐᖏᑦᑐᑦ  

ᑕᒫᓂ ᐊᕐᕌᒍᒥ. ᑕᐃᒪᓕ ᐃᖅᑲᓇᐃᔭᖅᑐᖃᓕᕐᓂᖅᑲᑦ 
ᔮᓄᐊᕆ ᕿᑎᐊᓂ, ᑭᓯᐊᓂ ᓱᕐᕋᒃᑲᔭᓐᖏᒻᒥᔪᑦ  
ᐃᓪᓗᒨᖃᑦᑕᖅᑕᖏᑦ ᐃᓐᑲᒻ ᑖᒃᓯᒥᓂᑦ ᑕᕝᕗᖓ 
ᑐᓂᓯᓗᑎᑦ. ᑖᓐᓇ ᑕᐃᒪᐃᓕᖓᔪᖅ ᒫᓐᓇᐅᔪᖅ. 
 
ᐊᒻᒪᑦᑕᐅᖅ, ᐃᖅᑲᓇᐃᔮᔅᓴᒐᓚᐅᖅᐸᑕ 
ᐃᖅᑲᓇᐃᔭᑲᐃᓐᓇᑐᐃᓐᓇᑐᓪᓘᓐᓃᑦ ᐊᒻᒪᓗ 
ᑕᐃᒃᑯᐊ ᑮᓇᐅᔭᖅᑖᖅᑐᒥᓂᐅᑉᐸᑕ, ᑕᐃᒃᑯᐊᓗ 
ᐃᖅᑲᓇᐃᔭᕈᓐᓃᖅᑲᑕ, ᑕᐃᒫᒃ 
ᐅᖃᕆᐊᖅᑐᑦᑕᐅᑎᒋᒍᓐᓇᖅᑐᑦ 
ᐋᖅᑭᒋᐊᖅᑕᐅᓂᐊᕐᖓᑦ. ᑕᐃᒃᑯᐊᓗ 
ᑮᓇᐅᔾᔭᔅᓴᒍᓐᓃᖅᑲᑕ ᐅᖃᐅᓯᕆᑲᐅᑎᒋᑉᐸᒍ 
ᑕᐃᒪᐃᓕᖓᔪᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑭᐅᒻᒪᑦ. ᐃᒫᒃ 
ᐋᖅᑭᓱᖅᐸᓪᓕᐊᑎᓪᓗᒋᑦ. . . 
 
ᑕᐃᒫᒃ ᐊᕐᕌᒎᒃ ᒪᕐᕉᓕᖅᑑᑦ ᒐᕙᒪᒃᑯᑦ 2008 
ᑮᓇᐅᔭ ᐊᑐᖅᑐᔅᓴᖁᑎᖏᑦ ᐃᒪᐃᓚᐅᖅᓯᒪᒻᒪᑕ. 
“ᐃᓕᓴᕆᓪᓗᒋᑦ ᐃᑲᔪᕈᑕᐅᕙᑦᑐᑦ ᑕᒪᒃᑯᐊ 
ᐱᐅᓯᕚᓪᓕᖁᔨᔪᑦ ᓄᓇᕗᑦ ᒐᕙᒪᒃᑯᖏᓐᓂ 
ᐱᔨᑦᑎᐸᑦᑕᖏᓐᓄᑦ. ᖁᕕᐊᓱᒃᐳᖓ ᐊᐃᐳᕈᓪ 1, 
2008 ᒐᕙᒪᒋᔭᕗᑦ ᔮᓄᐊᕆ 1, 2007-ᒥᓂᑦ 
ᐱᒋᐊᕐᕕᖃᖃᑦᑕᕐᓂᐊᓕᕐᖓᑕ ᐃᓪᓗᒧᑦ 
ᐊᑭᓕᖅᓱᖅᑕᖏᑦ. ᐅᖃᖅᑏ, ᑕᐃᒪᓕ ᐊᒥᓱᑦ  

ᐊᑭᑦᑐᐸᓪᓕᐊᔪᐊᓘᓕᖅᑎᓪᓗᒋᑦ, 20 ᐳᓴᓐᑎᒥ 
ᐊᑭᑭᒃᓕᒋᐊᕐᒪᖕᒪᑕ ᑕᕝᕙᓂ ᐃᖃᓗᓐᓂ, 
ᑲᖏᖅᓯᓂᕐᒥ, ᐊᒻᒪᓗ ᐃᖃᓗᒃᑑᑦᑎᐊᒥ. 
ᐊᓯᖏᓐᓄᓪᓕ ᓄᓇᓕᓐᓄᑦ 10 ᐳᓴᓐᑎᒥᒃ 
ᐊᑭᑭᒃᓕᒋᐊᖅᐳᑦ.” 
 
ᐅᖃᖅᑏ, ᐄ, ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᑕ ᐊᑭᑭᒃᓕᒋᐊᕐᓂᖓ 
ᐱᐅᔫᓚᐅᑑᒐᓗᐊᖅ ᑭᓯᐊᓂᓕ ᐃᓕᓴᖅᓯᒋᐊᖃᕐᒥᔪᑦ 
ᑕᒪᒃᑯᐊ ᓄᓇᖃᑐᐃᓐᓇᖅᑐᑦ ᐃᒫᒃ 
ᐃᑲᔪᖅᑕᐅᑐᐃᓐᓇᕋᓱᒃᐸᒍᓐᓃᖅᑐᑦ 
ᐃᖅᑲᓇᐃᔭᕋᓱᒃᑐᑎᒃ ᑖᒃᑯᐊᑦᑕᐅᖅ ᒥᓂᔅᑕᐅᔪᑦ 
ᐃᓱᒪᒋᐊᕈᓐᓇᕆᕙ ᑕᒪᒃᑯᓄᖓ. ᑕᐃᒃᑯᐊ 
ᐃᖅᑲᓇᐃᔭᐃᓐᓇᖅᑐᓄᑦ ᑭᐅᓐᖓ: ᐄ ᐅᕝᕙᓗ ᐋᒃᑲ. 
ᐊᒡᒐᕈᕕᑦ, ᖃᓄᐃᒻᒪᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐅᖃᖅᑏ, ᑭᐅᔭᐃᓐᓇᕆᓇᓱᖕᓂᐊᖅᑲᒃᑲ 
ᑖᒃᑯᐊ ᐱᖓᓱᑦ. ᐅᖃᖅᑎ, ᐅᖃᖅᑲᐅᒐᒪᐃᓚᒃ 
ᐅᐊᑦᑎᐊᕈ, ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ 
ᑲᑎᒪᓂᖃᓛᕐᖓᑕ ᐃᒡᓗᓕᕆᔨᓂᑦ ᓄᓇᕗᒻᒥᐅᔪᓂᑦ. 
ᑕᒪᓐᓇᑦᑕᐅᖅ, ᐅᖃᐅᓯᕆᔭᐅᓚᕐᒥᔪᖅ 
ᐃᓪᓗᒨᖅᓯᖃᑦᑕᕐᓂᐅᔪᖅ. ᒫᓐᓇᐅᔪᕐᓕ ᑭᓯᐊᓂ 
ᖃᐅᔨᒪᓪᓚᕆᖏᓪᓗᓂ ᓂᓪᓕᕐᕕᒋᒋᐊᖓ 
ᓇᓗᓇᕈᔪᖕᒪᑦ. . . ᑕᐃᒪ 
ᑲᑎᒪᓐᖓᔪᐃᓐᓇᐅᑦᑎᐊᒻᒪᕆᓕᖅᑲᑕ 
ᐱᔭᕇᖅᓯᒪᔪᐃᓐᓇᐅᓕᕐᓗᑎᓪᓗ.  
 
ᐅᑲᖅᑏ, ᑕᒪᒃᑯᐊᓕ ᐃᓪᓗᒨᖅᑲᖅᐸᒃᑕᖏᑦ $60-ᒥᑦ 
ᒥᑭᓐᓂᖅᐹᖓᓂᑦ ᐊᑭᓖᕙᒃᑐᑦ $1,650-ᒧᑦ. ᑕᐃᒫᒃ 
ᐊᑭᓖᕙᑦᑐᑦ ᑕᐃᑯᐊ ᒪᓕᒃᑐᒋᑦ ᐃᒡᓗᒨᖃᖅᐸᒃᑕᖏᑦ 
ᑮᓇᐅᔾᔭᒃᓵᖏᑦ ᒪᓕᒃᑐᒋᑦ.  ᐃᖅᑲᓇᐃᔭᖅᑎᓄᓪᓕ 
ᐊᑭᓕᐅᑕᐅᕙᑦᑐᑦ ᖃᓄᐃᓕᕕᖃᓗᐊᖏᒻᒪᑕ ᐃᒫᒃ  
$1,600 ᐅᖓᑖᓃᑦᑐᓂᒃ ᐊᑭᓕᖅᓱᐃᕙᖕᒪᑕ. ᐄ, 
ᐊᔾᔨᒌᖏᒻᒪᑕ ᑕᕝᕘᓇ. ᑕᒪᓐᓇᓗ 
ᐅᖃᐅᓯᕆᔭᐅᔪᒫᖅᑐᓂ. 
 

ᒫᓐᓇᐅᔪᖅ ᑐᑭᓯᐅᒪᓪᓚᕆᓐᖏᓪᓗᖓᓗ ᑕᒪᔅᓱᒧᖓ 
ᓇᓗᓇᐃᖅᓯᓇᓱᒍᒪᓐᖏᓐᓇᒪ ᑕᐃᒃᑯᐊ 
ᑲᑎᒪᓂᖃᓚᐅᖅᑎᓐᓇᒋᑦ. ᑐᓴᖅᓯᒪᓕᕈᑦᑕ 
ᑕᐃᑲᓐᖓᑦ ᑲᑎᒪᓂᐅᒐᔭᖅᑐᒥᑦ 
ᓴᖅᑮᔪᓐᓇᕐᓂᖅᓴᐅᒐᔭᖅᑐᖓ ᐊᑕᖐᔪᓂᒃ 
ᐊᓯᔾᔨᕆᐊᕈᑕᐅᓂᐊᖅᑐᓂᒃ 
ᐃᓚᐃᓐᓇᕆᓐᖏᑕᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑲᔪᓯᓚᐅᓐᖏᓐᓂᑦᑎᓐᓂ, ᒥᔅᑕ ᐊᐅᐸᒃᓗᑐᖅ 
ᐊᑕᐅᓰᓐᓇᕐᒥᒃ ᐅᖃᕐᓂᖅᑲᐅᒐᒥ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᑉᐸᓪᓕᐊᒐᒪᑦᑕᐅᖅ ᓱᓕ ᖃᓄᑎᒋ 
ᐊᐱᖅᓱᕈᓐᓇᑦᑕᕐᒪᖔᕐᒪᑦ. ᖁᕕᐊᒋᓪᓗᒍᓪᓗ 
ᒥᓂᔅᑕᐅᔪᖅ ᑭᐅᓂᕆᖅᑲᐅᔭᖓ. 
 
ᑖᒃᑯᐊ ᑲᑎᒪᒌᖅᓯᒪᓕᖅᑲᑕ ᓇᓗᓇᐃᖅᓯᓯᒪᓕᖅᑲᑕ 
ᐊᖅᑭᒍᑎᔅᓴᐅᔪᓂᒃ ᐃᓪᓗᓕᕆᓂᕐᒨᖓᔪᓂᒃ 
ᓄᓇᕗᒻᒥ, ᖃᓄᑎᒋᓕ ᑕᐃᒪ ᑭᖑᓂᑦᑎᐊᖓᒍᑦ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐊᖅᑮᓇᓱᐊᕈᓐᓇᕋᔭᖅᑲᑦ ᑕᐃᒃᑯᓇᓐᖓᑦ 
ᓇᓗᓇᐃᖅᑕᐅᓯᒪᔪᓂᒃ ᐊᖅᑭᒃᑕᐅᓯᒪᔪᓂᒃ? 
 
ᑕᐃᒪᓕ ᐊᐱᖅᑯᑎᒐ, ᐅᖃᖅᑏ: 
ᐊᑐᓕᖅᑎᑕᐅᒋᐊᕈᓐᓇᕋᔭᖅᑳᑦ ᑕᐃᒃᑯᐊ 
ᐅᖃᐅᓯᕆᔪᓐᓇᕋᔭᖅᑭᒋᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ, 
ᖃᓄᑎᒋᑭᐊᕐᖓᐃ ᑭᖑᓂᑦᑎᐊᖓᒎᒍᓐᓇᕋᔭᖅᑲ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐄ, ᑭᐅᔪᓐᓇᕈᒪᔭᕋᓗᐊᕋ ᐊᐱᖅᑯᑎᖓ 
ᐅᓪᓗᓪᓚᕆᖕᓂᒃ ᓇᓗᓇᐃᖅᓯᓗᖓ. ᑭᓯᐊᓂ, 
ᐊᔪᕐᓇᕈᔪᒃᑲᔭᖅᐸᓪᓚᐃᒻᒪᑦ  

ᑐᓴᖅᑎᑕᐅᓂᕗᑦ ᒪᓕᒡᓗᒍ. 
ᐸᓯᔭᐅᒐᔭᖅᐸᓪᓚᐃᓐᖏᑦᑐᒍᑦ ᐃᒪᓐᓇᒃ, “ᐄ, 
ᐸᕐᓇᓯᒪᔭᕇᖅᑕᒥᓂᓯᖑᓈ.” ᒪᓕᒐᓕᐅᖅᑎ 
ᓇᓗᓇᐃᕐᕕᒋᔪᒪᔭᕋ ᑕᐃᒪᓐᓇᐃᓐᖏᒻᒪᑦ. 
 
ᑐᓵᖃᓯᐅᑎᓪᓚᕆᓐᓂᐊᖅᑕᕗᑦ ᐅᖃᐅᓯᐅᔪᓕᒫᑦ 
ᑕᕝᕙᓂ ᑲᑎᒪᓂᕐᒥ ᐊᑦᑐᖅᑕᐅᔪᓕᒫᓂᒃ. 
ᐊᓯᔾᔨᕆᐊᓕᓐᓂᑦ ᕿᒥᕐᕈᔭᕆᐊᖃᕋᔭᖅᐸᕗᑦ 
ᑲᑎᖃᓯᐅᑎᓕᒫᕋᓱᓪᓗᒋᓪᓗ 
ᐃᒡᓗᓕᕆᔨᖅᔪᐊᒃᑯᓐᓂᒃ, ᓄᑖᒥᓪᓗ 
ᐊᑭᒋᔭᐅᓂᐊᖅᑐᓂᑦ ᓴᖅᑭᑎᑦᑎᓗᑕ 
ᓯᕗᓕᖅᑎᒃᑯᓐᓄᑦ ᐊᖏᖅᑕᐅᔪᒃᓴᓂᑦ ᑭᖑᓂᐊᒍᓪᓗ 
ᒪᓕᒐᓕᐅᖅᑎᓕᒫᓄᑦ ᐅᖃᐅᓯᐅᓛᕐᓗᑎᑦ ᐃᓄᒃᑎᑐᑦ. 
 
ᐃᒫᒃ, ᐅᖃᕈᓐᓇᓐᖏᓐᓇᒪ ᐅᓪᓗᒥ ᐅᓇᐅᓕᖅᑲᑦ 
ᐊᑐᐃᓐᓇᐅᓚᖅᑐᑦ. ᑭᓯᐊᓂ ᐊᖏᕈᓐᓇᖅᑐᖓ 
ᒪᓕᒐᓕᐅᖅᑎᒧᑦ  ᑖᒃᑯᐊ ᓯᕗᓪᓕᐅᑎᒍᒪᔭᕗᑦ 
ᑖᒃᑯᐊ ᒐᕙᒪᒃᑯᓂᓪᓗ ᐱᔪᓐᓇᖅᓯᑐᐊᑦᑎᐊᕐᕈᑦᑕ 
ᑕᐃᒃᑯᐊ ᑐᓴᖅᑕᐅᒋᐊᓖᑦ ᑐᓴᖅᑕᐅᒐᔭᖅᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ, ᐃᓵᒃᓯᒪᖅᑲᐅᓐᖏᑦᑐᖓ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ. ᑯᒥᑦᑎᓪᓗᑎᖅᑲᐃ 
ᑕᑯᓐᓂᕋᒃᑭᑦ.  
 

>>ᐃᓪᓚᖅᑐᑦ 
 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 
ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 270 - 3(2): ᐊᑭᓖᓂᖅ 

ᓇᓐᓄᒋᐊᖅᑎᑦᑎᔨᓂᑦ ᐊᖑᓇᓱᒃᑐᓂᓪᓗ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒋᖅᑲᐅᔭᒃᑲᓕᑕᐃᒪ ᐱᒃᓯᑉᐳᑦ 
(ᐃᓪᓚᖅᑐᖃᕐᓂᖓᓄᑦ ᐅᖃᖅᑐᖅ). 
 
ᐊᐱᕆᔪᒪᔪᖓ ᓯᕗᓕᖅᑎᒧᑦ. ᑖᓐᓇ ᐃᓱᒪᔅᓱᓂᐊᕐᒪᑦ 
ᑭᓇᒧᑦ ᑐᓂᒍᒪᒍᓂᐅᒃ ᒥᓂᔅᑕ ᑭᐅᔭᐅᖁᒍᓂᐅᒃ 
ᒥᓂᔅᑕᐅᖃᑎᒥᓄᑦ. ᑭᓯᐊᓂ ᐊᐱᕆᔪᒪᔾᔪᑎᒋᒪᔭᕋ 
ᓯᕗᓕᖅᑎᐅᒻᒪᑦ ᑖᒃᑯᓄᖓ ᒐᕙᒪᒃᑯᓐᓄᑦ. 
 
ᑕᐃᒪ ᐊᐱᖅᓱᖃᑦᑕᓚᐅᕋᒪ ᐆᒪᔪᓐᓂᐊᖅᑎᒥᒃ ᑖᒃᑯᐊ 
ᔭᒐᐃᓂᐊᖅᑐᑦ ᑮᓇᐅᔭᓂᒃ ᐃᓅᔾᔪᑎᒋᓇᓱᐊᖅᐸᑦᑕᒥᒃ 
ᐱᓗᐊᖅᑐᒥᒃ ᐃᑲᔪᖅᑎᐅᕙᑦᑐᑦ ᓇᓐᓄᒐᓱᒃᑐᓄᑦ 
ᑮᓇᐅᔭᖅᔪᐊᕐᓂᒃ. ᐋᖅᑭᒃᓱᐃᓂᐊᕐᒪᖔᑕ ᒐᕙᒪᒃᑯᑦ 
ᐸᕐᓇᑦᑎᐊᖅᓯᒪᔪᒥᒃ ᐊᑐᐊᒐᕐᒥᒃ ᑖᒃᑯᐊ 
ᐃᑲᔪᖅᐸᑦᑐᐃᑦ ᓇᓐᓄᒐᓱᒃᑐᓂᒃ ᐊᓯᐅᔨᑎᓪᓗᒋᑦ 
ᐃᑲᔪᖅᑕᐅᔾᔪᑎᒋᓂᐊᖅᑕᖓᓂᒃ. ᐃᒪᖃ 
Compensation-ᒥᒃ ᐃᑲᔪᖅᑕᐅᔾᔪᑎᒋᓇᔭᖅᑕᖓᓂᒃ 
ᐊᓯᐅᔨᓂᖏᓐᓄᑦ ᓇᓐᓄᒐᓱᖃᑦᑕᕈᓐᓃᖅᑐᓄᑦ. 
ᖁᔭᓐᓇᒦᒃ, ᐅᖃᖅᑏᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓄᓇᕗᒧᑦ 
ᓯᕗᓕᖅᑎ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᑦᑕᐅᖅ ᑖᓐᓇ ᖁᔭᓐᓇᒦᕆᕙᕋ, 
ᑖᒃᓱᒥᖓ ᐊᐱᕆᒻᒪᑦ. 
 
ᓇᓗᓇᓐᖏᑦᑐᖅ ᑕᒪᓐᓇ ᐊᒃᑐᐃᓂᖃᒻᒪᑦ ᐃᑎᔪᒥᒃ 
ᓄᓇᕗᑦᒥᐅᓄᑦ ᓇᓄᓕᕆᓂᖅ, ᐱᓗᐊᖅᑐᒥᒃ 
ᐊᖑᓇᓱᒃᑎᓄᑦ. ᐊᑑᑎᖃᒻᒪᕆᓐᓂᖓ 
ᑕᐅᑐᓐᖑᐊᖅᖢᒍ ᐱᒻᒪᕆᐅᒻᒪᑦ. ᐊᒻᒪᓗᒃᑕᐅᖅ, 
ᒐᕙᒪᐅᓪᓗᑕ ᑕᕝᕙᓂ ᓇᓗᓇᓐᖏᑦᑐᖅ 
ᐊᒃᓱᕈᕆᔭᐃᓐᓇᕋᓗᐊᕗᑦ,  

ᐊᔅᓱᕈᕆᓪᓚᕆᑦᑕᕗᑦ. ᐊᒻᒪᓗ ᑕᐅᕗᖓ ᓯᕗᓂᐊᓄᑦ 
ᐊᐅᓚᔾᔭᑦᑎᐊᖅᐸᓪᓕᐊᔪᒪᔪᒍᑦ.  
 
ᑕᒪᓐᓇ ᑕᐃᒪ ᒥᓂᔅᑕᐅᔪᑦ ᐊᕙᑎᓕᕆᓂᕐᒧᑦ 
ᐅᖃᖃᑦᑕᓚᐅᕐᒪᑦ, ᑕᒪᓐᓇᒎᖅ, 
ᐋᖅᑭᓱᖅᑕᐅᕙᓪᓕᐊᓐᓂᐊᕐᒪᑦ ᐃᑲᔫᑎᔅᓴᐅᒐᔭᖅᑐᓂᒃ 
ᖃᓄᖅ ᑕᒪᒃᑯᐊ ᐊᐅᓚᑎᑦᑎᔨᐅᖃᑦᑕᖅᑐᑦ 
ᐃᑲᔪᖅᑕᐅᕙᓪᓕᐊᓪᓗᑎᒃ ᑕᒪᒃᑯᓄᖓ 
ᐱᔅᓂᓯᖃᖅᑐᓄᑦ ᖃᓄᒃᑲᓐᓃᕈᑎᔅᓴᓂᒃ. ᐊᒻᒪᓗ, 
ᐃᓕᓐᓂᐊᕐᕈᑎᔅᓴᑲᓐᓂᕐᓂᒃ 
ᐱᔪᓐᓇᖅᓯᕙᓪᓕᐊᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᓚᐅᖅᑐᖅ ᑐᑭᓯᑦᑎᐊᕐᓚᐅᖅᑕᕗᑦ. ᑮᓇᐅᔭᓂᒃ 
ᐅᖃᐅᓯᖃᓚᐅᓐᖏᒻᒪᑦ. ᐅᖃᐅᓯᖃᓚᐅᕐᒪᓪᓕ 
ᑖᒃᑯᐊᒎᖅ ᕿᒧᔅᓯᐸᑦᑐᑦ ᐊᓯᖏᓪᓗ 
ᐃᑲᔪᖅᑎᐅᕙᑦᑐᑦ ᓇᓐᓄᒐᓱᒃᑐᓄᒃ ᐊᓯᐊᓂᒃ 
ᐱᔅᓂᓯᐅᓂᕐᒥᑦ ᕿᓂᕈᔾᔭᐅᓂᐊᖅᑐᑦ. 
 
ᑭᓯᐊᓂ, ᖃᐅᔨᒪᕙᒌᖅᑐᒍᑦ 
ᑕᐃᒪᐃᑦᑐᓕᕆᔨᐅᓐᖏᑦᑐ. ᐱᔅᓂᓯ man-ᖑᓐᖏᑦᑐᑦ 
ᑭᓯᐊᓂ ᖃᐅᔨᒪᔭᑐᐊᖓ ᓄᓇ ᐃᓅᓪᓗ ᐃᓕᖅᑯᓯᐊ. 
ᐃᑲᔪᕋᓱᑉᐸᒃᓯᒪᔪᒍᑦ ᐃᓅᖃᑎᑦᑎᓐᓂᒃ 
ᓇᓪᓕᒍᓱᒃᑐᑕ. 
 
ᐆᑦᑑᑎᒋᓚᐅᕐᓚᒍ, ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐱᖁᔭᖅᔪᐊᖅ ᐋᖅᑭᒃᓯᒪᔪᖅ: ᓲᖅ, ᓱᕈᓰᑦ 
ᐃᓕᓐᓂᐊᕈᑎᖏᑦ ᓯᕗᓂᒃᓴᖃᑦᑎᐊᖁᓪᓗᒋᑦ; 
Language Protection Act, ᓲᕐᓗ  
ᐅᖃᐅᓯᓕᕆᓂᖅ ᓴᐳᒻᒥᔭᐅᔾᔪᑎᒋᓇᓱᐊᖅᑕᖓ 
ᐃᓄᒃᑎᑐᑦ  

ᐊᓯᐊᔨᖁᓇᑕ ᐅᖃᐅᓯᑦᑎᓐᓂᒃ. 
 
ᐊᓪᓛᑦ, ᐃᓕᓐᓂᐊᕆᐊᖅᑐᑦ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃᑯᓐᓄᑦ ᐃᓕᓴᐃᔨᒃᓴᐅᓂᕐᒧᑦ, 
ᐋᓐᓂᐊᓯᐅᖅᑎᔅᓴᐅᓂᕐᒧᑦ, ᐊᓯᖏᓐᓄᓘᓐᓃᑦ 
ᑮᓈᐅᔭᖃᑦᑎᑕᐅᓲᑦ. ᐃᓚᖏᑦ ᑳᖃᑦᑕᖁᓇᒋᑦ 
ᐃᓕᓐᓂᐊᕋᓱᐊᖅᑎᓪᓗᒋᑦ. ᖃᓄᐃᒻᒪᓪᓕ 
ᐊᔾᔨᒌᓐᖏᑎᑦᑎᕕᑕ ᑖᒃᑯᓂᖓ ᐊᓯᐅᔨᓂᐊᖅᑐᓂᑦ 
ᐃᓅᓯᕆᕋᓱᐊᖅᑕᒥᓐᓂᑦ. 
 
ᑖᒃᑯᐊ ᓇᓐᓄᑦᑕᐅᔪᐃᑦ ᑕᕆᐅᑉ ᐊᑭᐊᓄᑦ 
ᐊᒥᐊᓕᑲᓄᑦ ᑎᑭᖃᑦᑕᔾᔮᒍᓐᓃᑎᓪᓗᒋ,ᑦ 
ᓇᐅᑎᖅᓱᕋᓱᓐᓂᐊᖅᐹᑦ ᐊᔾᔨᒌᑎᑦᑎᓇᓱᓐᓂᕐᒥᑦ 
ᐃᓅᖃᑎᒥᓐᓄᑦ ᑕᕝᕗᖓ ᓄᓇᕗᒻᒥᐅᓕᒫᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇᐃᓛᒃ ᖃᓄᖅᑑᕐᓂᖅ 
ᐱᒻᒪᕆᐅᓂᐊᕐᒪᑦ, ᐱᓗᐊᑦᑐᒥ ᒫᓐᓇ 
ᐊᒃᑐᑕᐅᓕᓵᖅᑎᓪᓗᑕ ᑕᒪᑐᒧᖓ 
ᐃᓱᒫᓗᒋᒻᒪᕆᒃᑲᑦᑎᒍᑦ. ᐊᒻᒪᓗ ᐃᑲᔪᕈᒪᔪᒍᑦ 
ᒐᕙᒪᐅᓪᓗᑕ ᑕᒪᒃᑯᓂᖓ ᖃᓄᐃᑉᐸᓪᓕᐊᔪᓂᑦ. 
ᐃᑲᔪᕈᒪᓪᓚᕆᑦᑐᒍᑦ ᖃᓄᖅᑑᓂᒃᑯᑦ. 
ᑕᒪᓐᓇᓗᑦᑕᐅᖅ, ᐊᕙᑎᓐᓂᑦ ᑕᐅᑐᑦᑐᒃᑯᕕᑦ, 
ᐊᖑᑏᓐᓇᐅᒥᒻᒪᑕ 
ᐊᖑᓇᓱᖃᑦᑕᖅᓯᒪᔪᐃᓐᓇᐅᓪᓗᑎᑦ, ᑕᒪᑐᒥᖓᑦᑕᐅᖅ 
ᐃᓱᒫᓗᒋᔭᓖᑦ. 
 
ᑭᓱᑐᐃᓐᓇᕐᓂᒃ ᒐᕙᒪᐅᓪᓗᑕ ᒫᓐᓇᐅᓕᖅᑐᕐᓕ 
ᐅᕙᖓᑐᐊᖅ ᓇᒻᒥᓂᖅ ᐋᖅᑭᓱᐃᖃᑦᑕᖏᓐᓇᒪ, 
ᖃᓄᐃᑕᐅᔭᕆᐊᓕᓐᓂᑦ. ᑲᑎᔾᔨᓪᓗᑕ ᐋᔩᖃᑎᒌᒃᖢᑕ 
ᒥᓂᔅᑕᐅᔪᑎᒍᑦ ᐱᓕᕆᖃᑦᑕᕋᑦᑕ. ᑕᒪᓐᓇᑦᑕᐅᖅ 
ᓇᓗᓇᓐᖏᑦᑐᖅ  

ᑲᑐᑦᑎᒍᑦᑎᒍ ᐋᔩᕈᑎᒌᓐᓇᓂᐊᕐᒥᔭᕗᑦ, ᐱᓗᐊᖅᑐᒥ 
ᖃᓄᖅ ᓇᒧᓐᖓᐅᕙᓪᓕᐊᔭᕆᐊᖃᕐᓂᐊᕐᒪᖔᑦᑕ. 
ᐃᓕᓴᕆᐅᒻᒪᑦᑎᐊᕋᑦᑎᒍ ᑕᒪᓐᓇ ᐊᒃᑐᐃᓯᒪᓂᖓ 
ᐊᒻᒪᓗ ᐋᓐᓂᕐᓇᕐᓂᖓ ᐃᓅᖃᑎᑦᑎᓐᓄᑦ ᓄᓇᕗᒻᒥ, 
ᐱᓗᐊᖅᑐᒥ ᑖᒃᑯᐊ ᓇᓐᓄᒐᓱᖃᑦᑕᖅᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 
ᐅᖃᓚᐅᕐᒪᑦ ᑖᒃᑯᐊᒎᖅ ᓄᓇᓖᑦ ᐱᖓᓱᑦ, 
ᐱᓗᐊᖅᑐᒥ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪᓗ 
ᕿᑭᖅᑕᕐᔪᐊᖅ ᐅᐸᓛᕈᒪᓛᕈᒪᑦᑕᕋᓗᐊᖅᐸᖏᑦ 
ᑖᔅᓱᒧᖓ ᐅᖃᐅᓯᖃᕆᐊᖅᑐᕐᓗᑎᒃ ᑕᒪᑐᒥᖓ 
Davis Strait ᓇᓄᒐᔅᓴᐃᑦ 
ᐃᓚᓐᖓᖅᑎᑕᐅᓂᐊᕐᓂᖏᓐᓂᒃ ᖁᓖᑦ ᓇᓄᐃᑦ 
ᐅᑭᐅᓄᑦ ᑎᓴᒪᓄᑦ. 40-ᖑᓂᐊᕐᒪᑕ ᐲᑕᐅᔪᑦ 
ᖃᑏᓐᓇᕋᔮᖑᓕᕐᓗᑎᑦ.  
 
ᑕᐃᒫᒃ ᑖᓐᓇ ᒥᓂᔅᑕ ᑖᒃᑯᓄᖓ ᐳᓛᓚᐅᖅᑎᓐᓇᒍ 
ᒐᕙᒪᒃᑯᑦ ᐋᖅᑭᓯᓯᒪᓕᕐᓂᐊᖅᐸᑦ ᓇᐅᒃᑯᑦ 
ᐃᑲᔫᑎᔅᓴᕆᓂᐊᖅᑕᒥᓂᑦ ᑖᒃᑯᓄᖓ ᑮᓇᐅᔭᓂᑦ 
ᐊᓯᐅᔨᓂᐊᖅᑐᓄᑦ ᑖᒃᑯᓇᓂ ᓄᓇᓕᓐᓂᑦ 
ᐱᖓᓱᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ 
ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᑖᔅᓱᒧᖓ ᐊᐱᖅᑯᒻᒧᑦ. ᑕᕝᕙᓂ 
ᒐᕙᒪᐅᓪᓗᑕ ᐊᔪᕐᓇᖏᑉᐸᓪᓕ ᑮᓇᐅᔭᒥᑦ 
ᑐᓂᓴᐅᑎᒋᒐᔭᕋᓗᐊᕋᑦᑕ. ᑕᕝᕙ 
ᐊᑐᐃᓐᓇᖅᑕᖃᖅᐸᑦ. ᑭᓯᐊᓂ ᐊᐃᑦᑖ 
ᐊᑐᐃᓐᓇᖅᑕᖃᓐᖏᒻᒪᑦ. 
 
ᑕᐃᒪᐃᑎᓪᓗᒍ ᑖᒃᑯᓂᖓ ᒐᕙᒪᑐᖃᒃᑯᓂᓪᓗ 
ᐱᓕᕆᖃᑎᖃᓪᓚᕆᓐᓂᐊᖅᑐᒍᑦ ᐃᑲᔪᖅᑎᒌᒐᓱᓪᓗᑕ 
ᐋᔩᕐᓂᑯᓪᓗ  

ᖃᓄᖅᑑᕈᑎᒋᒃᑲᓐᓂᕈᓐᓇᓂᐊᕐᓂᕋᓚᐅᕋᒃᑯ ᑕᒪᓐᓇ. 
ᑕᐃᒫᒃ ᐅᖃᒃᑲᓂᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᑭᓯᐊᑦᑎᐊᖅᑕᕋ ᓯᕗᓕᖅᑎ. 
 
ᑭᓯᐊᓂ, ᐅᖃᕈᓐᓇᖅᑐᒍᑦ ᓱᓕ, 
ᐅᖃᕈᓐᓇᖅᐸᒌᒃᑲᐅᑎᒋᒐᑦᑕ, ᐋᖅᑭᓯᒪᔪᖃᕐᒪᑦ 
McClintock Channel ᐃᖃᓗᒃᑑᑦᑎᐊᖅ 
ᖃᓂᒋᔮᓂ, ᑕᐃᔅᓱᒪᓂ $200,000 
ᐃᕐᖐᓇᑲᐅᑎᒋᑦᑎᐊᒻᒪᕆᒃ ᐃᑲᔪᖅᑕᐅᓚᐅᕐᒪᑕ. 
ᖃᐅᔨᒪᒐᓗᐊᖅᑐᖓ ᐊᔾᔨᒋᒻᒪᕆᓚᐅᓐᖏᑕᖏᑦ. 
ᑭᓯᐊᓂᓕ, ᐊᓯᐅᔨᓂᖏᓐᓄᑦ ᓇᓐᓄᒐᔅᓴᒻᒥᓐᓂᒃ 
ᐃᑲᔪᖅᑕᐅᓂᖃᓚᐅᖅᓯᒪᒻᒪᑕ.  
 
ᑕᐃᒪ ᑐᓴᕈᒪᑦᑎᐊᕐᓂᐊᕋᑦᑕ ᑎᑭᑕᐅᔭᕌᖓᑦᑕ 
ᒥᓂᔅᑕᒥᑦ, ᑎᑭᑕᐅᖏᓐᓇᐅᔭᓐᖏᓇᑦᑕ, 
ᐅᖃᐅᓯᔅᓴᖃᑦᑎᐊᖁᓇᐅᒐᓗᐊᖅ ᒥᓂᔅᑕ ᑎᑭᓕᖅᐸᑦ 
ᒥᑦᑎᒪᑕᓕᒻᒧᑦ ᐊᒻᒪᓗ ᕿᑭᖅᑕᖅᔪᐊᒧᑦ 
ᑲᖏᖅᑐᒑᐱᒻᒧᓪᓗ. ᐃᒪᐃᓕᖓᓇᓱᐊᕐᓂᐊᓕᖅᑐᒍᑦ 
ᒐᕙᒪᐅᔪᒍᑦ. ᐋᖅᑭᓯᒪᔪᖃᑲᐅᑎᒋᓐᖏᒻᒥᑉᐸᑦ, 
ᐋᖅᑭᓯᓇᓱᓚᐅᕐᓗᑎᑦ, ᐃᓄᐃᑦ ᑐᑭᓯᑦᑎᐊᖁᓪᓗᒋᑦ 
ᐊᖑᓇᓱᑦᑎᐅᔪᑦ. 
 
ᓯᕗᓕᖅᑎ ᑎᑭᖃᑕᐅᔪᓐᓇᓂᐊᖅᐹ ᑖᓐᓇ ᒥᓂᔅᑕ 
ᐊᕙᑎᓕᕆᓂᕐᒧᑦ ᑖᒃᑯᓄᖓ ᐳᓚᕋᓕᖅᑎᓪᓗᒍᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. (ᑐᓵᔨᑎᒍᑦ) 
ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒪᓐᓇᑦᑕᐅᖅ 

ᑖᓐᓇ ᐊᖏᖃᑎᒋᓚᐅᒻᒥᒐᒃᑯᑦ ᒥᓂᔅᑕᐅᔪᖅ 
ᐅᖃᖃᑎᒌᒃᖢᑕ. ᑖᒃᑯᐊ ᐅᐸᑦᑕᐅᔭᕆᐊᓖᑦ, 
ᐱᓗᐊᖅᑐᒥᒃ ᓄᓇᓖᑦ ᐊᑦᑐᖅᑕᐅᓯᒪᔪᑦ: ᒥᑦᑎᒪᑕᓕᒃ, 
ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᕐᔪᐊᖅ. 
 
ᐱᒻᒪᕆᐅᒻᒪᑦ ᑕᒪᓐᓇ ᑐᓴᐅᒪᑦᑎᐊᖅᑎᑦᑎᓂᖅ 
ᑐᓴᐅᒪᖃᑦᑕᐅᑎᑦᑎᐊᖅᑎᑦᑎᓂᖅ ᒐᕙᒪᒃᑯᑦ 
ᖃᓄᐃᓕᐅᕋᓱᒻᒪᖔᑕ, ᖃᓄᐃᓕᐅᖅᓯᒪᒻᒪᖔᑕ. 
ᐊᒻᒪᓗᑦᑕᐅᖅ, ᐃᓄᐃᑦ ᓇᒻᒥᓂᖅ ᓄᓇᓕᖏᓐᓂᒃ, 
ᑕᕝᕙᓂ ᓄᓇᓕᖏᓃᖦᖢᓂ ᑐᓴᒐᔅᓴᐃᑦ 
ᐅᓄᓲᖑᒻᒪᑕ. 
 
ᑕᒪᓐᓇ ᓂᕆᐅᒋᑦᑎᐊᖅᐸᕋ ᑕᐅᕗᖓ 
ᓴᖅᑭᑉᐸᓪᓕᐊᓂᐊᖅᑐᑦ ᑕᐃᒃᑯᐊ ᐅᖃᐅᓯᕆᔭᐅᔪᑦ 
ᑭᓐᖒᒪᒋᔭᐅᔪᓪᓘᓐᓃᑦ. ᑕᒪᓐᓇ 
ᑐᑭᓯᐅᒪᖃᑦᑕᐅᑎᓐᓂᒻᒧᑦ ᐊᑐᑦᑎᐊᒻᒪ. ᒫᓐᓇ 
ᓇᒧᓐᖓᕆᐊᖃᖅᑕᒃᑲ ᓯᕗᓂᓐᓂᑦ ᐱᓯᒪᓐᖏᓐᓇᒃᑭᑦ 
ᑭᐅᑲᐅᑎᒋᔪᓐᓇᖏᓚᕋ ᐃᓚᐅᔪᓐᓇᓐᓂᐊᒻᒪᖔᒻᒪ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, ᒥᔅᑕ 
ᓂᖏᐅᖓᓐ. 

ᑮᓇᐅᔭᖅᑖᕈᑕᐅᕙᒃᑐᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕᖓᓄᑦ ᓄᓇᓖᑦ 
ᒐᕙᒪᓕᕆᔨᖏᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ. 
 
ᑕᐃᒃᑯᐊ ᐅᑎᕆᐊᕐᕕᒋᒍᒪᒐᒃᑭ ᐃᑉᐸᔅᓴᖅ 
ᓴᖅᑭᓚᐅᖅᑕᕋ ᒪᓕᒐᓕᐅᕝᕕᒻᒥ. 
ᓇᓗᓇᐃᕝᕕᐅᑦᑎᐊᓚᐅᖂᖏᓐᓇᒪ 
ᐆᑦᑐᒃᑲᓐᓂᓐᓂᐊᕋᒃᑯ ᐅᓪᓗᒥ. ᑖᓐᓇ ᐱᓕᕆᕕᐅᔪᖅ 
$35 ᒥᓕᐊᓐᓂᒃ ᐊᕐᕌᒍᑕᒫᖅ ᐱᑕᖃᖅᑎᑦᑎᖃᑦᑕᒻᒪ 
ᓄᓇᓕᓐᓄᑦ ᑖᒃᑯᐊ ᕼᐋᒻᓚᒃᑯᑦ 
ᐃᖅᑲᓇᐃᔭᖅᑎᖃᖁᓪᓗᒋᑦ. ᐃᓱᒫᓘᑎᒐᓂᒃ 
ᓴᖅᑭᑦᑎᓚᐅᕋᒪ  

ᑖᒃᑯᐊ ᑮᓇᐅᔭᐃᑦ ᓈᒻᒪᒃᑲᓗᐊᒻᒪᖔᑕ ᓄᓇᓖᑦ 
ᐃᖅᑲᓇᐃᔭᖅᑎᖃᕆᐊᖃᖅᑎᓪᓗᒋᑦ 
ᖃᐅᔨᒪᑦᑎᐊᖅᑐᓂᒃ. 
 
ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᑕᒪᓐᓇ 
ᓈᒻᒪᒋᔭᐅᒻᒪᖔᑦ ᑕᒪᒃᑯᓄᖓ ᑐᓂᔭᐅᖃᑦᑕᖅᑐᓄᑦ 
ᕼᐋᒻᓚᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᓪᓗᒍ 
ᒪᓕᒐᓕᐅᖅᑎᐅᖃᑎᒐ ᐊᐱᖅᓱᒻᒪᑦ. ᐊᓯᖏᑎᑐᑦ 
ᑮᓇᐅᔭᖃᕐᓂᖅᓴᐅᒍᑦᑕ ᐊᒥᓲᓂᖅᓴᓂᒃ 
ᖃᓄᐃᓕᐅᑦᑎᑦᑎᒃᑲᓐᓂᕈᓐᓇᖅᑐᒍᑦ ᕼᐋᒻᓚᒃᑯᓐᓂᑦ 
ᐊᓯᖏᑎᒍᓪᓗ. 
 
ᑖᒃᑯᐊ ᑮᓇᐅᔭᖃᖅᑎᑕᐅᓂᖏᑦ ᓄᓇᓖᑦ 
ᓈᒻᒪᖅᑰᖅᑐᑦ. ᐱᑕᖃᒃᑲᓐᓂᖅᐸᑦ 
ᖁᕕᐊᓇᕋᔭᖅᑑᒐᓗᐊᖅ ᐱᒃᑲᓐᓂᖅᐸᑕ. ᑕᐃᒃᑯᐊ 
ᑮᓇᐅᔭᐃᑦ ᐱᖃᑦᑕᖅᑕᖏᑦ ᓈᒪᒻᒪᒻᑕ 
ᐱᓕᕆᒍᑎᒋᓂᐊᓪᓗᒋᑦ ᓄᓇᓕᓐᓂᑦ 
ᐊᐅᓚᔾᔪᑎᒋᓂᐊᓪᓗᓂᔾᔪᒃ ᑖᒃᑯᓄᓂ ᓄᓇᓖᑦ 
ᒐᕙᒪᖏᓐᓂᑦ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᑉᐸᔅᓴᖅ ᐅᖃᓚᐅᕋᒪ, ᑖᓐᓇᓗ ᒪᐃᔭᖑᓯᒪᒐᓐᓄᒃ 
ᑖᓐᓇᓗ ᒥᓂᔅᑕᓗ ᖃᐅᔨᒪᔪᐃᓐᓇᐅᒐᓐᓄᓪᓗ 
ᓄᓇᓕᓐᓂᑦ ᐊᐅᓚᑦᑎᓇᓱᐊᓐᓂᖅ 
ᐱᔭᕆᐊᑐᖃᑦᑕᒻᒪᑦ. 
 
ᐃᓛᓐᓂᒃᑯᓪᓗ ᑮᓇᐅᔭᐃᑦ ᓄᓇᓕᓐᓅᕆᐊᓖᑦ 
ᐊᔾᔨᒌᓐᖏᖃᑦᑕᒻᒪᑕ. ᓄᓇᕘᑉ ᒐᕙᒪᖏᑕ 
ᐃᖅᑲᓇᐃᔭᖅᑎᖏᓐᓄᑦ ᑖᓐᓇ ᐱᓕᕆᕕᐅᔫᖅ  
ᕿᒥᕐᕈᓂᐊᖅᓯᒪᕚ ᑮᓇᐅᔭᖃᖅᑎᑦᑎᖃᑦᑕᓐᓂᒻᒥᓂᒃ? 
ᐋᒃᑳᐅᑉᑦ, ᖃᖓᐅᒐᔭᖅᐸᓕ? (ᑐᓵᔨᑎᒎᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ 
ᒪᓕᒐᓕᐅᖅᑎ ᑖᔅᓱᒥᖓ ᐊᐱᕆᒻᒪᑦ. 
ᖁᕕᐊᒍᖃᑦᑕᓚᐅᕋᒃᑯᑦ ᑕᐃᔅᓱᒪᓂ 
ᒪᓕᒐᓕᐅᖅᑎᐅᖃᑎᒐᓗ ᓵᒦᖃᑦᑕᓚᐅᖅᓯᒪᒐᓐᓄᒃ 
ᖃᓄᖅ ᑮᓇᐅᔭᓂᒃ ᐱᒃᑲᓐᓂᕈᓐᓇᒻᒪᖔᑎᓐᓄᒃ 
ᒐᕙᒪᒃᑯᓐᓂᑦ ᑖᒃᑯᐊ ᓄᓇᓕᖁᑎᕗᑦ 
ᐊᐅᓚᑦᑎᐊᓐᓂᖅᓴᐅᖁᓪᓗᒋᑦ. ᑕᒪᓐᓇ 
ᐊᔅᓱᕈᓐᓇᐃᓐᓇᖃᑦᑕᓚᐅᖅᑐᖅ. 
 
ᐅᖃᖅᑏ, ᑖᓐᓇ ᐱᓕᕆᕕᕗᑦ ᕿᒥᕐᕈᐃᓐᓇᒻᒪᑦ 
ᐱᐅᓯᕚᓪᓕᕈᑎᔅᓴᓂᒃ ᐃᓛᒃ ᐊᖏᓪᓕᒋᐊᕈᑎᔅᓴᓂᒃ 
ᑮᓇᐅᔭᓂᒃ ᑖᒃᑯᓄᖓ ᓄᓇᓕᓐᓄᑦ, ᓄᓇᓖᑦ 
ᒐᕙᒪᖏᓐᓄᑦ. ᑕᒪᓐᓇᓗ ᐱᒻᒪᕆᐅᑎᑕᕗᑦ 
ᐆᑦᑑᑎᒋᓗᒍ ᐃᓗᐃᒃᑲᓂᒃ ᑐᓂᔭᐅᖃᑦᑕᖅᑐᑦ 
ᓄᓇᓯᐅᑎᑖᕈᑎᔅᓴᖏᓐᓄᑦ ᓄᓇᓖᑦ, ᑕᒪᓐᓇ 
ᐃᓚᒋᔭᐅᓪᓗᓂ ᐊᒥᓱᓂᑦ ᐊᑐᖅᓯᒪᓕᖅᑕᑦᑎᓐᓂᒃ 
ᖃᐅᔨᓇᓱᒃᑐᑕ ᖃᓄᖅ 
ᑮᓇᐅᔭᖃᖅᑎᑦᑎᐊᕈᓐᓇᓂᖅᓴᕆᒻᒪᖔᑦᑎᒍ ᓄᓇᓖᑦ. 
 
ᐅᖃᖅᑏ, ᑕᒪᓐᓇ ᐊᒃᓱᕉᑎᒌᓐᓇᖅᑕᕗᑦ ᐅᕙᒍᑦ 
ᐱᓕᕆᕕᖓᓂ ᖃᓄᖅ 
ᐱᐅᓯᕚᓪᓕᑲᓐᓂᕈᓐᓇᕐᒪᖔᑦᑎᒍ 
ᑮᓇᐅᔭᖃᑦᑎᑦᓯᓂᖅ ᓄᓇᓕᓐᓂᒃ ᓈᒻᒪᓯᐊᖅᑐᓂᒃ 
ᐊᒻᒪᓗ ᐊᐅᓚᓂᖃᑦᑎᐊᖅᑐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᒥᓂᔅᑕ ᐃᓚᒃ ᐊᑲᐅᓂᖅᓴᒦᒻᒪᑕ 
ᑮᓈᐅᔭᖅᑖᑎᑦᑎᔪᓐᓇᖅᑐᓂᓕ ᓄᓇᓖᑦ 
ᒐᕙᒪᖏᓐᓂᒃ. ᒥᓂᔅᑕᐅᓪᓗᓂ ᑖᒃᑯᓄᖓ ᓄᓇᓖᑦ 
ᒐᕙᒪᓕᕆᔨᖏᓐᓄᑦ.  
 
ᒥᓂᔅᑕᓗ ᖃᐅᔨᒪᐃᓐᓇᕋᓐᓄᒃ ᐊᕐᕌᒎᓯᒪᓕᖅᑐᖅ 
ᐅᖃᐅᓯᖃᖃᑦᑕᖅᓯᒪᒐᑦᑐ ᓄᓇᓖᑦ ᒐᕙᒪᖏᑦ  

ᑮᓇᐅᔭᖃᑦᓯᐊᓐᖏᓗᐊᕐᓂᖏᓐᓂᒃ. ᐄ, ᑖᓐᓇ ᒥᓂᔅᑕ 
ᐊᐱᕆᒍᒪᔭᕋ ᓇᓗᓇᐃᖅᓯᒍᓐᓇᕐᒪᖔᑦ 
ᕿᒥᕐᕈᓂᐊᕐᓗᓂ ᑖᒃᑯᐊ ᓄᓇᓕᓐᓂ 
ᑮᓈᐅᔭᖅᑕᖃᑦᑎᑦᑎᖃᑦᑕᓂᕐᒧᑦ ᐊᑐᐊᒐᐃᑦ ᑕᒪᒃᑯᐊ 
ᐊᑲᐅᖏᓕᐅᕈᑎᖃᓐᖓᑕ ᑖᒃᑯᐊ ᐊᓪᓚᕕᒻᒥ 
ᐊᖓᔪᖅᑳᖅᓴᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᕆᕙᕋ ᑕᐃᓐᓇ 
ᒪᓕᒐᓕᐅᖅᑎᐅᖃᑎᒐ ᐊᐱᖅᓲᑎᖓᓄᑦ. ᐄ, 
ᐊᖏᖃᑎᒋᔭᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ. 
ᐊᒃᓱᕈᐃᓐᓇᓇᕐᒪᑦ ᑕᒪᓐᓇ. ᑕᒪᒃᑯᐊ ᕼᐋᒻᓚᒃᑯᑦ 
ᐊᓪᓚᕕᒻᒥ ᐊᖏᔪᖅᑳᖅᓴᖏᓐᓂᒃ ᐱᒐᓱᐊᖅᑐᓂ. 
ᒫᓐᓇᓕ ᐊᑕᐅᓯᖅ ᓄᓇᓕᐅᔪᖅ ᐊᓪᓚᒡᑎᖃᖏᑦᑐᖅ 
ᐊᐅᓚᑦᓯᔨᐅᔪᒥᒃ ᑭᓯᐊᓂ 
ᓂᕈᐊᖅᑕᐅᕕᒋᓯᒪᓪᓗᓂᐅᓪᓗ. 
 
ᕿᓃᓐᓇᕋᓗᐊᖅᑐᒍᑦ ᐃᒪᓐᓇ ᖃᓄᖅ 
ᑲᔪᖏᓴᐃᒍᓐᓇᕐᒪᖔᑕ ᑕᒪᒃᑯᓂᖓ 
ᖃᐅᔨᒪᑦᓯᐊᖅᑐᓂᒃ. ᑖᒃᑯᐊᑦᑕᐅᖅ 
ᑮᓇᐅᔭᓕᐊᕆᖃᑦᑕᖅᑕᖏᑦ 
ᐊᑲᐅᖏᓕᐅᕈᑕᐅᖃᑦᑕᕐᒥᒻᒪᑕ. ᐃᒪᓐᓇ 
ᑮᓈᐅᔭᓕᐅᕐᓂᖅᓴᐅᖃᑦᑕᕐᒪᑕ ᑖᒃᑯᐊ 
ᐊᔪᓐᖏᖃᑎᖏᑦ. ᐊᓯᖏᑦᑕᐅᖅ, ᐊᑲᐅᖏᒻᒪᑕ 
ᑮᓈᐅᔭᑐᐃᓐᓇᐅᖏᑦᑐᓄᑦ. 
 
ᑖᓐᓇ ᐱᓕᕆᕕᕗᑦ ᓄᓇᓖᑦ ᐱᖃᑎᒋᓪᓗᒋᑦ 
ᕿᓃᓐᓇᕋᓗᐊᖅᑐᒍᑦ ᖃᓄᖅ ᑐᓱᓵᕆᒍᒪᒐᓗᐊᖅᑐᒍᑦ 
ᑕᒪᒃᑯᐊ ᖃᓄᖅ ᐃᖅᑲᓇᐃᔭᓕᖅᓯᐊᕈᓐᓇᕋᔭᒻᒪᖔᑕ 
ᓄᓇᓖᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐊᖓᓐ. 
 
ᓂᖏᐊᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᖃᐅᔨᒪᒐᓗᐊᖅᑐᖓ ᐱᑦᔪᑎᖏᑦ ᐊᒥᓲᒻᒪᑕ ᑖᒃᑯᐊ  
ᖁᕝᕙᕆᐊᖅᑕᐅᒍᓐᓇᖅᑐᑦ ᓄᓇᓖᑦ ᐃᓗᐊᓂ. 
ᐊᑲᐅᖏᓕᐅᕈᑕᐅᔪᖅ ᓲᕐᓗ ᓴᖅᑭᓯᒪᒻᒪᑦ  

ᓄᓇᓕᓕᒫᓂ. ᑖᓐᓇ  ᒥᓂᔅᑕ ᐊᐱᕆᒍᒪᔭᕋ: ᖃᖓ 
ᑭᖑᓪᓕᖅᐹᖑᓚᐅᖅᑲ ᕿᒥᕐᕈᑎᓪᓗᒋᑦ ᓄᓇᓖᑦ 
ᑮᓈᐅᔭᖃᑦᑎᑕᐅᓂᖏᓐᓄᑦ ᐊᑐᐊᒐᕐᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᒡᒍᐊᖅᐳᖓ 
ᐱᓯᒪᓐᖏᓇᒃᑯ ᖃᖓᐅᓚᐅᕐᒪᖔᑦ 
ᖃᓄᐃᓕᖓᓂᖓ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 272 - 3(2): ᓄᓇᖃᖅᑳᖅᑐᒥᓂᕐᒧᑦ 

ᒪᒥᓴᐃᕖᑦ ᑮᓇᐅᔭᖅᑖᖏᑦ 
ᓄᖅᑲᕐᓂᐊᕐᓂᖏᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᓐᓇ ᐊᐱᖅᑯᑎᒐᑲᓐᓂᕈᒪᔭᕋ 
ᐅᖃᐅᑎᒋᖅᑲᐅᔭᕋ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᑕᒑᖅ ᑰᓕᒧᑦ. 
 
ᐅᖃᖅᑏ, ᖃᐅᔨᒍᒪᒐᒪ ᒐᕙᒪᒃᑯᑦ ᖃᐅᔨᒪᒻᒪᖔᑕ 
ᑖᒃᑯᐊ Aboriginal Healing Foundation-ᑯᑦ 
ᑮᓇᐅᔭᖃᖅᑎᑕᐅᓂᖏᑦ 
ᓄᖅᑲᖅᑎᑕᐅᓛᕐᓕᕐᓂᖏᓐᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᑕᒪᓐᓇ ᑭᐅᔪᓐᓇᖅᐸᕋ, ᐄ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐅᖃᐅᓯᕆᓚᐅᖅᑕᒃᑲ ᐱᓇᓱᐊᒐᖃᓚᐅᕐᒪᑕ  
ᒪᒥᓴᕐᓂᕐᒥᒃ, ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ ᐊᒻᒪ 
ᐅᖃᓪᓚᐅᔾᔨᔨᖃᕐᓂᕐᒥᒃ. ᑖᒃᑯᐊ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᐊᒃᓴᕆᖕᒪᔾᔪᑦ. ᒥᓂᔅᑕᐅᑉ ᐱᓕᕆᕕᖓ ᖃᓄᖅ 
ᐱᓕᕆᓯᒪᕙᑦ ᑕᒪᒃᑯᐊ ᑲᔪᓯᐊᑦᑎᐊᖁᓪᓗᒋᑦ 
ᓄᓇᓕᑦᑎᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑎ, 
ᑖᓐᓇ ᐊᐱᖅᑯᑕᐅᔪᖅ ᐊᖏᓂᖅᓴᒻᒪᕆᐅᖕᒪᑦ 
ᑐᓴᑐᐃᓐᓇᖅᑕᑦᑎᓐᓂᒃ. ᑕᒪᒃᑯᐊ ᒐᕙᒪᑐᖃᒃᑯᓐᓂᒃ 
ᐊᖏᖃᑎᒌᒍᑎᒋᕙᒃᑲᑦᑎᒍ ᑮᓇᐅᔭᓂᒃ 
ᑐᓂᕐᕈᓯᐊᕆᕙᒃᑕᕗᑦ ᐊᐅᓚᔾᔪᑎᒃᓴᓄᑦ ᑕᒪᒃᑯᓂᖓ 
ᐊᑐᐃᓐᓇᐅᑎᑕᑦᑎᓐᓂᒃ, ᐅᕙᑦᑎᒎᓐᖏᑦᑐᕐᓕ 
ᐋᓐᓂᐊᑦᑕᐃᓕᔪᓕᕆᔨᒃᑯᑎᒍᑦ. 
 
ᑲᑎᒪᔨᐅᖃᑎᒃᑲ ᖃᐅᔨᒪᑦᑎᐊᖅᐳᑦ ᑕᒪᑐᒥᖓ 
ᑮᓇᐅᔭᐃᑦ ᓄᖅᑲᖅᑎᑕᐅᓂᐊᓕᕐᓂᖏᓐᓂᒃ 
ᒪᒥᓴᕐᓂᕐᒧᑦ ᑐᕌᖓᔪᓂᒃ. ᐊᒻᒪᓗ ᖃᐅᔨᒪᕗᖓ 
ᓯᕗᓕᐅᖅᑎᕗᑦ ᑕᒪᒃᑯᓂᖓ 
ᐅᖃᓪᓚᐅᑎᖃᖃᑦᑕᖅᓯᒪᖕᒪᑦ ᒐᕙᒪᑐᖃᒃᑯᓐᓄᑦ ᐊᒻᒪ 
ᐱᖃᓯᐅᑎᓪᓗᓂᐅᒃ ᑕᒪᓐᓇ ᒪᒥᓴᕐᓂᕐᒧᑦ ᑐᕌᖓᔪᖅ. 
ᑕᕝᕙ ᑕᒪᓐᓇ ᐃᖅᑯᓪᓕᐅᑎᒋᓯᒪᕙᕗᑦ 
ᓈᒻᒪᓐᖏᓐᓂᖓ ᓯᕗᓕᖅᑎᑕ ᐊᒡᓚᕕᖓᒍᑦ. 
 
ᑭᓯᐊᓂᓕ ᑭᐅᑦᑎᐊᕋᓱᒡᓗᒍ ᐊᐱᖅᑯᑕᐅᔪᖅ: 
ᐱᓕᕆᕕᒐ ᐱᖃᑕᐅᓪᓚᑦᑖᓚᐅᓐᖏᒻᒪᑦ ᑕᒪᒃᑯᓂᖓ 
ᐊᐅᓚᓂᖏᓐᓂᒃ ᑮᓇᐅᔭᐃᑦ. ᑕᐃᒫᒃ 
ᑭᐅᓪᓚᕆᒍᓐᓇᓐᖏᓚᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 
ᒐᕙᒪᑐᖃᒃᑯᑦ ᐃᑲᔪᖅᓱᐃᔾᔮᕈᓐᓃᕐᖓᑕ ᑕᒪᒃᑯᓂᖓ 
ᐃᑲᔫᑕᐅᔪᓂᒃ ᓄᓇᓕᑦᑎᓐᓂ ᑖᒃᑯᑎᒎᓇᖅ. 
ᐱᓕᕆᕕᓯ ᓴᓂᕐᕙᐃᒍᓐᓇᖅᑲᑦ ᓄᑖᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔾᔪᑎᑎᒍᑦ ᑮᓇᐅᔭᓂᒃ? 
ᓲᕐᓗ ᓇᓗᓇᐃᖅᑕᐅᓯᒪᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ  
ᓄᓇᓕᓐᓂᑦ ᑕᒪᒃᑯᐊ ᑮᓇᐅᔭᖃᖁᓪᓗᒋᑦ ᑕᒪᑐᒥᖓ 
ᐊᑑᑎᖃᖅᑐᒥᒃ ᐱᓕᕆᐊᕆᓯᒪᔭᖏᓐᓂ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᒐᕙᒪᒃᑯᑦ ᐃᑲᔪᕋᓱᑦᑎᐊᖅᐳᑦ ᐃᓄᖕᓂᒃ 
ᐊᑐᐃᓐᓇᐅᑎᑦᑎᓂᒃᑯᑦ, ᐃᖃᓯᐅᑎᓪᓗᒍ 
ᒪᒥᓴᕐᓂᓕᕆᓂᖅ ᑮᓇᐅᔭᓂᒃ ᐊᑐᖅᑐᒃᓴᓂᒃ 
ᓇᓗᓇᐃᖅᓯᓯᒪᓂᕗᑦ ᒪᓕᒡᓗᒋᑦ. 
 
ᑖᒃᑯᐊ ᒐᕙᒪᑐᖃᒃᑯᑦ ᑐᓂᓯᓯᒪᓕᖅᐳᑦ 
ᐊᒥᓱᒻᒪᕆᐊᓗᖕᓂᒃ ᐊᕐᕌᒍᒐᓴᓂ. ᑭᓯᐊᓂᓕ 
ᒪᒥᓴᕐᓂᕐᒧᑦ ᑐᕌᖓᔪᑦ ᒐᕙᒪᑐᖃᒃᑯᓐᓂᑦ 
ᐊᒃᑐᓗᐊᕈᓐᓇᓐᖏᓐᓇᑦᑎᒍᑦ ᓲᖃᐃᒻᒪ 
ᑐᕌᖓᓪᓗᐊᑕᕐᒪᑦ ᓄᓇᕗᒻᒥᐅᓄᑐᐊᖑᓐᖏᑦᑐᖅ, 
ᑭᓯᐊᓂᓕ ᔫᑳᓐᒧᑦ ᐊᒻᒪᓗ ᓄᓇᑦᓯᐊᕐᒧᑦ. ᑕᐃᒪᐃᒻᒪᑦ 
ᐅᕙᖓ ᐊᒻᒪᓗ ᐱᓕᕆᖃᑎᒃᑲ 
ᐊᔫᖅᑐᐃᓐᓇᕐᓂᐊᖅᐸᕗᑦ ᒐᕙᒪᑐᖃᒃᑯᑦ ᑮᓇᐅᔭᖏᑦ 
ᑲᔪᓯᐊᑎᑕᐅᔪᓐᓇᕐᒪᖔᑕ. 
 
ᑭᓯᐊᓂᑦᑕᐅᖅ ᑮᓇᐅᔭᓂᒃ ᑐᓂᕐᕈᓯᐊᕗᑦ 
ᐊᖏᓂᖏᓐᓂᒃ ᒪᓕᒡᓗᑕ ᐃᓚᔭᕆᐊᖃᕋᔭᕐᒥᒐᑦᑎᒍᑦ. 
ᑕᒪᓐᓇ ᐱᔭᕐᓂᖅᑐᑯᓘᓐᖏᒻᒪᑦ. ᑭᓯᐊᓂᓕ 
ᐱᓕᕆᓇᓱᑦᑎᐊᕐᓂᐊᖅᐳᒍᑦ ᑕᒪᑐᒥᖓ 
ᐱᔪᓐᓇᖅᑕᑦᑎᓐᓂᒃ ᐃᓕᓴᕆᓯᒪᒐᑦᑎᒍᑦ ᑕᒪᑐᒪ 
ᐱᕕᒡᔪᐊᖑᓂᖓᓂᒃ. ᐊᒻᒪᓗ ᐱᓂᐊᖅᓯᒪᔭᕗᑦ 
ᑕᒪᐅᖔᕆᑐᐃᓐᓇᖁᓇᒍ ᐱᓗᐊᖅᑐᒥᒃ 
ᓄᓇᕗᒻᒥᐅᓂᒃ ᑭᒡᒐᖅᑐᖅᑎᓪᓗᑕ. ᒐᕙᒪᑐᖃᒃᑯᑦ 
ᐊᔪᐃᓐᓈᕆᕕᒋᓂᐊᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᑕᐃᒪᐃᑎᓪᓗᒍ ᑖᓐᓇ ᒥᓂᔅᑕ ᐱᓕᕆᖃᑎᒋᒍᓐᓇᖅᑳ 
ᐊᓯᖏᓐᓂᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᑦ  
ᓇᓗᓇᐃᔭᐃᓗᑎᒃ ᑕᒪᒃᑯᓂᖓ ᐃᑲᔫᑕᐅᔪᓂᒃ, 
ᖃᓄᖅ ᓄᓇᓖᑦ ᐱᒃᑲᓐᓂᕈᓐᓇᕐᒪᖔᑕ ᑮᓇᐅᔭᓂᒃ 
ᒪᒥᓴᕈᑎᒃᓴᓂᒃ? ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᓲᖃᐃᒻᒪ, ᐄ, ᑕᐃᒪᐃᒍᓐᓇᕐᓂᐊᖅᑐᖓ 
ᐊᒻᒪᓗ ᑐᑭᓯᒋᐊᖅᑎᑦᓯᒍᓐᓇᕐᓂᐊᖅᑐᖓ 
ᒪᓕᒐᓕᐅᕐᕕᖕᒥ ᖃᓄᐃᑦᑐᓂᒃ 
ᐃᑲᔫᑎᒃᓴᖅᑕᖃᕐᒪᖔᑦ. 
 
ᐊᒻᒪᑦᑕᐅᖅ ᑕᐃᒃᑯᐊ ᓄᓇᕗᒥᐅᑦ 
ᒪᑐᐃᖓᖃᑎᒋᒍᒪᖕᒥᔭᒃᑲ ᑐᓴᑕᐅᒪᖃᑎᒋᓗᒋᑦ. 
ᑖᒃᑯᐊ ᒫᓐᓇ ᕿᒥᕐᕈᒍᑦᑎᒍᑦ ᑮᓇᐅᔭᖃᕈᑎᕗᑦ 
ᓈᒻᒪᖅᑰᓕᕐᒪᑦ ᐃᑲᔫᖅᑎᒋᓪᓗᒋᓪᓗ ᑕᐃᒃᑯᐊ 
ᒥᑭᓐᓂᖅᓴᐅᒐᔭᖅᑐᒃᓴᐅᔫᒐᓗᐊᑦ, ᑭᓯᐊᓂ ᖃᓄᖅ 
ᑲᔪᓯᒍᓐᓇᕐᒪᖔᑕ ᑕᒪᑐᒥᖓ ᐱᓕᕆᐊᖑᓯᒪᔪᒥᒃ. 
ᑖᒃᑯᐊ ᖁᔭᒋᓯᒪᒐᑦᑎᒍᑦ ᐱᓕᕆᐊᖑᓯᒪᔪᓕᒫᑦ 
ᓄᓇᕗᒻᒥᐅᓄᑦ ᒪᒥᓴᐅᒐᑦᓱᐊᖅᓯᒪᔪᑦ. 
ᑖᒃᑯᐊ ᒐᕙᒪᑐᖃᒃᑯᑦ ᐃᓛᒃ ᓄᖅᑲᖅᑎᓐᓂᐊᖅᑕᖏᑦ. 
 
ᓇᓗᓇᐃᖅᑯᖓ ᐱᓕᕆᖃᑎᖃᕐᓂᐊᖅᐳᖓ 
ᑖᒃᑯᓂᖓ ᐃᑲᔫᖅᑎᒋᔭᑦᑎᓐᓂ. ᑕᒪᒃᑯᐊ ᐃᓄᐃᑦ 
ᑲᑐᔾᔨᖃᑎᒌᖏᓪᓗ ᖃᓄᐃᑦᑐᓂᒃ ᐃᑲᔫᑎᒃᓴᓂᑦ 
ᐱᑕᖃᕈᓐᓇᕐᒪᖔᑦ ᓇᓂᓯᒍᓐᓇᖅᑰᕋᑦᑕ ᑕᒪᑐᒪ 
ᑲᔪᓯᔾᔪᑎᒃᓴᖓᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 
ᓂᓐᖓᖅ. 
 
ᐊᐱᖅᑯᑦ 273 - 3(2): ᐃᒥᕐᓄᑦ ᐃᑲᔫᑕᐅᕙᑦᑐᑦ 

ᓄᓇᓕᓐᓄᑦ (ᓂᓐᖓᑦ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓪᓛᒃᑯᑦ 
ᐊᒻᒪᓗ ᐱᖃᑎᒐ ᓱᓕ ᑰᒑᕐᔪᒻᒥ ᐅᓪᓗᖃᑦᑎᐊᖁᕙᕋ  
ᐅᑉᓗᒥ. ᑖᓐᓇ ᑐᕌᖅᑎᓂᐊᖅᑕᕋ ᓄᓇᓕᓐᓂ 
ᒐᕙᒪᓕᕆᔩᑦ ᒥᓂᔅᑕᖓᓐᓄᑦ, (ᑐᓵᔨᑎᒍᑦ) 
ᐊᖓᔪᖅᑳᖅ ᓗᐊᓐ ᑯᓱᒐᖅ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᓄᓇᕗᑦ ᐃᓗᐊᓃᓛᒃ 
ᐃᓛᓐᓂ ᕼᐊᒻᓚᒃᑯᑦ ᐊᑭᓕᔅᓴᖃᓕᓲᖑᒻᒪᑕ ᓲᖃᐃᒻᒪ 
ᐅᐱᓐᓇᕋᓂ ᑮᓇᐅᔭᖅ ᐊᔪᕐᓇᖅᓯᕙᑦᑐᓂ 
ᐱᓗᐊᖅᑐᒥ ᑕᒪᒃᑯᐊ ᑖᒃᓯᔅ-ᑯᑦ ᑮᓇᐅᔭᓕᐅᓐᖏᑦᑐᑦ, 
ᒐᕙᒪᓂᑦ ᓄᓇᕗᑦ ᒐᕙᒪᒃᑯᖏᓐᓂ ᑮᓇᐅᔭᓂᑦ 
ᑐᓂᔭᐅᓲᖑᒻᒪᑕ ᐊᒻᒪᓗ ᐊᑮᑦᑐᖃᓕᕌᖓᒥ ᐅᖃᖅᑏ 
ᓇᑲᑎᓕᕆᓲᖑᒻᒪᑕ, ᐅᐱᓐᓇᕋᓂ, ᑕᒪᓐᓇ 
ᓇᑲᑎᕆᓂᖅ ᐃᓱᒪᓕᐅᑎᒍᒪᔪᐃᑦ ᐃᓱᒪᖅᓲᑎᒋᒻᒪᔾᔪᒃ 
ᓴᓐᖏᓂᕐᒥᓪᓗ Empowerment -ᑐᓂᔭᐅᓯᒪᒻᒪᑕ 
ᑐᑭᓯᓯᒪᓪᓗᑎᒍ.  
 
ᑭᓯᐊᓂᓕᐅᓇ ᒥᓂᔅᑕ ᑯᓱᒐᕐᒧᑦ ᐊᐱᕆᔾᔪᑎᒋᔪᒪᔭᕋ 
ᑕᐃᓐᓇ ᐃᒪᕐᓄᑦ ᐊᑭᖅᖠᓕᐊᕈᑦ Water Subsidy 
ᑐᑭᓯᓂᕐᓗᑦᑕᐅᔪᒪᓐᖏᑦᑐᖓ ᐃᒪᕐᓄᑦ 
ᐃᒥᐋᓗᓐᓅᖏᑦᑐᖅ Water Subsidy ᑕᒪᑐᒪ 
ᒥᔅᓵᓄᑦ. ᐃᓱᒪᖅᓲᑎᒋᔭᖓᓘᕝᕙ ᐅᕝᕙᓘᕝᕙ ᑖᓐᓇ 
ᓇᑲᑎᖅᑕᐅᓂᖅ ᐊᔪᕋᓗᐊᕐᓂᖅᐸ our water 
subsidy? 
 
ᐃᓚᖏᑦ ᑕᐃᑲᓂ ᐅᖃᐅᑎᔭᐅᓚᐅᕋᒪ 
ᓇᒻᒥᓂᖃᖅᑐᓂᑦ ᐊᑭᑭᖃᑦᑕᓚᐅᕋᓗᐊᖅᑐᑎᒎᖅ 
ᑖᓐᓇ ᐃᒥᖅᑕᓂᕐᒧᑦ Invoice ᑐᓂᔭᐅᖃᑦᑕᕐᒪᑦ, 
ᑕᐃᒪᓕᒎᖅ Water subsidy ᐲᖅᑕᐅᓂᕐᒪᑦ 
ᐊᑭᑦᑐᖅᑐᐊᓘᒻᒪᑦ ᑕᖅᑭᐅᔭᕌᖓ, ᑕᐃᒃᑯᐊ 
ᓇᒻᒥᓂᓖᑦ. ᕼᐋᒻᓚᑦ ᐃᓱᒪᖅᓲᑎᒋᒻᒪᔾᔫᒃ ᑕᒪᓐᓇ 
Water Subsidy ᐲᕈᒪᒍᑎᓗ ᐲᕈᓐᓇᖅᑐᓂᒋᑦ 
ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕᐅᔪᖅ 
ᓄᓇᓕᓐᓄᑦ ᒐᕙᒪᓕᕆᓂᕐᒧᑦ ᒐᕙᒪᒃᑯᓪᓗ 
ᐱᔨᑦᑎᕋᕐᓂᖓᓄᑦ, (ᑐᓵᔨᑎᒍᑦ) ᐊᖓᔪᖅᑳᖅ ᓗᐊᓐ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᖁᔭᓐᓇᒦᖅᖢᒍᓗ ᑲᑎᒪᔨᐅᖃᑎᒐ ᑖᔅᓱᒥᖓ 
ᐊᐱᕆᒻᒪᑦ. ᑕᒪᒃᑯᐊ ᐃᒪᕐᒧᓪᓗ ᐊᓇᖅᑕᐅᑎᓄᓪᓗ 
ᐊᖏᖃᑎᒌᒍᑎᓕᐅᖅᓯᒪᓲᖑᒐᑦᑕ ᑖᒃᑯᓂᖓ 
ᕼᐊᒻᒪᓚᓄᑦ ᐊᐅᓚᑕᐅᓕᖅᖢᓂ 
ᑮᓇᐅᔭᓕᐅᕈᑕᐅᓯᓐᓈᑦ ᐃᒥᖅᑕᓂᓪᓗ ᐊᓇᖅᑕᓂᕐᓗ.  
ᑖᒃᑯᐊ ᐊᖏᖃᑎᒌᒍᑎᒋᔭᑉᑕ ᐃᓗᐊᓂ ᕼᐊᒻᒪᓚᑦ 
ᐊᔾᔨᒌᒪᕆᓲᖑᓐᖏᒥᒻᒪᑕ ᕼᐊᒻᒪᓚᑦ ᑕᒪᕐᒥᒃ 
ᐊᔾᔨᒌᓐᖏᑦᑑᓂᖏᓐᓄᑦ. ᑖᒃᑯᐊ ᕼᐊᒻᒪᓚᖑᔪᑦ 
ᐊᖏᖃᑎᒌᒍᑎᐅᑉ ᐃᓗᐊᓃᓱᖓᖅᐸᑦ 
ᐊᐅᓚᒍᓐᓇᖅᑕᖏᑕ ᐊᐅᓚᑦᑎᓲᖑᒻᒪᑕ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ 
ᖁᔭᓐᓇᒦᖅᐸᕋ ᒥᓂᔅᑕ. ᐊᐅᓚᑦᑎᓲᖑᒻᒪᑕ ᐃᓛᖃᐃ 
ᐅᓇ ᑐᑭᖃᖅᑐᖅ ᐃᓱᒪᖅᓲᑎᒋᒻᒪᔾᔪᒃ ᐃᒪᓐᓇ 
ᐅᖃᖅᑐᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᕆᒃᑲᓐᓂᕋᕕᑦ 
ᑖᔅᓱᒧᖓ. ᐄ, ᑖᒃᑯᐊ ᐊᖏᖃᑎᒌᒍᑎᐅᑉ 
ᐃᓗᐊᓃᑦᑐᑦ ᐅᑯᐊ ᕼᐊᒻᓚᒃᑯᑦ ᐊᐅᓚᑦᑐᓐᓇᖅᑕᖏᑦ 
ᐊᖏᖃᑎᒌᒍᑎᐅᑉ ᐃᓗᐊᓃᓱᖓᖅᐸᑕ ᑖᒃᑯᐊ 
ᕼᐊᒻᓚᒃᑯᑦ ᐊᐅᓚᑦᑎᓐᓇᓲᕆᔭᖏᑦ 
ᐊᖏᖃᑎᒌᒍᑎᐅᑉ ᐃᓗᐊᓃᑦᑐᑦ ᑕᐃᒪᓐᓇᐃᑐᑦ. 
 
ᐊᔾᔨᒌᒻᒪᕆᓲᖑᓐᖏᒻᒪᑕᐃᓛᒃ ᕼᐋᒻᓚᑦ ᑕᒪᕐᒥᑦ 
ᐊᖏᖃᑎᒌᒍᑎᓕᐅᖅᓯᒪᔪᑦ. ᑖᒃᑯᐊ 
ᓴᓐᖏᓂᖅᑖᓲᖑᒻᒪᑕ ᐊᐅᓚᑦᑎᓂᕐᒥᑦ ᑖᑉᓱᒥᖓ 
ᐃᒥᖅᑕᓂᕐᒥᑦ ᐆᒃᑑᑎᒋᓗᒍ ᑖᑉᓱᒪ 
ᐊᖏᖃᑎᒌᒍᑎᒋᔭᖓᑕ ᐃᓗᐋᓃᓱᖓᖅᐸᑦ 
ᐃᓱᒪᖅᓲᑎᒋᔭᖓ ᐃᓗᐊᓃᑦᑐᖅ ᓯᓚᑖᒍᒃᑲᓐᓂᖅ 
ᑖᑉᓱᒪ ᐊᖏᖃᑎᒌᒍᑎᐅᑉ ᐃᓱᒪᖅᓱᖏᓪᓗᑎᑦ 
ᓲᖃᐃᒻᒪᑦ ᐅᕙᒍᑦ 
ᐱᓕᕆᖃᑎᒋᒃᑲᓐᓂᕆᐊᖃᓕᓲᖑᔪᑦ. ᑭᓯᐊᓂ 
ᐃᓗᐊᓃᓱᖓᖅᐸᑦ ᑖᑉᓱᒪ ᐊᖏᕈᑎᐅᑉ ᑖᒃᑯᐊ 
ᕼᐋᒻᓚᑦ ᐊᔪᓐᖏᖃᑦᑕᖅᑐᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. 
ᑐᑭᓯᓯᑎᑦᑎᑲᓐᓂᕐᒪᑦ ᖁᔭᓐᓇᒦᖅᑐᒍ ᒥᓂᔅᑕ.  
ᑕᐃᒪᖃᐃ ᐅᕙᓂ ᐊᐃᑉᐹᓂᒃ ᑲᑎᒪᓂᑦᑎᓐᓂ 
ᐊᖏᕐᕋᐅᓂᐊᓵᕐᓗᑕ ᑐᑭᓯᑦᑐᓐᓇᖅᐹᖓ ᒥᓂᔅᑑᑉ 
ᐱᓕᕆᕝᕕᖓᑕᓗ  

ᐊᒻᒪᓗ ᕼᐋᒻᓚᒃᑯᑦ ᑰᕌᔾᔪᒃ ᐊᖏᖃᑎᒌᒍᑖᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒃ, ᐊᐱᕆᒃᑲᓂᕐᓗᒋ ᑕᒪᑐᒪ 
ᒥᒃᓵᓄᑦ. ᑖᒃᑯᐊ ᐊᖏᖃᑎᒌᒍᑎᐅᑉ ᐃᓗᐊᓂ ᓱᓇᒥᒃ 
ᑐᑭᓯᒃᑲᓐᓂᕈᒪᕙ. ᐊᖏᖃᑎᒌᒍᑦ ᐊᑦᔨᒌᖏᑦᑐᓂᒃ 
ᐃᓗᓕᖃᐅᓲᖑᒻᒪᑦ ᑖᓐᓇ ᐊᖏᖃᑎᒌᒍᑕᐅᓪᓗᓂᓗ 
ᐱᓕᕆᕝᕕᒋᔭᓐᓄᑦ ᐊᒻᒪ ᕼᐋᒻᓚᖓᓄᑦ ᑰᒑᕐᔪᒃ. 
ᑕᐃᒪᓐᓇᐃᑎᓪᓗᒍ ᓱᓇᒥᒃ, ᓱᓇᒻᒪᕆᒻᒥᓄᓇ 
ᑐᑭᓯᔪᒪᕙ, ᑕᑯᔪᒪᕙ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒫᓐᓇ 
ᑐᑭᓯᑎᑕᐅᑦᑎᐊᕐᕈᒪᒻᒪᑦ ᒥᓂᔅᑕ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ. ᐊᐱᖅᓱᕈᑎᓐᓂᒃ 
ᐲᖅᓯᖅᑰᖏᒻᒪᑦ. ᖁᔭᓐᓇᒦᒃ. 
 
ᑕᐃᒪ ᐅᖃᖅᑲᐅᒻᒪᑦ ᑕᒪᓐᓇᒎᖅ ᐃᒪᐅᑉ ᒥᒃᓵᓄᑦ 
ᐊᑭᑦᖠᒋᐊᕈᑦ ᐊᔾᔨᒌᖏᓲᖑᒻᒪᑦ ᓄᓇᓕᓐᓄᑦ. 
ᕼᐋᒻᓚᒃᑯᓪᓗ ᑰᒑᕐᔪᒻᒥ ᐊᒻᒪᓗ ᑎᑎᕋᖅᕕᐊ ᑖᒃᓱᒪ 
ᐃᓚᒃ ᐱᓕᕆᕝᕕᖓᑕ ᐃᓗᐊᓂ ᑕᒪᑐᒧᖓ 
ᐊᑭᑦᖠᒋᐊᕈᒻᒧᑦ water subsidy. ᐊᖏᕈᑎᒋᓯᒪᔭᖓ 
ᑐᑭᓯᔪᒪᑦᑕᕋᓗᐊᖅᐸᕋ. ᑕᒪᓐᓇ ᖃᓄᐃᓪᓚᑦᑖᕐᒪᖔᑦ 
ᐃᓱᒪᔅᓲᑎᒋᑦᑎᐊᖅᐹ ᕼᐋᒻᓚᒃᑯᑦ ᐅᕝᕙᓗ ᐅᕝᕙ 
ᐊᖏᕈᑎᐅᑉ ᐃᓗᐊᓂ ᑕᒪᒃᑯᐊ 
ᑐᓂᔭᐅᖃᑦᑕᕆᐊᖃᑦᑐᐃᓐᓇᐅᒐᓗᐊᖅᐳᖅᑲᐃ 
ᑖᒃᓱᒥᖓ ᓇᑲᑎᕈᒻᒥᒃ subsidy ᐃᑲᔪᕈᒻᒥᒃ 
ᑰᒑᕐᔪᒻᒥᐅᓗᒃᑖᑦ ᐃᓗᐊᓃᑦᑐᑦ. 
 
ᑕᒪᒃᑯᐊᓕ ᐱᔅᓂᓯᐅᔪᑦ ᐊᒻᒪᓗ ᒐᕙᒪᒃᑯᑦ 
ᐃᓪᓗᕐᔪᐊᖁᑎᖏᑦ ᐃᓄᐃᓪᓗ 
ᐲᖅᓯᕕᐅᒋᐊᖃᓐᖏᓐᓂᕋᓗᐊᖅᐳᖅᑲᐃ water 
subsidy-ᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔨ. ᑕᐃᓐᓇ ᓵᒥᐅᑕᕆᖏᑕᕈᓗᒋᒐᒃᑯ 
ᐊᖏᖃᑎᒌᒍᑕᐅᔪᖅ ᑕᐃᑯᖓ ᑰᒑᕐᔪᒻᒥᐅᑕᐃᑦ 
ᒥᒃᓵᓄᑦ ᐊᒻᒪ ᐲᖅᓯᖅᕕᐅᓚᐅᕐᒪᖔᑕᓗ ᐅᕝᕙ 
ᐃᓚᒋᐊᖅᑕᐅᓚᕐᒪᖔᓪᓗ ᐅᕝᕙ ᑕᒪᒃᑯᐊ 
ᐃᓗᓕᓪᓚᑐᑯᓗᖏᑦ ᖃᐅᔨᒪᓐᖏᓇᒃᑭᓐ, 
ᐅᖃᖅᑎᑦᓯᔩ. ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐄ, 
ᖃᐅᔨᒪᖏᓐᓂᕋᒻᒪᒍ ᐃᒪᓐᓇ ᐅᖃᖅᑎᓪᓗᒍ 
ᑐᓴᓐᖏᓇᒃᑯ ᖃᐅᔨᒪᓕᕈᒃᑯ ᖃᐅᔨᑎᑦᑐᒫᖅᐸᕋ. 
ᖃᐅᔨᒪᓕᕈᓂᐅᒃ ᖃᐅᔨᑦᑐᒫᖅᐹᖔ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐄᓐᑎᐊᖅ, ᐄᓗᐊᒻᒪᕆᐊᓗᒃ 
ᐊᔪᕈᓐᓃᕈᒪ ᑎᑎᕋᖅᕕᐊᓄᓪᓘᓐᓃᑦ ᐅᕐᓂᕐᓗᒍ 
ᖃᐅᔨᑎᑦᑐᒫᖅᐸᕋ ᑕᒪᑐᒪ ᐃᓗᐊᓂ. 
ᑐᑭᓯᒃᕕᒋᑦᑎᐊᑲᓐᓂᕋᓱᓪᓗᒍᓗ ᓱᓇᓪᓚᑦᑖᖑᒻᒪᖔᑦ 
ᐃᓱᒫᓘᑎᒋᔭᖓ, ᐅᖃᖃᑎᒋᔪᒫᖅᐸᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑕᒪᑐᒪ ᒥᒃᓵᓄᑦ 
ᐊᐱᖅᓱᖅᑲᐅᒻᒥᒐᕕᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 274 - 3(2): ᓄᓇᕗᑦ ᒐᕙᒪᒃᑯᖏᑦ 

ᐊᔭᐅᕆᐊᖅᑏᑦ ᒐᕙᒪᑐᖃᒃᑲᓐᓂᒃ 
ᓯᐊᒻᒪᑎᕐᕕᐅᔪᒪᓂᕐᒧᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᔅᓴᖏᓛᖅ 
ᐊᓚᒃᑲᐃᓚᐅᕋᒪ ᑖᒃᑯᐊ  

ᑭᒡᒐᑐᖅᑎᓐᖑᐊᕆᔭᕗᒡᒎᖅ ᐋᑐᕚᒥ ᐅᕙᒍᑦ 
ᓂᕈᐊᖅᑕᐅᓯᒪᔪᖏᓐᓄᑦ 
ᓵᖓᓅᖃᑦᑕᕆᐊᖃᓐᓂᐊᖅᑐᑦ. 
 
ᑖᒃᑯᐊ ᐅᑉᐱᕆᓚᐅᓐᖏᒻᒪᕆᒃᑲᓗᐊᕋᒃᑭᓐ 
ᑕᑯᑉᐹᓗᒃᑐᒋᑦ ᑕᐃᒫᒃ ᐱᐅᓯᖃᓕᕐᓂᕐᒥᒐᑦᑕ. 
ᐅᖃᐅᔾᔭᐅᕙᑦᑐᑕᓗ ᑮᓇᐅᔭᖃᒡᒐᐃᓇᕋᑦᑕᒎᑦ 
ᖃᓄᑐᐃᓐᓇᖅ. ᑖᒃᑯᐊ ᑕᕝᕙ ᑕᑯᓐᓈᖅᑐᒋᑦ ᓄᓇᕗᑦ 
ᑮᓈᐅᔭᖏᑦ ᐊᑦᑕᐅᒻᒧᑦ ᐃᒋᑦᑑᔮᕋᑦᑎᒍ. ᑕᐃᒫᒃ 
ᑖᓐᓇ ᐊᐱᕆᒃᑲᓐᓂᕈᒪᔭᕋ ᓯᕗᓕᖅᑎᕗᑦ ᖃᓄᕐᓕ 
ᑖᒃᑯᐊ ᐃᓇᑕᐅᓐᓂᕐᒪᖔᑕ. 
 
ᑖᓐᓇ ᐊᑭᕋᖅᑐᓪᓚᕆᑦᑐᓂ ᒐᕙᒪᑐᖃᒃᑯᓐᓂᒃ 
ᒫᓐᓇᐅᔪᒥᒃ ᐅᕙᑦᑎᓐᓂᒃ ᑭᒡᒐᑐᓐᓂᐊᕐᓕᖅᑐᓂ. 
ᖃᓄᕐᓕᑭᐊᖓᐃ ᑐᓵᔭᐅᓂᐊᕋᓗᐊᕐᒪᖔᑦ. ᑕᒪᓐᓇ 
ᐅᕙᑦᑎᓐᓂᒃ ᑭᒡᒐᑐᖅᑎᓐᖑᕆᔭᐅᑎᓪᓗᒍ ᑖᓐᓇ 
ᐅᑉᐱᓇᑦᑎᐊᓐᖏᒻᒪᑦ. ᖃᓄᖅ ᓂᕈᐊᖅᑕᐅᓚᐅᕐᖓᑦ 
ᐅᕙᑦᑎᓐᓂᒃ ᑭᒡᒐᖅᑐᖁᔭᐅᓪᓗᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓄᓇᕘᒥ 
ᓯᕗᓕᖅᑎ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕇᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᑕᐅᖅ ᖁᔭᓐᓇᒦᒃ ᐊᐱᖅᑯᑎᖓ 
ᑖᓐᓇ. ᐅᕙᑦᑎᓐᓂᒃ ᑭᒡᒐᖅᑐᐃᖏᓐᓇᓐᓂᐊᓪᓗᓂ 
ᐱᓚᐅᓐᖏᒻᒪᑦ. ᑕᒪᐃᓐᓇ ᒥᔅᑕ ᓇᐅᓪᑦ 
ᒥᓂᔅᑕᐅᓚᐅᖅᓯᒪᔪᖅ ᑕᒪᐅᖓ 
ᐃᓄᓕᕆᔨᑐᖃᒃᑯᓐᓄᑦ ᑕᐃᔅᓱᒪᓂ. ᓇᐃᑦᑐᑯᓗᒻᒥᑦ 
ᐃᖅᑲᓇᐃᔭᓚᐅᑲᓐᓂᐊᖅᖢᓂ  
ᐃᖅᑲᓇᐃᔭᖅᑎᑕᐅᓚᐅᑲᓚᐅᖅᑐᖅ, 
ᑎᓯᐱᕆᐅᑎᓪᓗᒍ. ᐊᒻᒪᓱᓕ ᑎᓯᐱᕆᐅᑉ ᐃᓚᖓᓂ 
ᓄᖅᑲᖅᖢᓂ, ᐅᓪᓘᓐᓃᒃ ᒪᕐᕈᐃᓐᓈᓐᓂᒃ 
ᐃᖅᑲᓇᐃᔭᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫᒃ, 
ᐅᖃᐅᔾᔪᖅᑕᐅᕙᑦᑐᑕ ᑮᓇᐅᔭᖃᒡᒐᑦᑎᐊᕋᑦᑕᒎᖅ 
ᓄᓇᕘᒥᐅᑕᐅᖃᑎᑦᑎᓐᓄᑦ. ᑖᓐᓇ ᓯᓚᑎᑦᑎᓐᓃᑦᑐᖅ 
ᐃᒫᓪᓘᓐᓃᑦ ᑐᓴᖅᑕᐅᔮᖏᑦᑐᖅ 
ᐃᒋᑦᑎᕕᒋᔮᑐᐃᓐᓇᕋᑦᑎᒍᑦ ᑮᓇᐅᔭᒥᒃ. 
 
ᑖᒃᑯᐊ ᐊᑭᓕᖅᑕᐅᓚᐅᖅᑲᑦ ᖃᑦᑎᒥᒃ? ᐅᖃᕋᑖᒻᒪᑦ 
ᒪᕐᕉᓐᓂᖃᐃ ᐅᓪᓘᓐᓂᒃ ᐃᖅᑲᓇᐃᔭᑲᐃᓐᓇᓐᓂᕐᖓᑦ, 
ᑭᓯᐊᓂ ᖃᔅᓯᓂᒃ ᑮᓇᐅᔭᓂᒃ ᑐᓂᓯᔭᐅᓚᐅᖅᑳ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓯᕗᓪᓕᖅᐹᒥᒃ ᐅᖃᓪᓗᖓ ᑕᒪᓐᓇ 
ᐱᔪᓐᓇᐅᑎᒥᒃ ᐱᓇᓱᐊᓐᓂᖅ 
ᐊᔪᖏᓐᓂᖅᑖᕆᐊᖅᐸᓪᓕᐊᒐᓱᓐᓂᖅ, 
ᐱᒻᒪᕆᐊᓘᑎᒋᒐᑦᑎᒍᑦ ᐊᒻᒪ ᖃᐅᔨᒪᑦᑎᐊᖅᑐᖓ 
ᑖᓐᓇ ᓂᕈᐊᖅᑕᐅᖃᑎᒋᓯᒪᔭᒪ ᑕᒪᓐᓇ 
ᐱᒻᒪᕆᐅᑎᒋᔭᖓ. 
 
ᐅᖃᖅᓯᒪᓚᐅᖅᓯᒪᒐᓗᐊᒻᒥᒻᒪᓪᓘᓐᓃᑦ 2008-ᒥ 
ᑕᒪᓐᓇ ᐱᔭᕇᓛᖅᑐᖅ. ᑭᓯᐊᓂ ᓇᓗᓇᕈᓐᓃᖅᑐᖅ  
ᐱᔭᕆᑐᔪᖅ. ᐱᔭᕆᑐᔪᒻᒪᕆᐊᓘᒻᒪᑦ. 
 
ᐊᒻᒪᓗ ᐊᑯᓂᐅᓪᓗᓂ ᑕᐅᕗᖓ 
ᐱᓕᕆᐊᕆᔭᕆᐊᖃᓐᓂᐊᕋᑦᑎᒍᐃᓛᒃ. ᑕᒪᓐᓇ  

ᑕᑯᓐᓇᕈᖅᑎᒃᑲᓐᓂᕆᐊᕋᓱᓕᒻᒥᒐᒃᑯ. ᒐᕙᒪᐅᓪᓗᑕ 
ᑕᕝᕙᓂ ᐱᒻᒪᕆᐅᓂᖓᓄ ᐱᔪᓐᓇᓐᓂᖅᑖᓐᓂᖅ. 
ᐱᔪᓐᓇᓐᓂᖅᑖᒃᑲᓐᓂᓐᓂᖅ, ᓄᓇᕘᒥᐅᓄᑦ 
devolution-ᑯᑎᒍᑦ. 
 
ᐊᒻᒪᓗ ᑕᐃᓐᓇ ᐊᑎᖓ, ᒥᔅᑕ ᓇᐅᓪᑎ 
ᐅᖃᐅᓯᕆᖅᑲᐅᔭ ᐃᖅᑲᓇᐃᔭᖅᑎᑕᐅᓚᐅᑲᓚᐅᖅᑐᖅ 
ᑳᓐᑐᕌᑦᑎᒍᑦ, sub-contract-ᖑᓚᐅᒻᒪᑦ 
ᐊᑐᖅᑕᐅᓚᐅᑲᑐᐃᓐᓇᖅᖢᓂ. ᑕᒪᓐᓇ ᑭᓯᐊᓂ 
ᐅᕙᒍᓪᓕ ᓇᒻᒥᓂᖅ ᐅᕙᓂ ᒐᕙᒪᐅᔪᒍᑦ ᑕᐅᓄᖓ 
ᐊᐱᖅᓱᕆᐊᖅᑐᕈᓐᓇᓐᖏᓐᓇᑦᑕ ᑕᐃᒪᓐᓇᑎᒋ 
ᖃᐅᔨᒪᒻᒪᑦ ᑖᓐᓇᑦᑕᐅᖅ ᓂᕈᐊᖅᑕᐅᖃᑎᒋᓯᒪᔭᕋ, 
ᑭᓯᐊᓂ ᑕᒪᒃᑯᓂᖓ ᑕᐃᒪᐃᑦᑐᓕᕆᔨᓂᒃ 
ᖃᐅᔨᒪᓪᓚᕆᑦᑐᓂᒃ ᐱᓕᕆᐊᖑᔭᕆᐊᖃᒻᒪᑦ. 
 
ᑕᒪᓐᓇ ᑕᐃᓐᓇᓗ ᒥᔅᑕ ᓇᐅᓪᑎ 
ᐊᐱᕆᔭᐅᓚᐅᖅᖢᓂ ᑕᒪᑐᒥᖓ ᐱᓕᕆᓕᒪᓂᖓᓄᑦ. 
ᑕᐃᒪᐃᑦᑐᓕᕆᓕᒪᒻᒪᑦ devolution-ᓕᕆᔪᓂᒃ 
ᐊᖏᖃᑎᒌᒍᑎᓂᒃ, ᖃᐅᔨᒪᓂᖓᓄᑦ ᑕᐃᓐᓇ 
ᓵᓐᖓᔭᐅᓚᐅᑲᓚᐅᖅᑐᖅ ᕿᓚᒥᕈᓗᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑭᐅᔭᐅᓐᖏᓐᓇᒪ ᖃᑦᑎᕌᓚᐅᖅᑲ? 
 
ᑕᒪᑐᒧᖓ ᑲᒪᖃᑕᐅᓪᓗᖓ ᐊᖓᔪᖅᑳᕐᔪᐊᖅ 
ᐊᖏᖃᑎᒋᓚᐅᖅᓯᒪᒐᒃᑯᑦ 2008-ᒥ ᐱᔭᕇᕈᒪᓪᓗᑕ.  
ᐅᕙᖓᐅᓐᖏᑦᑐᖅ, ᐊᖏᖃᑎᒋᓚᐅᖅᓯᒪᔭᕋ 
ᐊᖓᔪᖅᑳᕐᔪᐊᖅ.  
 

ᑭᓯᐊᓂ ᑖᓐᓇ ᓇᐅᓪᑎ ᐲᖅᓯᒪᓕᖅᑎᓪᓗᒍ ᑕᐃᒫᒃ 
ᑲᔪᓯᒍᓐᓇᖅᓯᓚᐅᖅᓯᒪᔪᒍᑦ. ᑖᓐᓇ 
ᐃᑲᔪᖅᑐᖅᐸᔪᖏᑦᑎᐊᖅᑐᖅ ᐅᕙᑦᑎᓂᒃ ᑕᐃᒫᒃ 
ᐱᔪᒪᑎᓪᓗᑕ, ᑭᓯᐊᓂ ᐲᕐᖓᑦ, 
ᓅᑉᐸᓪᓕᐊᒍᓐᓇᖅᓯᓚᐆᖅᓯᒪᔪᒍᑦ. ᑕᐃᒪᐃᑎᓪᓗᒍ 
ᓲᒻᒪᑦ ᑖᓐᓇ ᐅᕙᑦᑎᓐᓂᒃ ᑭᒡᒐᖅᑐᖁᔭᐅᓕᓐᓂᖅᑳ 
ᐊᒻᒪᓗ ᖃᑦᑎᕌᓚᐅᖅᑳ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕙᒻᒪᕆᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᓐᓇ ᒥᔅᑕ ᓇᐅᓪᑎ ᐊᔅᓱᒻᒪᕆᐋᓗᒃ 
ᑕᒪᑐᒥᖓ devolution agreement-ᒧᑦ 
ᐱᓕᕆᓯᒪᒻᒪᑦ. ᐊᒻᒪᓗ ᑖᒃᑯᐊ ᔫᑳᒻᒥᐅᑕᐃᑦ 
ᑕᐃᒪᓐᓇ devolution-ᓕᕆᑎᓪᓗᒋᑦ 
ᐃᑲᔪᖅᓯᒪᓪᓗᓂᒋᑦ. ᑕᐃᒪᓐᓇᐃᑦᑐᒥᒃ 
ᐅᑉᐱᕈᓱᓪᓚᕆᑦᑐᖅ ᐊᒻᒪᓗᑦᑕᐅᖅ ᐅᑉᐱᕆᔭᐅᓪᓗᓂ 
ᑕᒪᒃᑯᓇᓐᖓᑦ political parties-ᖑᓂᕋᑦᑕᓄᑦ 
ᐱᓕᕆᓯᒪᓂᖓ. ᑖᓐᓇᑦᑕᐅᖅ ᑲᓇᑕᐅᑉ ᐱᖁᔭᖓᑕ 
ᐊᑖᒍᑦ.  
 
ᖃᐅᔨᒪᓐᓂᓐᖏᑉᐸᑦ ᑲᑎᒪᔨᐅᖃᑎᒐ (ᑐᓵᔨᑎᒍᑦ) 
ᐅᖃᖃᑎᒌᖃᑦᑕᓂᐊᖅᑲᑕ ᑖᒃᑯᓂᖓ 
ᒪᓕᒐᓕᐅᖅᑎᖅᔪᐊᖑᔪᓂᑦ ᑲᓇᑕᒥ ᒐᕙᒪᒃᑯᑦ ᑕᑲᓂ 
ᐋᑐᕚᒥ ᑕᐃᒃᑯᐊ ᐊᑎᖃᖃᑕᐅᒋᐊᓖᑦ. 
(ᑐᓵᔨᑎᒎᕈᓐᓃᖅᑐᖅ) ᑕᒪᕐᒥ ᐊᐱᖅᓱᕐᓂᐊᖅᑐᑦ 
lobby-ᑲᑕᓐᓂᐊᖅᑐᕐᖏᓛᒃ ᑎᑎᕋᖅᓯᒪᔭᕆᐊᖃᕐᒪᑕ.  
ᑕᐃᓐᓇ ᑎᑎᕋᖃᑕᐅᓯᒪᓚᐅᖅᑐᖅ ᐊᑎᖓ 
ᕿᓚᒥᕈᓗᒃ ᐱᓕᕆᓂᐊᕋᓗᐊᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 



ᐅᓪᓗᑐᐃᓐᓇᖅ, ᒫᑦᓯ 12, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᒥᒃ 
ᐊᐱᖅᑯᑎ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᑦᑎᕌᓚᐅᖅᑲ 
ᓄᓇᕗᒻᒧ? ᐅᖃᐅᔾᔭᐅᕙᒃᑲᑦᑕ 
ᑮᓇᐅᔭᖃᓐᖏᓇᑦᑕᒎᖅ. ᐃᒫᒃ ᖃᑦᑎᕌᓚᐅᖅᑲ 
ᐊᐱᕆᓇᓱᒃᑲᓗᐊᕋᒪ ᐱᖓᔪᐊᓃᓕᖅᑐᖓ ᑕᕝᕙ 
ᑕᒪᐅᖓᑐᐃᓐᓇᐅᔮᖅᑐᖅ ᐊᐱᖅᓱᓕᕋᒪ, 
ᒪᒥᐊᓇᐅᒐᓗᐊᖅ ᑭᓯᐊᓂ ᑭᐅᔭᐅᓚᐅᓐᖏᓐᓇᒪ.  
 
ᑖᓐᓇ ᐃᑲᔪᓐᖏᕕᔾᔪᐊᓚᐅᖅᑐᖅ ᓄᓇᕗᒻᒥ 
ᐱᓇᓱᒃᑲᓗᐊᖅᑎᓪᓗᑕ ᑭᓯᐊᓂ ᐲᕐᖓᑦ 
ᓅᑉᐸᓪᓕᐊᓕᓚᐅᖅᓯᒪᔪᖅ ᑕᒪᓐᓇ devolution-
ᓕᕆᓂᖅ ᑕᐃᒪᐃᑎᓪᓗᒍ ᐊᑭᓖᒃᑲᓐᓂᓕᓚᐅᕐᒥᔪᒍᑦ 
ᖁᓛᒎᑦ. ᐅᐋᒃ, ᓄᓇᕗᒻᒥᐅᑕᓂᑦ ᐃᑲᔪᕈᓐᓇᕐᓇᑎᑦ 
ᑭᓯᐊᓂ ᑕᐅᓇᓂᒥᐅᑕᓂᑦ ᐃᑲᔪᕋᓱᑉᐱᑖ. 
ᖃᑦᑎᕌᓚᐅᖅᑲ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᐃᓛᒃ ᑕᐃᒪᓐᓇ devolution 
ᓕᕆᔪᒪᓪᓚᕆᒻᒪᑦ ᑕᐃᒪᐃᑦᑐᓕᕆᓂᕐᒥᓪᓗ 
ᖃᐅᔨᒪᓪᓗᓂ ᑐᑭᓯᐅᒪᖁᑦᑎᐊᖅᑕᕋ 
ᐊᑐᖅᑕᐅᓚᐅᑲᓚᐅᕐᓂᖓ ᐅᓪᓗᓂᑦ ᖃᑦᑏᓐᓇᕐᓂᑦ 
ᒫᓐᓇ ᐊᑭᖓ ᓯᕗᓂᑦᑎᐊᓐᓂ ᐱᓯᒪᓐᖏᓇᒃᑯ 
ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 
ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  
 
ᐊᐱᖅᑯᑦ 275 - 3(2): $20,000 ᑳᓐᑐᕌᖅ 

ᓂᐅᕕᖅᑎᒃᑯᓐᓂᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓯᐋᓄᑦ 
ᓵᒐᓛᑲᐃᓐᓇᕈᒪᓕᕐᒥᔪᖓ, ᑕᐃᒪ 
ᑲᑎᒪᒋᐊᖅᐹᓗᑦᑐᑕ ᑖᓐᓇ ᓯᕗᓕᖅᑎᕗᑦ 
ᐊᐱᕆᔪᒐᒃᑯ ᑖᒃᑯᓄᖓ 
ᓂᐅᕕᑐᐃᓐᓇᓚᐅᖅᓯᒪᓐᓂᔪᒻᒪᑕ ᑕᒪᒃᑯᓄᖓ 
ᑏᑯᓄᑦ ᐴᑯᓗᓐᓂᑦ $20,000 ᕌᖅᑐᑎᑦ ᑖᓐᓇ 
ᐅᖃᔪᒻᒪᑦ ᑖᓐᓇᒎᖅ ᖃᐅᔨᒋᐊᒃᑲᓐᓂᕈᒪᓂᐊᕐᖓᒍ 
ᖃᓄᐃᓕᖓᒻᒪᖔᖅ. ᑖᓐᓇ ᐊᐱᕆᔪᒪᓕᖅᑕᕋ 
ᐅᓪᓗᒥ ᐱᓇᓱᐊᕈᓯᓕᒫᖅ ᐊᓂᒍᕐᖓᑦ 
ᖃᐅᔨᒋᐊᖅᓯᒪᓕᕐᒪᖔᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒍᑦ) 
ᓯᕗᓕᖅᑎ ᓄᓇᕗᒻᒧᑦ, ᐊᖓᔪᖅᑳᖅ ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖃᐅᔨᒋᐊᓚᐅᖅᑕᕋ ᑖᓐᓇ ᑖᒃᑯᐊ 
ᖃᓄᐃᑦᑑᓚᑦᑖᕐᓂᖏᑦ ᕿᓂᓯᓐᓇᕐᓗᖓ 
ᐅᖃᓪᓚᓚᐅᕐᓚᖓ. ᑕᐃᔅᓱᒪᓂ ᓄᓇᕗᑦ ᖁᓕᓂᑦ 
ᓇᓪᓕᐅᑎᑎᓪᓗᒍ ᖁᕕᐊᓲᑎᖃᒻᒪᕆᓚᐅᕋᑦᑕ 
ᓇᓪᓕᐅᑎ ᑕᒪᓐᓇ ᓄᓇᕗᒋᓕᖅᑕᕗᑦ 
ᖁᓕᓐᖑᓕᕐᓂᖓᓄᑦ ᐊᒻᒪᓗᑦᑕᐅᖅ ᓄᓇᕗᓕᒫᑦ 
ᑮᓇᐅᔭᓂᑦ ᖃᐃᑦᑎᔭᐅᓚᐅᕆᓪᓗᑎᑦ 
ᖁᕕᐊᓲᑎᔅᓴᖏᓐᓂ. ᑕᑉᐸᐅᖓ ᐃᖅᑲᐅᒪᒋᕗᖓ 
ᒥᑦᑎᒪᑕᓕᒻᒧᐊᓚᐅᖅᓯᒪᔪᒍᑦ ᑕᒪᓐᓇ ᐱᒋᐊᖅᑎᓪᓗᒍ 
ᐃᓕᓴᖅᓯᓂᖅ ᖁᓕᓐᖑᕐᓂᖓᓂ ᓄᓇᕗᒻᒥᐅᑦ. 
ᑕᐃᒪᓕ ᑐᓂᓯᔭᐅᔭᕆᐊᖃᖃᑦᑕᓚᐅᕐᒪᑎ 
ᑐᓐᓂᖅᑯᑎᔅᓴᐃᑦ ᑭᒃᑯᓕᒫᓄᑦ ᓄᓇᕗᒻᒥᐅᓄᑦ 
ᓴᖅᑭᑕᐅᓚᐅᕐᒪᑕ ᑖᓐᓇ ᐃᓚᒋᓚᐅᖅᑕᖓ. 
ᖃᐅᔨᓴᓚᐅᕋᒃᑯ ᑏᓕᐅᕐᓗᓂ ᑕᒪᒃᑯᓄᖓ ᑏ 
ᓯᖃᓕᓐᓄᑦ ᐴᕆᔪᖅ, ᑏ ᓯᖃᓖᑦ 
ᐃᓕᓴᕆᔭᐅᓯᒪᓪᓗᑎᑦ ᐃᓐᓇᐅᓂᖅᓴᐅᔪᑦ 
ᑕᐃᒪᐃᑦᑐᓂᑦ ᑭᓯᐊᓂ ᑭᖑᓕᖅᓯᓐᓂ 
ᑏᖃᖅᐸᓚᐅᖅᓯᒪᒻᒪᑕ ᓯᖃᓕᓐᓂ. ᑕᐃᒪᓕ 
ᐅᕙᖓᓘᓐᓃᑦ ᐱᕈᖅᐸᓪᓕᐊᓕᖅᑎᓪᓗᖓ 
ᑕᐃᒪᐃᑦᑐᐃᓐᓇᕐᓂᑦ ᑏᑐᖅᐸᓚᐅᓐᓂᖅᐳᖓ. 
 
ᑕᐃᒃᑯᐊ ᑕᒪᓐᓇ ᖁᓕᑦ ᐊᕐᕌᒍ ᑐᑭᕆᒻᒪᒍ ᓴᕕᕋᔭᒃ, 
ᖃᓪᓗᓈᑎᑐᑦ ᒪᑯᐊ ᐊᕐᕌᒍᐃᑦ ᖃᔅᓯᑦ ᐊᓂᒍᕌᖓᑕ 
ᑭᓱᒥᑦ ᓇᓪᓕᐅᓂᖅᓯᐅᓕᓲᖑᒻᒪᑕ ᓲᕐᓗ ᑖᓐᓇ ᒎᓗ 
ᑐᑭᖃᕐᒥᒻᒪᑦ ᐊᕐᕌᒍᓄᑦ ᖃᔅᓯᓂᑦ. ᑖᓐᓇᓕ ᓴᕕᕋᔭᒃ 
Tins-ᖑᓂᕋᖅᑕᐅᔪᖅ ᑐᑭᖃᕐᒪᑦ ᐊᕐᕌᒍᓄᑦ ᖁᓕᓄᑦ. 
ᑕᐃᒫᒃ ᑐᑭᖃᖅᑎᑕᐅᓪᓗᓂ ᑕᐃᒃᑯᐊ 
ᑐᓂᐅᖅᑲᖅᑕᐅᔪᕕᓃᑦ ᑏᒧᑦ ᓯᖃᓕᓐᓄᑦ ᐴᕆᔭᐅᔪᑦ. 
ᑎᑎᕋᖅᓯᒪᔪᑯᓗᓐᓂᒃ ᐃᓗᓕᖃᑦᖢᑎᒃ ᖃᓄᖅ 
ᐊᑐᖅᑕᐅᓲᖑᒻᒪᖔᑦ ᑏᖏᑦ ᐱᕈᖅᓯᒪᔪᐃᑦ ᓄᓇᕋᐃᑦ 
ᓄᓇᕘᑦ ᐃᓗᐊᓂ ᖃᓄᖅ ᑏᓕᐊᕆᔪᓐᓇᕐᒪᖔᑕ. 
ᑕᒪᓐᓇ ᐃᓕᖅᑯᓯᖅᑎᓐᓄᑦ ᐊᒃᑐᐊᓪᓗᓂ 
ᑐᓐᓂᖅᑯᑎᒋᔭᐅᓚᐅᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫᒃ 
ᑕᑯᒐᒃᑯᑦᑕᐅᖅ ᐊᐱᖅᓱᕆᐊᖃᑦᑑᔮᓕᓚᐅᕋᒪ ᓱᒻᒪᑦ 
ᑕᐃᒪᐃᑦᑐᓂᒃ ᑐᓂᐅᖅᑲᐃᓂᕐᒪᖔᑕ ᐃᒫᒃ 
ᑏᖏᓐᓈᑦᑎᐊᕋᒪ ᐊᒻᒪᓗ ᑕᒪᒃᑯᐊᓂ ᑏᑯᓕᓐᓂᒃ 
ᑭᓯᐊᓂ ᑏᑐᓲᖑᓪᓗᖓ.  

ᐃᒫᒃ ᓄᓇᕗᑦᒥ ᓂᐅᕐᕈᑲᑕᕈᓘᔭᖅᓯᒪᓪᓗᖓ 
ᓇᓕᐊᑐᐃᓐᓇᖅ ᓂᐅᕕᖅᕕᒻᒥ ᐊᑐᐃᓐᓇᖃᓲᖓᒪᑕ 
ᑏᑯᓂᒃ. ᑕᐃᒫᒃ ᑖᓐᓇ ᐊᐱᖅᑯᑎᒋᓕᓚᐅᖅᑕᕋ 
ᖃᓄᕐᓚᕆᒃ ᐊᑑᑎᖃᕐᓂᐊᕐᒪᖔᑦ 
ᓄᓇᕗᒻᒥᐅᑕᖃᑎᓐᓄᑦ. ᑕᐃᒫᒃ ᐊᐱᕆᔪᒪᓚᐅᖅᑕᕋ 
ᑖᓐᓇ ᓯᕗᓕᖅᑎ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐅᑲᓕᖅ. ᑖᓐᓇ 
ᑐᓴᖅᑎᑎᔾᔪᑎᐅᒻᒪᑦ ᑐᓴᖅᑕᐅᑎᐊᖅᐳᖅ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᐱᑕᖃᕈᓐᓃᖅᐸᑦ. . . ᒥᔅᑕ ᓯᐊᓪ. 
 
ᐊᐱᖅᑯᑦ 276 - 3(2): ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᓂᕈᐊᖅᑕᐅᕙᓐᓂᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ ᐊᑖᓂ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᓄᑖᖑᔪᒥᒃ ᒪᓕᒐᕐᒥᒃ ᑕᒪᒃᑯᐊ ᑲᑎᒪᔨᐅᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ 
ᓂᕈᐊᖅᑕᐅᔭᕆᐊᖃᕋᔭᓐᖓᑕ ᓯᕗᓪᓕᖅᐸᒥᒃ 
ᐊᑐᓕᖅᑎᑕᐅᑎᓪᓗᒍ. ᑏᓰᕙᒥ 
ᓂᕈᐊᖅᑕᐅᓚᐅᖅᓯᒪᒻᒪᑕ ᒥᓂᔅᑕᐅᔪᖅ ᐅᖃᕈᓐᓇᖅᑲ 
ᓱᒻᒪ ᑕᒪᓐᓇ ᒪᓕᒐᖅ ᒪᓕᒃᑕᐅᓚᐅᓐᖏᒻᒪᖔᑦ 
ᐊᒻᒪᓗ ᒪᐅᓇᑐᐃᓐᓇᖅ ᓂᕈᐊᕈᓐᓇᕆᐊᖃᓛᕐᖓᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᓐᓇ ᐊᑲᐃᓪᓕᐅᕈᑕᐅᓚᐅᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᒃᓴᓄᑦ 
ᓂᕈᐊᓐᓂᕐᒥᒃ ᑕᐃᒃᑯᓇᓂ ᑭᓐᖓᓐᓂ 
ᐱᓗᐊᓐᖑᐊᖅᑐᒥᓛᒃ. ᐃᓐᓄᒍᓐᓇᓚᐅᓐᖏᓐᓂᖏᒃ 
ᑕᐃᒪ ᖃᓄᖅᑑᕈᑎᒋᔭᕆᐊᖃᓚᐅᕋᑦᑎᒍ ᑕᒪᓐᓇ  
ᑭᖑᕙᖅᓯᒪᒐᓗᐊᕐᓗᓂ ᓂᕈᐊᖅᑐᖃᕈᓐᓇᕋᔭᕐᒪᖔᑦ 
ᐊᒻᒪᓗ ᐃᓐᓄᒃᑕᐅᔪᓐᓇᕐᒪᖔᑦ. 
 

ᑖᓐᓇ ᒪᓕᒐᒃᑖᓵᒥᒃ ᓇᓗᓇᐃᖅᓯᓯᒪᒻᒪᑦ ᑖᒃᑯᐊ 
ᐊᕐᕌᒎᓂᒃ ᐱᖓᓱᓂᒃ ᐃᓕᓯᒪᖃᑦᑕᕐᓂᐊᕐᓕᒪᑕ 
ᑲᑎᒪᔨᒃᓴᐃᑦ. ᓯᕗᓪᓕᖅᐹᒥᒃ 
ᓂᕈᐊᓐᓂᖅᑕᖃᑦᑎᓪᓗᒍ ᐅᓄᕐᓂᖅᐹᑦ ᑖᒃᑯᐊ 
ᐊᕐᕌᒍᒧᑦ ᐊᑕᐅᓯᕐᒧᑦ. ᓯᕗᓪᓕᖅᐹᒥᒃ 
ᓂᕈᐊᓐᓇᑎᓪᓗᒍ ᑕᐃᒪᓐᓇᐃᑐᔅᓴᐅᑕᐅᒻᒪᑦ. 
ᑭᖑᓂᐊᒍᓪᓕ ᑕᒪᓐᓇ ᐋᖅᑭᐸᓪᓕᐊᓕᖅᐸᑦ ᐊᕐᕌᒍᑦ 
ᐱᖓᓱᑦ ᓇᓪᓕᕆᐊᖓᑕ ᓂᕈᐊᖅᑐᖃᖃᑦᑕᕋᔭᖅᑐᓂ. 
ᒫᓐᓇ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᖅ 
ᑕᐃᒪᓐᓇ ᓇᓗᓇᐃᖅᓯᓯᒪᔪᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ 
ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᖃᖓ ᒪᐅᓇᑐᐃᓐᓇᖅ 
ᓂᕈᐊᕈᒫᖅᑲᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᒫᓐᓇ ᑐᓴᐅᒪᓐᖏᓇᒃᑯ 
ᖃᐅᔨᑐᐊᕈᒪ ᐅᑎᖅᕕᒋᔭᕇᓐᓂᐊᖅᐸᕋ ᖃᖓ 
ᓂᕈᐊᖅᑐᖃᒃᑲᓂᕐᓂᐊᕐᒪᖔᑦ ᑕᐃᒪᓂ ᓄᓇᖓᓂ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᓯᐊᓪ. ᑲᑎᒪᔾᔪᑎᒃᓴᖅ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 014 - 3(2): ᐊᐅᓚᓂᖏᑦ 

ᓄᓇᕗᒻᒥ ᐃᒥᐊᓗᓕᕆᔩᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ 
ᓂᕆᐅᕈᔪᑦᑐᔅᓴᐅᒐᑦᓯ ᑮᑦ ᐲᑕᓴᓐ ᐊᐱᖅᓱᕐᓂᐊᕋᒃᑯᑦ  
ᑮᓈᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᐃᒥᐊᓘᑉ ᒥᒃᓵᓄᑦ.  

1) ᐊᑯᓂᖓᓂ ᔮᓄᐊᕆ 1, 2009 ᐊᒻᒪ ᑎᓯᐱᕆ 

31, 2009, ᐊᕕᒃᑐᖅᓯᒪᓗᓂ 
ᖃᓄᐃᑦᑑᓂᖏᓐᓂᒃ ᐊᒻᒪ ᓇᑭᓐᖔᖅᓯᒪᒻᒪᖔᑕ, 
ᖃᓄᑎᒋ ᐊᒥᓲᑎᒋᔪᓂᒃ ᓂᐅᕕᓚᐅᖅᐸᑦ 
ᓄᓇᕗᒻᒥ ᐃᒥᐊᓗᓐᓄᑦ ᓚᐃᓴᑖᖅᑎᑦᑎᓂᕐᒧᑦ 
ᑲᑎᒪᔨᓂᑦ? 
 

2) ᑎᑭᑦᑐᒍ ᒫᑦᓯ 12, 2009, ᐊᕕᒃᑐᖅᓯᒪᓗᒋᑦ ᖃ 
ᓄᐃᑦᑑᓂᖏᓐᓂᒃ ᐊᒻᒪ 
ᓇᑭᓐᖔᖅᓯᒪᓂᖏᑎᒍᑦ, ᖃᓄᑎᒋ ᐃᒥᐊᓗᐃᑦ 
ᐊᑐᐃᓐᓴᐅᕙᑦ ᓂᐅᕕᐊᒃᓴᐅᓪᓗᑎᒃ ᓄᓇᕗᒻᒥ 
ᐃᒥᐊᓗᓐᓄᑦ ᓚᐃᓴᑖᖅᑎᑦᑎᓂᕐᒧᑦ ᑲᑎᒪᔨᓄᑦ 
ᓯᕐᓗᐊᖁᑎᖏᓐᓂᒃ ᐃᖃᓗᓐᓂ ᐊᒻᒪ 
ᑲᖏᖅᖠᓂᕐᒥ? 

 
3) ᖃᓄᖅ ᐊᑐᖅᐸᒃᐸᑦ ᓄᓇᕗᒻᒥ ᐃᒥᐊᓗᓐᓄᑦ 

ᓚᐃᓴᑖᖅᑎᑦᑎᓂᕐᒧᑦ ᑲᑎᒪᔨᐅᔪᑦ 
ᖃᐅᔨᓇᓱᐊᖅᑐᑎᒃ ᖃᓄᐃᑦᑐᓂ 
ᑎᑭᑎᑦᑎᓂᐊᕐᓂᕐᒧᑦ ᓄᓇᕗᒻᒧᑦ 
ᓂᐅᕈᑎᒃᓴᐅᓂᐊᖅᑐᓂᒃ ᓄᓇᕗᒻᒥᐅᓄᑦ ᐊᒻᒪ 
ᓚᐃᓴᖃᖅᑐᓄᑦ ᐃᒥᕋᓚᕝᕕᐅᔪᓂᒃ ᑕᕝᕙᓐᖓᑦ 
ᓯᕐᓗᐊᖏᓐᓂ ᐃᖃᓗᓐᓂ ᐊᒻᒪ ᑲᖏᖅᖠᓂᕐᒥ? 

 
4) ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᑎᒍᑦ 

ᐃᒥᐊᓗᐃᑦ ᑎᑭᓵᕆᔭᐅᕙᑦᑐᑦ ᑲᓇᑕᐅᑉ 
ᓯᓚᑖᓂᒃ ᑕᐅᕙᓂ ᑕᕆᐅᑉ ᐊᑭᐊᓂᒃ 
ᖃᑦᑎᐅᕙᑦ ᓄᓇᕗᒻᒥ ᐃᒥᐊᓗᓐᓄᑦ 
ᓚᐃᓴᖃᖅᑎᑦᑎᓂᕐᒧᑦ ᑲᑎᒪᔨᐅᓂᒃ ᒪᓕᒐᑎᒍᑦ 
ᑎᑭᓵᕆᔪᓐᓇᖅᑕᖏᑦ ᐊᕐᕌᒍᑕᒫᑦ ᐊᒻᒪ 
ᓂᐅᕐᕈᑎᒃᓴᕆᔭᐅᔪᓐᓇᕐᓗᑎᒃ ᓯᕐᓗᐊᖑᔪᓂᒃ 
ᐃᖃᓗᓐᓂᑦ ᐊᒻᒪ ᑲᖏᖅᖠᓂᕐᒥ? 

 
5) ᑭᓱᓂ ᒪᓕᒐᑎᒍᑦ ᒪᓕᒃᑕᐅᔭᕆᐊᖃᖅᑐᓂᒃ 

ᐱᑕᖃᖅᐸᑦ ᐱᔪᓐᓇᑎᑦᑎᔪᓂᒃ ᓄᓇᕗᒻᒥ 
ᐃᒥᐊᓗᓐᓄᑦ ᓚᐃᓴᖃᖅᑎᑦᑎᓂᕐᒧᑦ 
ᑲᑎᒪᔨᐅᔪᓂ ᑎᑭᓴᐃᔪᓐᓇᕐᓂᖏᓐᓂᒃ, 
ᐊᕐᕌᒍᑕᒫᑦ, ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᑦ 
ᐃᒥᐊᓗᑦ ᑎᑭᓵᖑᔪᓐᓇᖅᑐᑦ ᑕᐅᕙᓐᖔᖅᓯᒪᔪᑦ 
ᑕᕆᐅᑉ ᐊᑭᐊᓂᑦ? 

 
ᐅᖃᕈᒪᑐᐃᓐᓇᖅᑐᖓ 
ᒪᓕᒐᑎᒎᓕᖓᔪᖃᕆᐊᖃᕐᓂᖅᐸᑦ ᓂᕆᐅᓇᖅᐳᖅ  
ᑎᑭᓴᐃᓯᒪᔪᖃᔾᔮᓐᖏᑦᑐᖅ ᑭᖑᓪᓕᕐᒥ ᐅᒥᐊᕐᔪᐊᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᑖᓐᓇ 
ᑎᑎᖅᑲᐅᔪᖅ ᐃᓛᒃ ᒪᐅᖓᖅᑕᐅᓚᐅᕐᒥᓕ.  
 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᐅᖃᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ 
ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ ᐅᖃᐅᓯᕐᖓᐅᑎᓄᑦ. 
ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᒃᓴᖅ 13. ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 
ᕿᒥᕐᕈᔩᑦ ᐅᓂᒃᑳᖏᑦ 

 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 007 

- 3(2): ᒪᓕᒐᒃᓴᖅ 14, ᐊᔾᔨᒌᓐᖏᑦᑐᓂᑦ 
ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 2009, 
ᓈᓴᐅᑎᓕᒃ 2 (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ 
ᐅᓂᒃᑳᕈᒪᕗᖓ ᑖᓐᓇ ᒪᓕᒐᔅᓴᖅ 14, ᒪᓕᒐᕐᓄᑦ 
ᐋᖅᑭᒋᐊᕈᑎ, 2009, ᓇᒻᒪᖓ 2, ᑖᓐᓇ 
ᕿᒥᕐᕈᓚᐅᕋᑦᑎᒍᑦ ᑲᑎᒪᔨᕋᓛᖑᓪᓗᑕ ᒪᓕᒐᔅᓴᓄᑦ 
ᕿᒥᕐᕈᔨᐅᓪᓗᑕ ᐊᒻᒪᓗ ᑖᓐᓇ ᒪᓕᒐᔅᓴ 
ᕿᒥᕐᕈᓚᐅᖅᑎᓪᓗᑎᒍ ᑕᕝᕗᖓ ᑲᑎᒪᕕᑦᑎᓐᓄᑦ 
ᐃᓕᔪᒪᓕᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᑖᓐᓇ 
ᐱᖁᔭᒃᓴᖅ ᓇᐃᓴᐅᑎᓕᒃ 14ᒥ ᑖᒃᑯᓇᓂ 
ᑲᑎᒪᔾᔪᑎᑦᑎᓐᓂᑦ ᐃᓕᓯᒪᓕᓛᖅᑐᖅ ᐱᒋᐊᕐᓗᒍ 
ᐱᖓᔪᐊᓐᓂ ᒪᑦᓯ 17. 
 
(ᑐᓵᔨᑎᒍᑦ) ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᓚᐅᖅᑎᓪᓗᒋᑦ ᒪᓕᒐᒃᓴᓂᑦ. ᒥᔅᑕ ᐅᑲᓕᖅ. 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 008 

- 3(2): ᒪᓕᒐᒃᓴᖅ 21, ᒪᓕᒐᖅ 
ᐋᖅᑭᒋᐊᕆᔪᖅ ᐃᑯᒻᒪᖅᑯᑎᑦ ᐊᑭᖏᓐᓂᑦ 
ᕿᒥᕐᕈᔨᒃᑯᑦ ᒪᓕᒐᖓᓐᓂᒃ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᓂᒃᑳᕈᒪᔪᖓ ᒪᓕᒐᒃᓴᖅ 21, ᐋᖅᑭᒋᐊᕈᑕᐅᔪᖅ 
ᐆᒪᖅᑯᑎᓕᕆᓂᕐᒧᑦ ᐊᑭᓕᐅᑕᐅᕙᒃᑐᓄᑦ 
ᑲᑎᒪᔨᖏᓐᓄᑦ ᒪᓕᒐᕐᒥᒃ, ᕿᒥᕐᕈᔭᐅᓯᒪᖕᒪᑦ  



ᐅᓪᓗᑐᐃᓐᓇᖅ, ᒫᑦᓯ 12, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᕆᓂᕐᒧᑦ ᐊᒻᒪᓗ ᑖᓐᓇ 
ᐃᓱᒪᒃᓴᖅᓯᐅᕈᑕᐅᒍᓐᓇᖅᓯᔪᖅ 
ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒪᓕᒐᒃᓴᖅ 21 ᑲᑎᒪᔾᔪᑎᔅᓴᓃᓛᓕᖅᑐᖅ 
ᐱᖓᑦᑎᐅᓕᖅᑲᑦ ᒪᑦᓯ 17ᒥ. 
 
ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐅᑲᓕᖅ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 128 - 3(2): CBC 

ᐅᑭᐅᑕᖅᑐᒥᑦ ᐱᕙᓪᓕᐊᒨᓯᒪᔪᖅ “ᓄᓇᕗᑦ 
ᓯᕗᓕᖅᑎᖓ ᑕᕆᐅᑉ ᐊᑭᐊᓂᒥᐅᓂᑦ 
ᐲᖅᑕᐅᖁᔨᔪᖅ ᐅᑭᐅᑕᖅᑐᒥᑦ 
ᑲᑎᒪᔨᖏᓐᓂᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᓯᕗᓕᖅᑎᐅᔪᖅ ᐃᑉᐸᔅᓴ ᐃᓄᐃᒡᒎᖅ 
ᐃᓕᖅᑯᓯᖃᖏᒻᒪᑕ ᐊᑭᒋᐊᕐᓂᕐᒥᒃ ᐃᒫᒃ 
ᐱᑦᑎᐊᖅᑕᐅᖏᓪᓗᓂ. 
 
ᓴᖅᑮᔪᒪᕗᖓᓕ ᑐᓴᒐᒃᓴᐅᔪᖅ ᐄᑉᐳᒥ ᐊᕐᕌᓂᓕᓴᖅ 
ᐊᑎᖃᖅᑐᖅ ᓄᓇᕗᒻᒥ ᓯᕗᓕᖅᑏᑦ. ᑕᐃᒃᑯᐊ 
ᑕᕝᕗᖓ ᐲᖅᑕᐅᖁᔭᖏᑦ ᐅᑭᐅᖅᑕᖅᑐᒥ 
ᑲᑎᒪᔨᖏᓐᓂᑦ. ᑕᒪᓐᓇ ᐊᑭᒋᐊᕐᓂᐅᖏᑉᐸᑦ, ᑭᓲᕙ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ 
ᐱᖁᔨᕗᖔᕐᓂᕐᒧᑦ. ᑲᑎᒪᔾᔪᑎᒃᓴᖅ 16. 
ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᓂᖅ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 
18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᖅ 
20. ᑲᑎᒪᑐᐃᓐᓇᕐᓂᐅᔪᑦ ᐱᔾᔪᑎᖃᕐᓗᓂ 
ᒪᓕᒐᒃᓴᓂᑦ ᐊᒻᒪᓗ ᐊᓯᖏᓐᓂᑦ. ᒪᓕᒐᒃᓴᖅ 22 
ᒥᔅᑕ ᓂᓐᖏᐅᓐᖓᑦ ᐃᒃᓯᕙᐅᑕᒦᓐᓂᐊᕐᓗᓂ. 
 

ᒫᓐᓇ ᑕᕝᕙ ᐊᐱᕆᔪᒪᕙᔅᓯ ᑕᕝᕙᓂ 
ᐃᒃᓯᕙᐅᑕᔅᓯᓐᓂ ᐃᒃᓯᕙᑐᐃᓐᓇᑲᐃᓐᓇᕐᓗᓯ 
ᑲᑎᒪᑐᐃᓐᓴᕐᓂᖅ ᐊᐅᓚᑕᐅᑎᓪᓗᒍ. 
 
ᐃᖅᓱᒃᑏ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᑕᐃᒪ 
ᑲᑎᒪᑐᐃᓐᓇᕐᓂᖅ ᐱᖏᐊᕈᓐᓇᖅᓯᒋᕗᖅ. 
ᑲᑎᒪᑐᐃᓐᓇᑎᓪᓗᑕ ᐅᑯᐊ ᐱᓕᕆᐊᒃᓴᖃᑦᑐᒍᑦ 
ᒪᓕᒐᒃᓴᖅ 22. ᖃᓄᐃᒍᒪᕙᑦ ᑲᑎᒪᑐᐃᓐᓇᖅᑐᑦ? 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᒪᓕᒐᒃᓴᖅ 22, 
ᑮᓇᐅᔭᐃᑦ ᐊᑐᖅᑐᔅᓴᐃᑦ 2010-11 ᐅᓪᓗᒥᐅᔪᖅ 
ᑲᔪᓯᓂᐊᖅᑐᒍᑦ ᕿᒥᕐᕈᓗᒋᑦ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑏᑦ. ᐱᔪᓐᓇᖅᓯᒍᑦᑕᓗ ᕿᒥᕐᕈᒋᐊᕐᓗᑕ 
ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖅᐱᑖ ᑲᒪᒋᓂᐊᕋᑦᑎᒍ ᑖᒃᑯᐊ 
ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᖅᑏᑦ 
ᑲᒪᒋᓂᐊᕋᑦᑎᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ ᑕᐅᓄᖓ 
ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ? 
 



ᐅᓪᓗᑐᐃᓐᓇᖅ, ᒫᑦᓯ 12, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᖏᖅᐱᓰ ᑖᒃᑯᐊ 
ᐊᐱᖅᓱᖅᑕᐅᕕᒻᒨᖃᑎᖃᕈᓐᓇᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, ᑕᐃᒃᑯᐊ 
ᐃᑲᔪᖅᑎᒋᓂᐊᖅᑕᖏᑦ ᐃᓯᖅᑎᒍᒪᕕᒋᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ 
ᓇᓗᓇᐃᖅᓯᒪᓂᐊᕐᒐᑦ ᑖᒃᑯᐊ ᑭᒃᑰᒻᒪᖔᑕ 
ᐅᖃᐅᓯᕆᓚᐅᒃᑭᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ):ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ, ᑳᕖᓖᓐ ᓛᔅᒪᓐ 
ᑐᖏᓕᕆᔭᕋ, ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ. ᑕᓕᖅᐱᓐᓂ, ᐊᐅᓚᑦᑎᔨᐅᔪᖅ 
ᑮᓈᐅᔭᓕᕆᔨᒃᑯᓐᓄᑦ, ᑖᒃᑯᓄᖓ ᓄᓇᓕᓐᓂ 
ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᑖᓐᓇ ᑲᔪᓯᓂᑐᐃᓐᓇᐅᒻᒪᑦ ᐃᑉᐸᔅᓴᖅ 
ᐱᒋᐊᕐᓂᕆᓚᐅᖅᑐᖅ. 
 
ᑖᒃᑯᐊ ᑕᐃᒪᓗ ᐅᖃᐅᑎᒍᒪᒐᓗᐊᖅᑐᓯ 
ᐊᔪᓐᓇᖏᑉᐸᑦ ᑖᒃᑯᐊ ᐊᐱᖅᓱᖃᑦᑕᓂᐊᖅᑯᓯ 
ᒪᑉᐱᒐᖏᑦ ᒪᓕᓪᓗᒋᑦ. ᐅᖃᐅᓯᒃᓴᑐᐃᓐᓇᕐᓂᒃ 
ᐱᑕᖃᖅᑲ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ 
Honourable ᓗᐊᓐ ᑯᓱᒐᖅ ᖁᔭᓐᓇᒦᖅᖢᒍ 
ᐱᓕᕆᔨᒋᔭᖏᑦ, ᐃᖅᑲᓇᐃᔭᖅᑎᒋᔭᖏᑦ ᑕᕝᕙᓂ 
ᐃᓗᐊᓂ ᐊᐱᖅᑯᑎᔅᓴᖃᔾᔮᓐᖏᑦᑐᖓ. 
ᐃᓕᓴᖅᓯᔭᕆᐊᖃᖔᕋᑦᑕ ᓂᕈᐊᖅᑕᐅᓯᒪᔪᑎᒍᑦ 
ᐃᓕᓴᖅᓯᖃᑦᑕᕆᐊᖃᕋᑦᑕ 
ᖁᕕᐊᓇᓐᖏᑦᑐᐋᓗᐃᓐᓇᕐᓂᑦ 
ᐅᖃᓪᓚᒋᐊᖃᓐᖏᓇᑦᑕ 
ᖁᕕᐊᓱᓐᖏᓚᐅᐸᑲᓗᐊᖅᑐᑕ ᓄᑕᐅᓐᓃᑦ. 

ᑖᓐᓇ ᒪᒃᐱᖅᑐᒑᓂ 3-ᒥ ᐅᖃᐅᓯᕆᔮᓂ ᒥᓂᔅᑕ 
ᓗᐊᓐ ᑯᓱᒐᐅᑉ, MTO ᑕᐃᒃᑯᐊ 
ᓄᓇᓕᓐᓃᓐᖔᖅᖢᑎᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ 
ᑕᒪᓐᓇ Municipal Training Organization, 
ᐊᒃᓱᐋᓗᒃ ᐃᑲᔪᕐᓂᖃᕐᖓᑦ, ᖃᐅᔨᒪᒐᒃᑯᓕ ᑰᒑᕐᔪᒻᒥ 
ᑖᒃᑯᓄᖓ ᐃᓚᐅᓚᐅᓐᖏᒃᑲᓗᐊᖅᑐᖓ.ᑖᓐᓇ 
ᐃᑲᔪᕐᓂᖃᓪᓚᕆᒻᒪᑦ ᓲᖃᐃᒻᒪᑦ ᐅᐱᓐᓇᕋᓂ 
ᑎᑎᕋᕐᕕᐅᑉ ᐃᓗᐊᓂ ᑎᑎᕋᕐᓂᕐᒥᑦ, ᒪᒃᑯᐊ 
ᓄᓇᓕᕋᓛᕐᓂ ᑲᑎᒪᔨᕋᓛᖑᕙᑦᑐᐃᓪᓗ 
ᐃᑲᔪᖅᑎᖃᕆᐊᖃᓲᖑᓪᓗᑎᑦ ᐊᒻᒪᓗ ᑖᓐᓇ 
ᖃᑉᑎᕆᔨᐅᓂᕐᒧᑦ ᖃᓄᖅ ᐊᑦᑕᓇᖅᑕᐃᓕᓂᕐᒧᖅᑲᐃ, 
Safety ᒥᔅᓵᓄᑦ ᐃᑲᔪᕐᓂᓕᐊᓘᒻᒪᑦᑕᐅᖅ ᑕᒫᓂ 
ᖃᔅᓯᐅᒻᒪᖔᑕ 6,500 ᖑᓪᓗᑎᑦ ᑕᒫᓂ ᐱᓯᒪᓕᕐᒪᑕ. 
ᐊᓕᐊᓇᐃᑦ ᐊᒻᒪᓗ ᐃᓚᐅᒃᑲᓂᕐᒪᑦ ᖁᕕᐊᓇᖅ 
ᓯᕗᓂᔅᓴᑎᓐᓄᓪᓗ ᑕᐃᒪ ᑖᓐᓇ 
ᐳᐃᒍᖅᑕᐅᑦᑕᐃᓕᓂᐊᖅᐳᖅ 
ᐊᑐᕐᓂᖃᓪᓚᕆᑦᑐᐊᓘᒻᒪᓂᓛᒃ.  
 
ᐊᒻᒪ, ᑖᓐᓇ ᒪᒃᐱᖅᑐᒑᓂ 5-ᓂ ᖃᓪᓗᓈᑐᖅᑲᐃᑦ 
Energy Management Initiatives ᖃᐅᔨᒪᒐᑦᑕ 
ᐅᓪᓗᒥᒧ ᑎᑭᒃᖢᒍ ᕼᐊᒻᒪᓚᖃᖃᑦᑕᓕᕐᒪᑕ ᐅᓪᓗᒥᒧ 
ᑎᑭᒃᖢᒍ ᕼᐊᒻᓚᒃᑯᑦ ᓄᓇᓖᑦ ᓴᓐᖏᓂᕐᒥᑦ 
ᑐᓂᔭᐅᓯᒪᓕᖅᑎᓪᓗᒋᑦ ᐊᒥᓱᓐᖑᓕᖅᑰᕐᒪᑕ 
ᐊᑭᓕᔅᓴᖃᓗᐊᕐᓂᕐᒧᑦ ᓇᑲᑎᕆᔭᕆᐊᖃᖃᑦᑕᖅᑐᐃᑦ 
ᐊᒻᒪᓗ ᐃᓚᖏᑦ ᓇᑲᑎᕆᔭᕆᐊᖃᑐᐃᓐᓇᖏᒃᖢᑎᑦ 
Administrator-ᒥᑦ Manager-ᒥᑦ 
ᑎᑭᑎᑦᑎᒻᒪᕆᓕᓲᖑᒻᒪᑕ. ᑖᓐᓇ 
ᐊᑐᓗᐊᖅᑕᐃᓕᓂᖅ ᐅᕙᒍᑦ 
ᑎᑭᑦᑕᖅᑐᓕᐅᕈᒻᒦᓚᕙᒃᑲᑦᑎᒍ ᐅᖅᓱᓂᓪᓗ 
ᐊᑐᓗᐊᖅᑕᐃᓕᓂᖅ. ᑖᓐᓇᑦᑕᐅᖅ 
ᑐᑭᖃᑦᑎᐊᖅᑐᐊᓘᒻᒪᑦ.  
 
ᐃᒻᒪᖃ ᑖᔅᓱᒥᖓᖃᐃ ᐊᐱᕆᐊᕐᔪᓪᓗᖓ, ᐃᒃᑯᐊ 
ᓄᓇᓖᑦ ᑎᑭᕝᕕᐅᓂᐊᖅᑰᓚᐅᕐᒪᑕ ᑕᒪᑐᒧᖓ 
ᒥᔅᓵᓄᑦ ᑎᑭᑦᑐᖃᕐᓂᐊᖅᑰᓚᐅᕋᓗᐊᕐᖓᑦ 
Consultant-ᓂᖃᐃ, ᑕᒻᒪᕈᓐᓇᖅᖢᖓᓗ. 
ᑕᒪᓐᓇᖃᐃᑦ ᐊᐱᕆᔪᒪᑦᑕᕋᓗᐊᖅᐸᖃ ᒥᓂᔅᑕ, 
ᑕᐃᒪ ᓄᓇᓕᓐᓄᖅᑲᐃ ᑕᒻᒪᓐᖏᓐᓂᕈᒪ 
ᑎᑭᑉᐸᓪᓕᐊᓕᖅᐳᑦ ᑕᐃᒃᑯᐊ Consultants 
ᐃᑲᔪᕆᐊᖅᓯᒪᔪᐃᑦ ᑕᒻᒪᕐᓂᕈᒪ ᒪᒥᐊᓱᒃᐳᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ  



ᐅᓪᓗᑐᐃᓐᓇᖅ, ᒫᑦᓯ 12, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᓛᒃ ᑐᓴᖅᖢᓂ ᑕᒪᒃᑯᐊ 
ᒥᓂᔅᑕᐅᑎᓪᓗᖓ. ᑖᑉᓱᒧᖓ ᐅᖃᐅᑎᔪᓐᓇᐸᒃᑲ 
ᐱᓕᕆᔩᑦ ᑕᒪᑐᒧᖓ ᐃᓕᓐᓂᐊᑎᑦᑎᓂᕐᒧᑦ 
ᐱᓕᕆᔨᓂᑦ ᑕᐃᒪᓐᓇ ᖁᕕᐊᒋᔭᐅᓂᕐᒥᓂᑦ 
ᑐᓴᖅᑐᑎᑦ ᖁᔭᓐᓇᒦᕈᑎᕙᒃᑲ. 
 
ᐊᑑᑎᓕᒻᒪᕆᐊᓘᖃᑦᑕᕐᒪᑦ ᑕᒪᓐᓇ 
ᐃᓕᓐᓂᐊᑎᑦᑎᓂᖅ ᑕᐃᒃᑯᐊ 
ᐃᓕᓐᓂᐊᑲᓐᓂᕈᒪᔪᐊᓘᑎᓪᓗᒋᑦ ᐱᓕᕆᔨᖏᑦ 
ᕼᐋᒻᓚᒃᑯᑦ ᑕᒪᒃᑯᐊ ᓴᖅᑭᐸᓪᓕᐊᓕᕐᒪᑕ. 
ᐱᓗᐊᖅᑐᒥ ᑐᐊᕕᕐᓇᖅᑐᓕᕆᓂᖅ 
ᐅᖃᐅᓯᕆᖅᑲᐅᔭᒻᓂ ᐊᖏᓂᖅᐹᖑᒻᒪᑦ ᐃᒻᒥᓂᒃ 
ᑐᓂᕐᕈᑎᒋᓯᒪᔪᑦ ᓄᓇᕗᒻᒥᐅᑕᐅᖃᑎᕗᑦ 
ᐅᓗᕆᐊᓇᖅᑐᒧᑦ ᐃᒻᒥᓂᒃ ᓯᕗᓪᓕᐅᑎᓐᓂᐊᖅᑐᑎᑦ.  
 
ᖃᑦᑎᕆᓇᓱᓲᑦ ᓇᖏᐊᕐᓇᖅᑐᒦᑦᑐᓂᑦ ᕿᓂᓲᑦ 
ᐃᓕᓐᓂᐊᖅᑎᑕᐅᓂᖏᑦ ᐱᓪᓚᑦᑖᒻᒪᕆᐊᓘᒻᒪᑦ 
ᐱᓐᖑᐊᑐᐃᓐᓇᓐᖏᓐᓂᖅᐹᖑᒻᒪᑕ. 
 
ᖁᕕᐊᓇᖅᑐᖅ ᑕᒪᓐᓇ ᐃᑲᔪᖅᑐᕋᒻᓂ 
ᐃᓕᑕᕆᔭᑉᑎᓪᓗ ᑕᒪᒃᑯᐊᓗ ᕼᐋᒻᓚᖑᔪᑦ ᐊᒻᒪᓗ 
ᒐᕙᒪᒃᑯᑦ ᑕᒪᕐᒥᖏᓛᒃ ᓇᒻᒥᓂᖃᐅᖅᑐᓪᓗ ᑕᖅᑳᓂ 
ᕿᓂᕋᓱᐃᓐᓇᓲᖑᖕᒪᑕ ᖃᓄᖅᑐᖅ ᐊᑭᑭᓐᓂᖅᓴᒥᒃ 
ᐊᐅᓪᓛᕈᓐᓇᓚᐅᕐᓕ ᑎᑎᕋᕐᕕᒃᐳᑦ ᐱᓕᕆᕝᕕᒃᐳᑦ.  
 

ᑕᒪᓐᓇ ᕿᒥᕐᕈᔭᐅᕙᓪᓕᐊᑎᓪᓗᒍ ᓯᓚᖅᔪᐊᓗᒃᑖᒥᓗ 
ᑕᑐᐃᒪᓐᓇ ᐊᑐᓗᐊᖏᓐᓂᕐᒥᒃ ᐅᖅᓱᓂᒃ 
ᐊᓯᖏᓐᓂᒃᓗ ᑕᒪᒃᑯᓂᖓ ᓄᓇᒦᓐᖔᖅᑐᒥᒃ 
ᕿᓃᓐᓇᓲᖑᒐᑦᑕ. 
 
ᑕᐃᒃᑯᐊ ᐅᖃᐅᓯᕆᖅᑲᐅᔭᑎᑦ ᐊᐱᖅᑯᑎᒋᔭᖅᑎᑦ 
ᓄᓇᓕᖕᓄᑦ ᑎᑭᓯᒪᓕᕐᒪᖔᑕ. ᐃᒪᓐᓇ 
ᑭᐅᔪᓐᓇᖅᐹᒋᑦ, ᐄ ᓄᓇᓕᖕᓄᑦ ᑎᑭᓯᒪᓕᖅᑐᑦ 
ᑭᓯᐊᓂ ᑕᒪᕐᒥᒃ ᓄᓇᓖᑦ ᑎᑭᑕᐅᓯᒪᖏᑦᑐᑦ ᓱᓕ. 
ᑕᐃᒃᑯ ᐃᓚᖏᑦ ᑎᑭᑕᐅᓯᒪᓕᖅᑐᑦ ᐊᒻᒪ ᑕᒡᕙᓂ 
ᑖᓐᓇ ᐅᑭᐅᖅ ᐊᑐᖅᑕᕗᑦ ᐃᓱᓕᓚᐅᓐᖏᑎᓪᓗᒍ 
ᑕᒪᕐᒥᒃ ᑎᑭᑕᐅᓯᒪᓕᕐᓂᐊᖅᑑᒐᓗᐊᑦ ᐃᓚᖏᑦ 
ᓄᓇᓖᑦ ᑎᑭᑕᐅᓯᒪᖏᑦᑐᑦ ᓱᓕ ᐊᒥᓱᑲᓪᓚᐅᖕᒪᑕ. 
ᑖᒃᑯᐊ ᑕᒪᒃᑯᓂᖓ ᐅᖃᐅᓯᕆᔭᖅᐱᑦ ᐃᓗᓕᖏᓐᓂᑦ 
ᐅᖃᐅᓯᖃᖃᑎᒌᖃᑦᑕᕐᒪᑕ ᐊᓯᖏᓐᓂᒃᓗ 
ᑎᑭᓐᓂᐊᖅᑑᒐᓗᐊᑦ ᐅᑕᖅᑭᑦᑎᐊᑐᐃᓐᓇᖁᕙᕗᑦ 
ᐱᑎᑕᐅᓂᐊᕐᓂᕐᒥᖕᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑖᓐᓇ ᐊᐱᖅᑯᑎᒐ ᐱᔾᔪᑎᖃᖅᑐᖅ ᒪᒃᐱᒐᖅ 2-ᒥ 
ᒪᑐᐃᖅᓯᒋᐊᕐᖓᐅᑎᒋᓚᐅᖅᑕᖏᑦ ᐅᖃᐅᓯᖃᕐᖓᑦ 
ᑲᔪᓯᓯᒪᓂᖓᓂ ᑖᒃᑯᐊ ᓄᓇᓕᓐᓂᑦ 
ᐸᕐᓇᐅᑎᓕᐅᕈᒪᓂᖏᓐᓄᑦ ᐅᖃᓚᐅᕐᒥᖕᒪᑦ 
ᓄᓇᓕᓐᓂᑦ ᐱᖁᑎᕐᔪᐊᓄᑦ. ᑕᒪᓐᓇ 
ᐅᖃᐅᓯᕆᓯᒪᔭᕋᓗᐊᖓ ᑭᓇᒃᑯᓂᒃᑯᐊ 
ᑲᑎᒪᔨᕋᓛᓃᑦᑐᑦ ᐃᖅᑲᐃᑎᒋᐊᕈᓐᓇᕈᕕᖓ 
ᑖᒃᑯᓂᖓ ᐱᖁᑎᕐᔪᐊᓕᕆᓂᕐᒧᑦ ᑲᑎᒪᔨᕋᓛᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ ᖁᔭᓐᓇᒦᕆᕙᕋ 
ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐱᕆᕋᑖᕐᒪᑦ. ᐄ, 
ᐃᖅᑲᐃᑎᒋᐊᕐᓂᐊᖅᐸᒋᑦ. ᐱᖓᓲᔪᑦ ᑖᒃᑯᐊ  

ᐱᖁᑎᕐᔪᐊᓕᕆᓂᕐᒧᑦ ᑲᑎᒪᔨᕋᓛᑦ ᓄᓇᓖᑦ 
ᑲᑐᔾᓪᔨᖃᑎᒌᖏᑕ ᑲᑐᔾᔨᖃᑎᒌᖏᓐᓂᑦ. 
 
ᑖᒃᑯᓇᓂ ᑲᑎᒪᔨᕋᓛᓃᑉᐳᑦ ᐱᖓᓱᑦ ᒪᐃᔭᒋᔭᐅᔪᑦ. 
ᒪᕐᕉᒃ ᐱᓕᕆᕕᑦᑎᓐᓂᓗ ᐱᓕᕆᖃᑎᖃᖃᑦᑕᖅᑐᑦ 
ᐊᒻᒪᑦᑕᐅᖅ ᑮᓇᐅᔭᓕᕆᔨᒃᑯᓐᓂᓐᖔᖅᓯᒪᔪᖃᕐᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᑭᐅᔫᒐᓗᐊᖅ 
ᐊᐱᖅᑯᑎᖓᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑮᐅᒐᕕᑦ. ᑕᐃᒃᑯᐊ ᐱᔾᔪᑎᒋᓪᓗᒋᑦ 
ᑖᒃᑯᐊ ᑲᑎᓯᒪᒐᔭᕐᓂᖏᑦ ᒪᑭᒪᔾᔪᑎᒃᓴᑕᐃᑦ 
ᐱᖁᑎᕐᔪᐊᓄᑦ. ᑖᓐᓇ ᐱᐊᓂᒃᑕᐅᓂᐊᖅᓱᕆᓚᐅᕋᒃᑯ 
ᑕᒫᓂ ᐊᕐᕋᒎᑉ ᓄᓐᖑᐊᓂ. ᓄᓇᓕᓕᒫᑦ 
ᐸᕐᓇᐅᑎᖃᓕᕐᓗᑎᒃ. 
 
ᒪᑯᐊ ᐃᓄᓐᓂᑦ ᐃᓚᖏᑦ ᓇᓗᓕᕈᔪᒻᒪᑕ ᖃᓄᖅ 
ᐊᔾᔨᒌᓐᖏᓐᓂᖓᓂ ᑕᒪᓐᓇ ᐱᖁᑎᕐᔪᐊᓂ 
ᐸᕐᓇᐅᑎᖃᖅᐸᓪᓕᐊᓂᕐᒧᑦ, ᓲᕐᓗ ᑭᓱᓂᒃ 
ᐱᖁᑎᕐᔪᐊᖃᕆᐊᖃᕐᒪᖔᑕ ᓄᓇᓕᖕᓂᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ. ᑖᓐᓇ 
ᓇᓗᓇᐃᒋᐊᕈᓐᓇᕐᓂᐊᕋᒃᑯ. ᑕᐃᒃᑯᐊ 
ᐊᔾᔨᒌᖏᓐᓂᖏᓐᓂ ᑕᐃᒃᑯᐊ ᐱᓕᕆᐊᖃᕈᒪᔪᑦ 
ᐱᖁᑎᕐᔪᐊᓕᕆᔾᔪᑎᓂᒃ ᓯᕗᓪᓕᐅᔾᔭᐅᓯᒪᔪᓂᒃ. 
ᑕᐃᒃᑯᐊᓕ ᒫᓐᓇ ᐃᖏᕐᕋᔭᕋᖅᑐᑦ ᓄᓇᓕᓐᓄᑦ 
ᐃᒪᓐᓇ ᓈᒪᓂᖅᓴᓂᒃ ᖃᐅᔨᓴᕈᓯᑎᖃᕐᖓᑕ. 
ᑭᓱᑕᖃᐅᕐᒪᖔᑦ ᓈᒻᒪᒃᑲᓗᐊᖅᑳᑦ ᑕᐃᒃᑯᐊ 
ᐱᖁᑎᒋᔭᖏᑦ ᒫᓐᓇ. ᐱᐅᑦᑎᐊᓐᖏᑉᐸ? ᖃᓄᖅ  
ᐱᐅᓯᕚᓪᓕᕈᓐᓇᖅᑲᑦ? ᖃᓄᐃᑦᑐᓂᒃ  

ᐱᖁᑎᕐᔪᐊᖃᖅᑲᑦ? ᑭᓱᓪᓗ ᐱᓕᕆᐊᖑᒋᐊᖃᖅᑲᑦ? 
 
ᑖᓐᓇᓕ ᐅᖓᑕᓅᖓᖕᒪᑦ ᑖᒃᑯᐊ ᐱᖁᑎᕐᔪᐊᓂᒃ 
ᐸᕐᓇᐃᕙᓪᓕᐊᓂᑦᑕ. ᑖᓐᓇ ᐃᓚᓕᐅᔾᔨᖕᒪᑦ 
ᐊᒥᓲᓂᖅᓴᓂᒃ ᐊᒻᒪᑦᑕᐅᖅ ᓯᕕᑐᓂᖅᓴᒧᑦ 
ᐸᕐᓇᐃᖃᑦᑕᖅᓱᑎᒃ ᓄᓇᓖᑦ. ᐃᒪᓐᓇ ᐅᓪᓗᒥ 
ᑭᓐᖒᒪᒋᔭᑦᑎᓐᓂ ᐅᖃᐅᓯᖃᖏᑦᑐᑦ. ᓯᕕᑐᓂᖅᓴᒧᑦ 
ᑖᓐᓇ ᐊᖅᑭᒐᓱᐊᖅᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᑭᖑᓪᓕᖅ ᑖᒃᑯᐊ ᑭᒡᒐᖅᑐᐃᔩᑦ ᓄᓇᓖᑦ 
ᒐᕙᒪᓕᕆᔨᖏᓐᓂᒃ ᐃᖏᕐᕋᔭᒐᓐᓂᐊᖅᑑᓐ? 
ᑖᒃᑯᓂᖓ ᖃᐅᔨᓴᕆᐊᖅᑐᕐᓗᑎᒃ ᓱᓇᖃᒻᒪᖔᑦ 
ᓄᓇᓖᑦ. ᑐᑭᓯᐅᒪᓂᖅᓴᐅᖁᓪᓗᒋᑦ ᑖᒃᑯᐊ 
ᑭᓐᖒᒪᒋᔭᖏᓐᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ 
ᐊᐱᕆᔪᖅ. ᑖᓐᓇ ᐱᓕᕆᕕᒐ 
ᐱᓕᕆᐊᕐᕆᔾᔮᓐᖏᑕᖓ ᐃᓛᒃ ᖃᐅᔨᒪᔨᑕᕐᓄᑦ 
ᖃᒪᒋᔭᐅᓂᐊᖅᑐᑦ ᑕᒪᓐᓇ ᐱᓕᕆᐊᒃᓴᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪ ᑖᒃᑯᐊ ᑳᑦᑐᓛᒐᔅᓴᐃᑦ 
ᑕᑯᒃᓴᐅᑎᑕᐅᓂᖏᑦ. ᐊᕐᕌᒎᓪᓗᐊᓕᖅᑑᖅ ᑕᒪᓐᓇ  

ᐱᒋᐊᓚᐅᖅᑲ ᐅᕝᕙᓘᓐᓃᑦ ᒫᓐᓇᒫᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐱᒋᐊᓕᑕᐃᓐᓇᕋᑖᖅᑐᑦ ᐅᑭᐅᒃᓵᖅ ᑕᐃᒪ 
ᓄᓇᓕᓐᓄᑦ ᖁᕕᐊᓱᕝᕕᐅᑉ ᓯᕗᕌᓂ 
ᑕᐃᒪᓐᓇᐃᒪᓪᓗ ᓄᓇᓕᓕᒫᓂᑦ 
ᐊᑕᖐᔪᓐᓇᓚᐅᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᐃᓚᒋᓪᓗᓂᐅᒃ 
ᐃᑲᔫᑕᐅᔫᑉ ᑖᓐᓇ ᖃᐅᔨᒪᔨᑕᐅᔪᑦ ᓲᕐᓗ 
ᕿᒥᕐᕈᓂᖅᓴᐅᓂᐊᕐᒪᑕ ᖃᐅᔨᓴᕐᓂᖅᓴᐅᓗᑎᒃ 
ᓄᓇᓖᑦ ᑭᓱᓂᒃ ᑭᓐᖒᒪᒋᔭᖃᒻᒪᖔᑕ. ᐄ, ᑖᒃᑯᐊ 
ᖃᐅᔨᒪᔨᑕᐃᑦ ᓄᓇᓕᓐᓅᖅᐸᑕ ᖃᓄᑎᒋ 
ᓄᓇᓕᓐᓃᖃᑦᑕᓂᐊᖅᑲᑦ? 
 
ᑕᐃᒫᒃ ᐊᒥᓱᓂᒃ ᕿᒥᕐᕈᒐᔅᓴᖃᑦᑎᓪᓗᒋᑦ 
ᓈᓴᕋᔅᓴᖃᑦᑎᓪᓗᒋᑦ ᐱᖁᑕᐅᔪᓂᒃ. ᐱᓇᓱᐊᕈᓯᕐᒦᒃ 
ᓄᓇᓕᓐᓃᐊᖅᑳᑦ, ᐅᓪᓗᓂᒃ ᖃᑦᓯᓂᒃ ᐊᒻᒪᓗ ᑖᒃᑯᐊ 
ᐱᖁᑎᑐᖃᐅᓂᖏᑦ ᖃᓄᑎᒋ ᒪᑐᐃᓪᓗ ᑭᓱᐃᑦ 
ᓱᕋᔅᓯᒪᔪᑦ ᓴᓇᔭᐅᒋᐊᖃᓐᓂᖏᑦ. ᐱᓇᓱᐊᕈᓯᓕᒫᒥᒃ 
ᓄᓇᓕᓐᓃᖃᑦᑕᓚᖓᕙᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐊᐱᕆᒐᕕᑦ. ᐄ, 
ᐱᓇᓱᐊᕈᓯᕐᓗᐊᒥᓪᓗᑭᐊᖅ ᒪᕐᕉᓂᓪᓗᑭᓗᐊᖅ ᑖᒃᑯᐊ 
ᐱᐊᓂᒃᑯᑎᒃ ᑭᓯᐊᓂ  

ᖃᐅᔨᒪᔨᑕᐅᔪᑦ, ᑖᒃᑯᐊ 
ᐊᔾᔨᒌᖏᓐᓂᖃᖃᑦᑕᓂᐊᕐᖓᑕ ᓄᓇᓖᑦ ᐃᓄᖃᑦᑐᑦ 
ᐊᔾᔨᒌᖏᑦᑐᓂᒃ, ᐃᓛᒃ ᐅᓄᕐᓂᖃᑦᑐᑦ. 
 
ᐃᒪᓐᓇᐃᖃᑦᑕᔾᔮᓐᖏᑦᑐᑦ ᖁᓛᓂ ᑎᑭᒃᑯᑎᒃ 
ᐊᐅᓚᕐᓗᑎᒃ ᖃᐅᑎᓪᓗᒍ. ᑕᐃᑲᓃᒋᐊᖃᕈᑎᒃ 
ᐱᔭᕇᖏᑎᓪᓗᒋᑦ ᑕᐃᑲᓂ ᓄᓇᓕᓐᓃᒐᔭᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖅᑲᐅᒻᒪᑦ ᓯᑎᐱᕆᒥ ᐱᒋᐊᓚᐅᕐᓂᖓᓂᒃ ᐊᒻᒪᓗ 
ᑲᔪᓯᓯᒪᓂᐊᕐᓗᓂ ᐊᕐᕌᒎᒧᑦ. ᐃᓛᒃ 
ᖃᓄᑎᒋᐅᒐᔪᖃᑦᑕᓂᐊᖅᑲᑦ ᓄᓇᓕᓐᓃᑎᓪᓗᒋᑦ? 
 
ᐃᒪᓐᓇᐃᒍᒪᓐᖏᓐᓇᒪ ᓄᓇᓕᖁᑎᒃᑲᓂᒃ ᑖᒃᑯᐊ 
ᖃᐅᔨᒪᔨᑕᐃᑦ ᖃᐅᔨᓗᑎᒃ ᓱᓇᑖᕈᒪᕕᑦ ᐊᒻᒪᓗ 
ᑖᓐᓇ ᓄᓇᓕᒃ ᖁᕕᐊᑦᑕᕐᓗᓂ ᓱᓇᑖᕐᓂᐊᕐᓕᕐᓂᕐᒥᒃ 
ᑰᓕᒃᕕᒥᓪᓘᓐᓃᑦ, ᐃᓕᓐᓂᐊᖅᕕᐊᓗᒻᒥᓘᓐᓃᑦ. 
ᐃᒪᓐᓇ ᐅᖃᕈᓐᓇᑎᐊᖅᑎᑕᐅᒋᐊᖃᕋᓗᐊᕐᖓᑕ 
ᑎᑎᕋᖅᑕᐅᓪᓗᑎᓪᓗ. ᑕᐃᒫᒃ ᐊᐅᓚᑐᐃᓐᓇᕐᓗᑎᒃ 
ᑕᐃᒃᑯᐊ ᖃᐅᔨᒪᔨᑕᐅᔪᑦ 
ᖃᐅᔨᒋᐊᖅᑎᑕᐅᒐᓱᐊᖅᑐᑦ. ᐄ, ᑕᐃᒪ 
ᐊᕐᕌᒎᓪᓗᐊᒥᒃ ᑐᓴᓐᖐᓇᖅᑲᑦ ᓄᓇᓕᒃ. ᑕᐃᓐᓇᓕ 
ᐳᐃᔾᔪᕋᕝᕕᒃᑖᕆᓚᖓᓚᐅᖅᑕᕗᑦ ᓇᒦᓕᖅᑲ, ᓲᕐᓗ 
ᑐᑭᓯᒋᐊᖃᕋᔭᕐᖓᑕ.  
 
ᑖᒃᑯᐊ ᖃᐅᔨᓴᕐᓂᐊᖅᑐᐃᑦ 
ᑐᑭᓯᐅᒪᑎᑦᑎᓂᐊᕋᓗᐊᖅᑲᑦ ᓄᓇᓕᓐᓂ 
ᖃᓄᐃᓕᐅᕋᓱᐊᕐᓂᕐᒥᓂᒃ. 
ᑐᑭᓯᐅᒪᓂᕐᓗᓐᓂᐊᕐᕆᕕᑕ ᑕᒪᑐᒪᑎᒎᓇ? 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 
ᐊᐱᖅᑯᑎᑦᑎᐊᕙᒃ. ᓂᕆᐅᒍᒥᓇᓐᖏᑦᑑᒐᓗᐊᖅ 
ᖁᕕᐊᓱᕝᕕᐅᓚᐅᖅᑎᓐᓇᒍ. ᑖᒃᑯᐊ 
ᐳᓚᕋᖃᑦᑕᖅᓯᒪᓕᕐᖓᑕ ᑕᐃᒪᓐᓇᐃᖁᓇᓐᖏᑦᑐᑦ 
ᐊᒻᒪᓗ ᑕᒪᓐᓇᐃᓕᐅᕆᐊᖅᑐᖅᓯᒪᒐᑎᑦ ᑕᒪᑐᒧᖓ 
ᐱᓕᕆᐊᖑᔪᑎᒍᑦ. ᑕᐃᒪᓐᓇ ᐊᐱᖅᓱᖁᓐᖏᓇᑦᑎᒍ 
ᓱᓇᒥ ᐱᒍᒪᕕᓯ? ᐃᒪᓐᓇᐃᓕᐅᖁᓐᖏᓇᑦᑎᒍ. 
ᑕᐃᒪᓐᓇᐃᖁᓇᓐᖏᑎᐊᖅᑐᖅ ᑖᓐᓇ 
ᑕᐃᒪᐃᓕᐅᕆᐊᖅᓯᒪᓐᖏᒻᒪᑦ ᑖᓐᓇ ᐱᓕᕆᐊᖑᔪᖅ. 
ᑖᒃᑯᐊᓕ ᐃᖅᑲᓇᐃᔭᖃᑎᖃᕋᓱᐊᖅᓯᒪᒻᒪᑕ 
ᓄᓇᓕᓐᓂ, ᓄᓇᓖᑦ municipality-ᓚᖓᒐᒪ 
ᓄᓇᓕᓕᒫᓂᑦ ᐃᓚᓕᐅᔾᔨᖃᑦᑕᖅᑐᖓ. 
 
ᑕᐃᒃᑯᐊᓗ ᐱᓕᕆᖃᑎᒋᓯᒪᓪᓗᒋᑦ ᒪᐃᔭᓕᒫᑦ. 
ᑖᒃᑯᐊ ᑐᓴᐅᒪᑎᑦᑎᖃᑦᑕᖅᓯᒪᔪᑦ ᑖᒃᑯᐊ 
ᐳᓚᕋᑕᐅᓂᐊᕐᓂᖏᓐᓂ ᓄᓇᓕᖏᑦ ᐊᒻᒪᓗ 
ᑕᐃᒃᑯᐊ ᐳᓛᕆᐊᖅᑕᐅᓯᒫᓃᑦᑐᑦ ᑕᒪᓐᓇ 
ᐊᑑᑎᖃᕐᓂᖓᓂ ᐅᖃᖃᑦᑕᖅᓯᒪᔪᑦ 
ᐃᓚᖃᖅᑎᑎᒻᒪᑕ ᓄᓇᓖᑦ ᑲᑎᒪᔨᖏᓐᓂ ᐊᒻᒪᓗ 
ᐊᓯᖏᓐᓂ ᑲᑎᒪᔨᕋᓛᖑᔪᓂᑦ ᓄᓇᓖᑦ ᐃᓗᐊᓂ 
ᐃᓚᒋᔭᐅᒍᒪᔪᑦ ᑕᒪᑐᒧᖓ. ᓂᕆᐅᒍᒪᒐᓗᐊᖅᐳᒍᑦ 
ᓄᓇᓕᒻᒥᐅᖑᖃᑕᐅᔪᑦ ᐃᓚᐅᓂᖃᑦᑎᐊᖁᓪᓗᒋᑦ 
ᑕᒪᑐᒧᖓ. ᑖᒃᑯᐊ ᑕᒡᒐ ᑐᓴᕈᒪᓂᐊᕋᑦᑎᒍ 
ᓄᓇᓕᐅᔪᓂᑦ. 
 
ᐃᒪᓐᓇ ᐊᑐᑐᐃᓐᓇᕈᒪᓐᖏᓇᑦᑎᒍ ᑖᓐᓇ 
ᑎᑎᖅᑲᖅᑖᕈᑎᒋᑐᐃᓐᓇᓂᐊᕐᓗᒍ ᐊᐱᖅᓲᑎᒥᑦ 
ᐱᕕᔾᔪᐊᓚᐅᕐᓗᒍ ᑕᐃᒪᓐᓇᐃᒐᓱᐊᖅᓯᒪᓐᖏᒻᒪᑦ 
ᑕᒪᑐᒪ ᐱᓕᕆᐊᖑᓂᖓ. ᑕᒪᓐᓇᓕ ᐱᓕᕆᐊᖑᔪᖅ 
ᐱᐅᔪᒥᑦ ᓴᖅᑭᓯᖁᒐᓗᐊᕋᑦᑎᒍ ᓄᓇᕗᑦ 
ᒐᕙᒪᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᖓᐅᒐᔭᖅᑲ ᑕᒪᓐᓇ ᐱᐊᓂᑦᑕᐅᑎᓪᓗᖑ 
ᐅᕝᕙᓘᓐᓃᑦ ᑕᑯᒐᔭᖅᑭᑕ ᑎᑎᕋᖅᓯᒪᔪᓂᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᓚᐅᕋᑦᑕ 
ᐱᒋᐊᕋᑦᑎᒍ ᑕᒪᓐᓇ ᓂᕆᐅᒃᑐᒍᑦ 
ᐱᐊᓂᒃᑕᐅᒐᔭᕐᓂᖓᓂ ᑕᒫᓂ ᐊᕐᕌᒍᑦᑕ ᓄᓐᖑᐊᓂ. 
ᑕᒪᓐᓇ ᐊᓂᒍᓚᐅᖅᑎᓪᓗᒍ ᑖᒃᑯᐊ ᖃᐅᔨᔭᕗᑦ 
ᑐᓴᖃᑎᒌᒍᑎᒋᓂᐊᖅᑲᕗᑦ ᐃᓕᔅᓯᓐᓄᑦ ᐊᒻᒪᓗ 
ᓄᓇᓕᓐᓄᑦ ᑕᐃᒃᑯᓄᖓ ᐃᓚᐅᓚᐅᖅᑐᓄᑦ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐱᐅᔪᖅ, ᖃᐅᔨᒪᒐᒪ ᐃᒃᐱᐊᕐᔪᒻᒥ ᑖᒃᑯᐊ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᖃᒻᒪᕆᖃᑦᑕᕐᖓᑕ 
ᓲᕐᓗ ᐸᕐᓇᐅᑎᓕᐅᖅᑐᑎᑦ ᐅᓪᓗᒥ. ᓇᒻᒥᓂᖏᓛᒃ 
ᐊᓐᖑᑎᑎᒋᐊᖃᑦᑕᖅᑕᖓ ᐅᓪᓗᒥᒧᑦ.  
 
ᑕᐃᒪ ᓇᓗᓈᕿᕈᔪᓕᓚᐅᕐᖓᑦ ᖃᓄᐃᓕᐅᕐᓂᑎᓐᓂ 
ᐃᒃᐱᐊᕐᔪᒻᒥ ᐃᓚᐅᑎᑦᑎᓪᓗᑎᑦ ᑕᒪᒃᑯᐊ 
ᐊᔾᔨᒌᓐᖏᑦᑐᕈᓘᔭᕐᓂᑦ. ᑖᒃᑯᐊᓕ ᑎᑎᖅᑲᐃ 
ᐃᑲᔫᑎᒋᐊᕐᓂᐊᖅᑑᑦ ᑖᒃᑯᓄᖓ, ᑖᒃᑯᐊ 
ᐃᓕᓴᕆᔭᐅᓯᒪᓂᐊᖅᑲᑦ ᑎᑎᖅᑲᐃᑦ ᐊᓯᖏᓐᓄᑦ 
ᐱᓕᕆᕕᐅᔪᓄᑦ ᒐᕙᒪᒃᑯᑦ ᐃᓗᐊᓂ?  
 
ᑕᒪᓐᓇ ᓴᖅᑭᑕᐃᓐᓇᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐸᐃᕆᕕᑭᔅᓴᓗᐊᕐᓂᖏᑦ. ᑕᐃᒃᑯᐊ  

ᖃᐅᔨᓴᖅᑎᑕᓯ ᓄᓇᓕᓐᓄᑦ ᐸᐃᕆᕕᖃᓐᖏᑉᐸᑕ. 
ᑖᒃᑯᐊ ᑎᑎᖅᖃᐃᑦ ᐊᑐᕈᓐᓇᕋᔭᖅᐱᑎᒍ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐅᑯᐊ ᓄᓇᓖᑦ ᑕᒡᒐ 
ᐱᒍᒪᔭᖏᑦ ᑮᓇᐅᔭᓂᑦ ᓇᓂᓯᒍᓐᓇᖅᑭᓯ ᐅᓇ 
ᐱᔭᐅᒍᓐᓇᓂᐊᕐᖓᑦ. 
 
ᑕᐃᒪᓐᓇᐃᓕᐅᕋᓱᐊᖅᑭᓰ, ᑕᒪᓐᓇ ᐱᓕᕆᐊᕆᔭᓯ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᖅ. ᐋᒡᒐ 
ᑕᐃᒫᒃ ᑐᓴᖅᑎᑎᑦᑕᐃᓖᑦ ᒪᓕᒐᓕᐅᖅᑎᐅᖃᑎᓐᓂᒃ. 
ᐅᖃᓐᖑᐊᑐᐃᓐᓇᖅᐳᖓᓕ. 
 
>>ᐃᓪᓚᖅᑐᑦ 
 
ᐄ, ᑕᐃᒫᒃ ᑖᒃᑯᐊ ᑎᑎᖅᑲᐃᑦ ᐃᖅᑲᓇᐃᔭᕐᕕᓕᒫᑦ 
ᐱᓕᕆᕕᓕᒫᑦ ᑲᑎᖁᓪᓗᒋᑦ. ᐃᓚᐅᑎᑕᐅᓂᐊᖅᑐᑦ 
ᐊᒃᑐᖅᑕᐅᓯᒪᔪᓕᒫᑦ ᐱᓕᕆᕕᐅᔪᑦ. 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐊᓯᖏᑦ. 
 
ᑕᐃᒪᓐᓇ ᐃᒪᐃᒐᓱᐊᕐᒪᑕ ᒐᕙᒪᕗᑦ 
ᐊᑑᑎᖃᑦᑎᐊᕐᓂᖅᓴᐅᖁᓪᓗᒍ ᐱᓪᓗᒋᑦ ᓄᓇᓖᑦ 
ᑭᒡᖒᒪᒋᔭᖏᓐᓄᑦ ᐊᐅᓚᑦᑎᑐᐃᓐᓇᖏᓪᓗᑎᑦ 
ᓄᓇᓖᑦ ᒐᕙᒪᖏᓐᓂᑦ. ᑖᒃᑯᐊᑦᑕᐅᖅ ᒐᕙᒪᒃᑯᑦ 
ᐱᓕᕆᕕᖏ ᐱᓕᕆᖃᑕᐅᒃᐸᑕ ᐃᑲᔫᑎᑦᓯᐊᕋᔭᕐᖓᑦ. 
ᑕᒪᓐᓇ ᓴᖅᑭᓪᓗᐊᖅᓯᒪᔪᑐᖃᐅᓕᕋᓗᐊᕐᖓᑦ. ᑭᓱᓂᒃ 
ᑭᓐᖒᒪᒋᔭᖃᖅᑲᑦ ᑭᓱᓪᓗ ᓈᒻᒪᒃᐸᑦ ᑕᒪᒃᑯᓂᖓ 
ᖃᐅᔨᒐᓱᐊᕋᑦᑕ, ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 
ᑭᐅᒐᕕᓪᓗ ᐱᐅᔪᒻᒪᕆᐊᓗᒃ ᑕᒪᓐᓇ ᑕᐃᒫᒃ 
ᑐᓴᕈᒪᕋᑖᖅᑯᖓ. ᐄ ᑖᒃᑯᐊ ᐱᓕᕆᕕᐅᖃᑎᒌᑦ 
ᐃᖅᑲᓇᐃᔭᖃᑎᒌᒃᐸᑕ ᓲᕐᓗ ᒪᑭᒪᑦᓯᐊᕈᓐᓇᖁᓪᓗᑕ 
ᓄᓇᓕᓐᓂ ᓄᓇᓖᓪᓗ ᐅᔾᔨᕈᓱᓕᖅᐸᓪᓕᐊᓗᑎᒃ 
ᐳᔾᔪᕋᕐᕕᖃᕈᕕᑦ? ᑖᓐᓇ ᐋᖅᑭᐅᒪᒍᓐᓇᖅᑭᓯᐅᒃ 
ᑮᓇᐅᔭᓯᑦ ᒪᓕᒃᓗᒋᑦ ᐃᓛᓂᒃᑯᑦ ᐊᔪᕐᓇᖃᑦᑕᕐᖓᑦ 
ᐃᖅᑲᓇᐃᔭᖅᑎᖃᑦᓯᐊᕆᐊᒃᓴᖅ, ᓲᕐᓗ 
ᐳᐃᔾᔪᕋᕐᕕᖃᕈᑦᓯ. 
 
ᐊᓐᓂᑭᑦᑐᕐᕕᖃᕋᑦᑕ ᐃᒃᐱᐊᕐᔪᒻᒥ, ᑭᓯᐊᓂᓕ 
ᑕᐃᒃᑯᓂᖓ ᐅᓂᒃᑳᕆᐊᖏᑦ ᑕᒪᒃᑯᐊ 
ᐊᔪᕐᓇᒐᓚᖃᑦᑕᕐᖓᑕ ᑕᐃᒫᒃ 
ᐸᕐᓇᐅᑎᖃᖅᓯᒪᒋᐊᖃᓲᖑᖕᒪᑕ. 
 
ᐄ, ᑕᒪᒃᑯᐊ ᑐᑭᓯᒍᒪᖅᑲᐅᒐᒃᑭᑦ 
ᐃᔾᔪᐊᖅᓯᖏᒃᑲᓗᐊᕐᒪᖔᑕ ᓄᓇᓖᑦ 
ᐱᓕᕆᐊᕆᒐᓱᐊᖅᑕᖏᓐᓂᑦ. ᓄᓇᓖᑦ 
ᐊᔾᔨᒌᖏᑦᑐᐃᓐᓇᐅᖕᒪᑕ ᓲᕐᓗ ᐃᓚᖏᑦ 
ᐱᔪᓐᓇᕐᓂᖅᓴᐅᓂᖏᑦ ᐊᒻᒪᓗ ᐃᓚᖏᑦ 
ᐱᑕᖃᖏᓐᓂᖅᓴᐅᓂᖏᑦ. 
 
ᐄ, ᑕᒪᓐᓇ ᖁᕕᐊᒋᔭᕋ ᑕᐃᒪᐃᓕᐅᕐᒪᑕ. ᑖᓐᓇ 
ᐅᖃᐅᓯᑐᐃᓐᓇᐅᕋᑖᖅᑐᖅ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ 
ᐃᐊᓕᐊᑦ ᐅᖃᕋᑖᕐᖓ.  

ᐱᖁᔨᕗᖔᕈᑎᓕᐅᕈᓐᓇᖅᑲᐃ ᑖᒃᑯᐊ 
ᑮᓇᐅᔭᖅᑑᑎᒃᓴᕗᑦ ᐊᖏᖅᑕᐅᖁᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᐊᑎᖁᑎᖃᕈᓐᓃᕋᒪ, ᑎᑎᕋᖅᓯᒪᔭᒃᑲᓂ. . . 
ᒥᔅᑕ ᐊᕐᕚᕐᓗ. 
 
ᐊᕐᕚᕐᓗ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᒪᑐᐃᓯᔾᔪᑎᖓᓂ ᑕᓪᓕᒪᓂ ᑕᓪᓕᒪᖓᓐᓂ, ᒪᒃᐱᒐᖅ 
ᑕᓪᓕᒪᖓᓐᓂ. ᑖᓐᓇ ᐱᖓᔪᐊᑦ ᑎᑎᕋᖅᓯᒪᔪᖅ 
ᐱᔾᔪᑎᒋᓪᓗᒋᑦ ᐆᒻᒪᖅᑯᑎᑐᖅᑐᓗᐊᖅᑕᐃᓕᒪᓂᕐᒧᑦ 
ᐃᑲᔫᑕᐅᒋᐊᖃᖅᑐᑦ ᐃᓛᖃᖅᑐᑦ ᐱᐅᓯᕚᓪᓕᕐᓗᒋᑦ 
ᑕᒪᒃᑯᐊ ᐆᒻᒪᖅᑯᑎᑐᕐᓂᖏᑦ ᐃᒡᓗᖅᔪᐊᑦ 
ᑎᑎᕋᐅᔭᖅᓯᒪᓂᖏᑎᒍᓪᓗ. ᑕᒪᓐᓇ ᐱᐅᔫᒐᓗᐊᖅ. 
 
ᑭᓯᐊᓂ ᑲᒪᒋᔭᐅᒋᐊᖃᕐᒥᒻᒪᑕ ᓇᓪᓕᐊ 
ᐱᓕᕆᕕᐅᔫᑉ ᑲᒪᒋᖕᒪᖔᖑ. ᐄ, ᑕᒪᒃᑯᐊ ᐃᓄᐃᑦ 
ᑐᑭᓯᑎᑕᐅᒋᐊᖃᕋᓗᐊᕐᖓᑕ ᑭᓇᒃᑯᓐᓄᑦ 
ᑲᒪᒋᔭᐅᖕᒪᖔᑕ ᐆᒻᒪᖅᑯᑎᓕᕆᔩᑦ ᑕᒪᒃᑯᐊ 
ᐃᑲᔫᐊᖅᑕᒃᑐᑦ. ᓲᕐᓗ ᐅᖅᑰᓴᐅᑎᒥᒃ 
ᐹᓂᐊᓘᖅᑎᑦᓯᒍᓐᓇᖅᑐᑦ ᐊᒻᒪᓗ 
ᐃᑯᒪᐃᓐᓇᖅᑎᑦᑎᒍᓐᓇᖅᑐᑦ ᓲᕐᓗ ᐃᒪᓐᓇ 
ᖃᐅᒪᐃᓐᓇᖅᑐᐊᓘᖃᑦᑕᕋᓗᐊᕋᑦᑕ ᓯᓚᕗᑦ ᐃᒡᓘᑉ 
ᐃᓗᐊᓂ ᖃᐅᒻᒪᖅᑯᑏᑦ ᐃᓘᓐᓇᑎᒃ ᐃᑯᒪᖃᑦᑕᕐᒪᑕ 
ᐃᓛᓐᓂᒃᑯᑦ. 
 
ᑖᒃᑯᐊᓗ ᐊᑭᑦᑐᕈᑎᖃᑦᑕᖅᓱᑎᒃ ᑕᒃᓰᔭᐃᔭᕐᓂᒃᑯᑦ 
ᐊᑭᓕᖅᓱᖅᑕᐅᖃᑦᑕᕐᖓᑕ ᐃᓚᖏᓪᓗ ᐃᓛᒃ 
ᐅᔾᔨᖅᑐᓐᖏᓗᐊᕐᒪᑕ 
ᖃᓄᐃᓕᐅᖅᐸᓪᓕᐊᔾᔪᑎᖃᖅᑮᑦ ᑕᒪᒃᑯᐊ ᐃᓄᐃᑦ 
ᑕᖅᑲᒃᑯᐊ ᑐᓴᐅᒪᖁᓪᓗᒋᑦ ᑮᓇᐅᔭᖅᑐᕐᒪᑕ 
ᑕᒪᒃᑯᐊᓕᒫᑦ. ᓴᓂᓪᓕᓯ ᐊᑭᓕᖅᑐᖃᑦᑕᖅᑕᖏᑦ 
ᑕᐃᒫᒃ ᐃᑯᒪᑎᑦᑏᓐᓇᖅᑐᐊᓘᒐᔅᓯ. ᖃᓄᑭᐊᖅ 
ᑐᓴᐅᒪᑎᑦᓯᔾᔪᑎᒃᓴᓂᑦ ᑲᒪᑦᓯᐊᕈᓐᓇᕐᓂᕐᒧᑦ 
ᓴᖅᑭᑎᑦᓯᒃᐸᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᕆᕙᕋ 
ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᐄ, ᑕᒪᓐᓇ 
ᐅᖃᐅᓯᒃᓴᐅᒻᒪᑦ ᐱᓕᕆᕕᑦᑕ ᑲᒪᒋᔭᖓ 
ᑯᐊᐳᕇᓴᓐᑯᓄᓪᓗ ᓴᖅᑭᖃᑦᑕᖅᑐᖅ 
ᐃᓪᓗᓕᕆᔨᒃᑯᓄᖅᑲᐃ ᓄᓇᓕᓐᓄᓪᓗ. ᖃᐅᔨᒪᒐᒪ 
ᐊᒃᓱᕈᖃᑦᑕᖅᑑᒐᓗᐊᑦ ᐃᓄᓐᓂᒃ ᐃᒪᓐᓇ ᐃᒐᓛᒥᓂᒃ 
ᒪᑐᓯᓯᒪᖃᑦᑕᖁᔨᓪᓗᑎᒃ. 
 
ᐄ, ᑖᒃᑯᐊ ᒪᓕᒐᓕᐅᖅᑏᑦ ᑕᑯᓯᒪᑦᑎᐊᖅᑐᑦ 
ᔮᓄᐊᕆᒥ ᒪᑐᐃᖓᖃᑦᑕᕐᖓᑕ ᐃᒐᓛᑦ ᐅᖅᑰᓵᐅᑎᑦ 
ᐹᓂᐊᓘᒃ ᖁᕝᕙᕆᐊᖅᓯᒪᓪᓗᓂ. ᑕᒪᓐᓇ 
ᔭᒑᕆᑐᐃᓐᓇᕐᖓᑦ ᐊᒥᒐᐅᑎᒋᔭᒃᑎᓂᓪᓘᓐᓃᑦ. ᑖᓐᓇ 
ᐱᓕᕆᕕᐅᔪᖅ ᐊᒃᑐᖅᑕᐅᖃᑦᑕᕐᖓᑦ 
ᑕᐃᒪᐃᑦᑐᖃᑦᑎᓪᓗᒍ ᓄᓇᓖᑦ ᐃᓪᓗᓕᕆᔨᖏᓪᓗ. 
ᐄ, ᑕᐃᒃᑯᐊ ᖃᐅᔨᒃᑲᐃᓇᓱᖃᑦᑕᖅᑑᒐᓗᐊᑦ ᐃᒪᓐᓇ 
ᓱᕐᓗ ᐃᒪᖏᑦ ᑯᕕᑎᑐᓐᓇᖃᑦᑕᖁᓇᒋᑦ 
ᖃᒥᑦᓯᖃᑦᑕᖁᓪᓗᒋᓪᓗ. 
 
ᐄ, ᑖᒃᑯᐊ ᐊᖏᖃᑎᒋᔭᕋ ᑐᓴᐅᒪᑎᒋᐊᖃᕋᑦᑎᒍ 
ᑕᒪᒃᑯᐊ ᐃᓄᐃᑦ ᐊᑐᔾᔮᓐᖏᒃᑯᒃᓯᐅᒃ ᖃᒥᖃᑦᑕᕐᓗᒋᑦ 
ᖃᐅᒻᒪᖅᑯᑏ. ᑖᒃᑯᐊ ᐆᒪᖅᑯᑎᓕᕆᔨᒃᑯᑦ 
ᑐᓂᐅᖅᑲᐃᖃᑦᑕᖅᓯᒪᔫᒐᓗᐊᑦ ᐃᒪᓐᓇ ᖃᐅᒪᓂᒃ 
ᐆᒪᖅᑯᑎᑐᓗᐊᖏᓂᖅᓴᐅᔪᓂᒃ ᐱᒍᒪᔪᓄᑦ. ᑕᒪᒃᑯᐊ 
ᐊᑐᖅᑕᐅᖁᓇᐅᒐᓗᐊᖅ or ᓂᐅᕕᖁᓇᐅᒐᓗᐊᖅ 
or ᓴᖑᕙᓪᓕᐊᓪᓗᑎᒃ ᑕᒪᒃᑯᓄᖓ 
ᐆᒪᖅᑯᑎᑐᓗᐊᖏᓂᖅᓴᓄᑦ. 
 
ᐃᒃᓯᕙᐅᑖᖅ, ᖁᔭᓐᓇᒦᒃ ᐊᒻᒪᓗ ᑖᓐᓇ 
ᐊᐱᖅᓱᕋᑖᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑕᐅᓯᒃᑲᓂᐊᕐᔪᒃ, ᑕᐃᒃᑯᐊ ᖃᐅᒪᐃᑦ 
ᐆᒪᖅᑯᑎᑦᑎᐊᕙᐅᒐᓗᐊᑦ ᑭᓯᐊᓂ ᐅᑭᐅᒃᑯᑦ 
ᐱᐅᖏᑦᑐᑦ ᐃᓪᓗᕋᓛᒥ. ᑕᐃᒪ ᐃᑲᕐᕋᐅᑉ 
ᐊᕐᕙᓪᓗᐊᖓᓂ ᖃᒥᑉᐸᓪᓕᐊᓯᖃᑦᑕᖅᑐᑦ. 
 
ᑖᓐᓇ ᐊᑖᓃᑦᑐᖅ ᐅᖃᐅᓯᖅ 5-ᒥ, ᐸᕐᓇᐅᑎᖃᖅᑭᓰ 
ᒫᓐᓇ ᑎᑎᕋᖅᓯᒪᔪᓂᒃ ᖃᓄᖅ 
ᐃᓱᒪᔅᓴᖅᓯᐅᕈᑎᖃᖃᑦᑕᕐᒪᖔᑦᓯ ᑖᒃᑯᐊ H-Vac-
ᖑᓂᕋᖅᑕᐅᔪᑦ ᐆᒪᖅᑯᑎᑐᓗᐊᖅᑕᐃᓕᔾᔪᑏᑦ. 
ᓱᓇᐅᒐᓗᐊᓐᓄᑯᐊ ᑐᑭᓯᒋᐊᕈᑎᔅᓴᓂᒃ ᖃᓄᖅ 
ᐊᑐᖅᑕᐅᒐᔭᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐅᓚᓂᖃᑦᑎᐊᖅᑐᖅ ᑕᒪᒃᑯᓇᓂ 
ᐱᓕᕆᐊᕐᕆᓯᒪᔭᑦᑎᒍᑦ ᑕᐃᒪᓕ ᓇᓗᓇᐃᖅᓯᒪᔪᖅ 
ᑖᓐᓇ ᑐᖏᓕᕆᔭᕋ ᓇᓗᓇᐃᖅᓯᒋᐊᓪᓚᖁᓂᐊᕋᒃᑯᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ. 
 
ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᐃᓈᕐᓗᒍ ᑕᐃᒪ ᖃᐅᔨᓴᖅᑐᒻᒪᕆᐅᕙᒻᒪᑕ 
ᑕᒪᒃᑯᓂᖓ ᐆᒪᖅᑯᑎᓄᑦ ᒪᓕᖃᑦᑕᖅᑐᑦ ᖃᓄᑎᒋ 
ᐊᑐᕐᓂᖓᓄᑦ ᒪᓕᒃᑭᓪᓗᓂᓗ ᑖᒃᑯᐊ ᐱᑦᑎᐊᕐᒪᖔᑕ. 
 
ᒫᓐᓇᐅᔪᖅ ᖃᐅᔨᓴᒻᒥᔪᒍᑦ ᐊᐅᓚᔾᔭᑦᑐᖃᑉᐸᑦ 
ᖃᒥᖃᑦᑕᓲᑦ ᐃᑭᖃᑦᑕᓲᑦ ᑕᒪᒃᑯᓂᖓ ᐃᒫᒃ  

ᖃᐅᔨᔾᔪᑎᒋᔪᓐᓇᓂᐊᖅᑐᑦ ᖃᓄᑎᒋ 
ᐊᑐᓐᖏᑎᒋᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓛᔅᒪᓐ. 
ᑕᐃᒪ ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑕᕝᕗᖓ 
ᒪᑉᐱᒐᖏᑎᒎᖅᑕᕐᓗᑕ. 
 
ᑕᐃᒪ ᐅᓪᓗᕈᒻᒥᑕᕐᓂᐊᕋᑦᑕ ᑕᐃᒪ ᐅᑎᕐᓂᐊᖅᑯᑎᑦ 
1-ᒨᓪᓗᐊᖅᑲᑦ. ᐅᓪᓗᒥ 2-ᒥ ᐱᔭᕇᖅᕕᒃᓴᖃᕋᑦᑕ. 
1-ᒥ ᐅᑎᕐᓂᐊᖅᑯᓯ. ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 11:59ᒥ ᐊᒻᒪ 
ᐱᒋᐊᒃᑲᓐᓂᖅᑐᑎᒃ 12:59ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓂᕆᔭᖅᑐᓚᐅᓐᖏᓂᑦᑎᓐᓂ 
ᑕᕝᕗᖓᑦᑕᐅᑎᒋᓂᐊᖅᑲᐅᒐᑦᑕ ᒪᒃᐱᒐᖏᑎᒎᕐᓗᒋᑦ. 
ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑎᖏᑦ 
ᓇᐃᓪᓕᒋᐊᖅᓯᒪᑎᓪᓗᒋᑦ ᑲᑎᓕᒫᖅᑐᒋᑦ 
ᓄᕈᐊᕈᑕᐅᒋᐊᓖᑦ. $9,123,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): J-5-ᒨᕐᓗᓯ. ᓄᓇᓕᓐᓂ 
ᐃᑲᔪᖅᑐᐃᓃᑦ. ᑲᑎᓕᒫᖅᑐᒋᑦ $58,331,000. ᒥᔅᑕ 
ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᕿᑭᖅᑖᓗᒻᒥ ᒪᐃᔭᖑᔪᑦ ᕿᑭᖅᑖᓗᒻᒥ ᑲᑎᒪᑎᓪᓗᒋᑦ 
ᑖᒃᑯᐊᒎᖅ ᕼᐋᒻᓚᒃᑯᑦ ᐃᓗᐃᒃᑲᐅᔪᓂᒃ 
ᑮᓇᐅᔭᑦᑖᖅᑎᑕᐅᒐᔭᕐᓂᖏᓐᓂᒃ ᑕᒪᒃᑯᓄᖓ 
ᐋᖅᑮᓂᐊᕐᓚᐅᕐᖓᑕ. ᑕᐃᒪᓕ ᑖᒃᑯᐊ 
ᐱᓐᖑᐊᖅᑐᓕᕆᓂᕐᒧᑦ ᑐᕌᖓᔪᓂᒃ ᐃᓗᐃᒃᑲᐅᔪᓂᒃ  
ᑮᓇᐅᔭᖃᑦᑎᑦᑎᔪᒫᓐᓂᐊᖅᑭᓯ ᑕᐃᒫᑦᓴᐃᓐᓇᖅ  

ᓄᓇᓯᐅᑎᑎᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ 
ᐊᐱᕆᒻᒪᑦ. ᒫᓐᓇ ᓱᓕ 
ᖃᐅᔨᓇᓱᑉᐸᓪᓕᐊᑐᐃᓐᓇᖅᑐᒍᑦ 
ᐱᓕᕆᖃᑎᒋᓛᖅᑐᒋᓪᓗ ᒥᓂᔅᑕᐅᔪᖅ 
ᐱᓐᖑᐊᖅᑐᓕᕆᔨᒃᑯᓐᓄᑦ. 
ᐱᒋᐊᓕᕋᑖᕐᓂᑯᑦᑎᐊᖑᔪᒍᑦ, ᐃᒃᓯᕙᐅᑖᖅ, 
ᑕᒪᑦᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᔭᕋ ᐃᓱᒫᓗᒍᑎᖃᖃᑦᑕᓲᖑᒐᑦᑕ 
ᑕᐃᒃᑯᓄᖓ ᓄᓇᓯᐅᑎᓄᑦ ᐃᓗᐃᒃᑲᐅᔪᑦ 
ᑮᓇᐅᔭᖃᑦᑎᑦᑎᓂᖅ ᓈᒻᒪᑦᑑᑎᒋᖏᓇᑦᑎᒍ. 
ᓱᒻᒪᑦᑕᐅᖅ ᑕᐃᒪᐃᓕᐅᖅᐸᓪᓕᐊᓇᓱᒻᒪᖔᑦᑕ 
ᑕᒪᒃᑯᓄᖓ ᐱᓐᖑᐊᖅᑐᓕᕆᓂᕐᒧᑦ ᑐᕌᖓᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᓯᐅᑎᓄᑦ 
ᐃᓗᐃᒃᑲᐅᔪᑦ ᑮᓈᐅᔭᐅᔪᑦ, ᑮᓇᐅᔭᐅᓂᖏᑦ 
ᑕᑯᔅᓵᖅᑐᒋᑦ ᑖᒃᑯᐊ ᐊᒥᓱᕈᕆᐊᒃᑲᓐᓂᖔᖅᓯᒪᔪᑦ, 
ᓈᓴᐊᑎᖏᓐᓛᒃ ᕿᒥᕐᕈᓪᓗᒋᑦ.  
 
ᐱᓐᖑᐊᖅᑐᓕᕆᓂᕐᒧᓪᓕ ᑐᕌᖓᑎᓪᓗᒋᑦ 
ᕿᒥᕐᕈᓪᓗᒋᑦ, ᐅᖃᖅᑲᐅᒐᒪᐃᓛᒃ 
ᐱᒋᐊᓕᕋᑖᕐᓂᑰᒐᑦᑕ ᑕᒪᑦᓱᒧᖓ, ᒥᔅᑕ  ᐃᐊᓕᐊᑦᓗ 
ᐅᖃᐅᓯᕆᖅᑲᐅᒻᒥᔭᖓ ᑕᐃᓐᓇ ᖃᐅᔨᓴᖅᑕᐅᓛᖅᑐᑦ 
ᓄᓇᓕᓐᓂ. ᐃᑲᔪᖅᐹᓪᓕᒻᒪᕆᓛᖅᑐᑦ 
ᑕᐃᒪᐃᓕᐅᕈᒪᓂᐊᕐᕈᑦᑕ ᑕᒪᐅᓈᕈᒪᓂᐊᕐᕈᑦᑕᓘᓐᓃᑦ 
ᑮᓇᐅᔭᓂᒃ ᓈᒻᒪᑦᑐᓂᒃ  

ᓇᓂᓯᔭᕆᐊᖃᕐᓂᐊᖅᑯᒍᑦ ᑕᒪᒃᑯᓄᖓ 
ᐱᓐᖑᐊᖅᑐᓕᕆᓂᕐᒧ ᑐᕌᖓᔪᓂᒃ ᓄᓇᓕᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $1.5 
ᒥᓕᐊᓐ ᐅᖃᕋᓱᖅᑲᐅᒐᕕᓐ. ᒥᓂᔅᑕᐅᔪᖃᐃ 
ᓇᓗᓇᐃᖅᓯᔪᓐᓇᖅᑲ ᖃᑦᑎᓂᒃ 
ᐊᑐᖃᑦᑕᖅᓯᒪᒻᒪᖔᑕ ᓄᓇᓯᐅᑎᓅᖓᔪᓂᒃ, 
ᐊᒥᓱᕈᕆᐊᖅᓯᒪᒻᒪᑕ ᒫᓐᓇ $1.5 ᒥᓕᐊᓐ. 
ᖃᑦᑎᐅᖃᑦᑕᖅᓯᒪᒻᒪᑭᐊᖓᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐊᐱᕆᒐᕕᑦ. $900,000-
ᖑᖃᑦᑕᐸᓪᓚᐃᓚᐅᖅᑐᖅ ᐊᕐᕌᒍᑕᒫᑦ ᐊᕐᕌᒍᓂ 
ᐊᓂᒍᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑕᐃᒪᓕᖃᐃ ᒥᓂᔅᑕ ᐃᒪᐃᓕᓐᖑᓱᑉᐸ $900,000-
ᖑᓯᒪᔪᑦ ᐊᕐᕌᒍᓂᒃ 6-ᓄᑦ ᑕᒪᒃᑯᓄᖓ 
ᓄᓇᓯᐅᑎᓄᑦ. ᖃᑦᑏᓐᓇᒻᒪᕆᐊᓘᔮᓐᖓᑦ 
ᓄᓇᓕᓐᓄᑦ 24-ᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ  ᓯᐊᓪ. 
ᑖᒃᑯᓂᖓ ᐊᐅᓚᑦᔪᑎᓄᑦ ᒪᑭᒪᔾᔪᑎᓄᓪᓗ ᑖᓐᓇ 
ᐅᖃᐅᓯᖃᕈᕕᓐ ᐊᑭᑐᔪᖅᑐᕈᑎᓂᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓈᒻᒪᑦᑑᔮᖏᑦᑐᖅ. ᐄ, 
ᖃᑦᑏᓐᓇᐅᓗᐊᓛᖅᑐᖅ ᑭᓯᐊᓂ 
ᑕᐃᒪᓐᓇᐅᓚᐅᖅᑐᖅ ᐃᒪᐃᓕᐅᓕᖅᑐᒍᓪᓕ. ᐄ, 
ᐱᒋᐊᕈᑎᑦᑎᐊᕙᐅᔪᖅ 
ᖃᑦᑏᓐᓇᐅᓗᐊᕆᒻᒥᔭᕋᓗᐊᕗᑦ ᐊᒻᒪᓗ 
ᐊᒥᓲᓂᖅᓴᑯᓘᓪᓗᓂ ᑕᐃᒪᐃᖃᑦᑕᖅᐸᔪᒻᒪᓂᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐊᑭᑐᔪᖅᑐᕈᑎᓄᑦ ᓱᒻᒪᑦ ᐃᒫᒃ 
ᐃᓗᐃᒃᑲᐅᔪᓂᒃ ᑮᓇᐅᔭᖃᑦᑎᑦᑎᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ, ᑭᐅᔪᒪᕖᑦ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᕿᒥᕐᕈᔭᕗᑦ  
ᒫᓐᓇᐅᔪᖅ ᑐᑭᓯᒃᑲᓐᓂᓛᖅᑐᔅᓴᐅᕗᒍᑦ. 
ᕿᓂᒃᑲᓂᖅᑎᓪᓗᑕ. ᕿᓂᒃᑲᓂᖅᑐᒍᑦ 
ᑮᓇᐅᔭᖃᐃᓐᓇᖃᑦᑕᕈᒪᓪᓗᑕ ᑕᒪᒃᑯᓄᖓ 
ᐱᔭᐅᒋᐊᓕᓐᓄᑦ ᓄᓇᓕᓐᓄᑦ, ᐃᒃᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. J-
5-ᒦᑉᐱᑖ? ᐃᑲᔫᓯᐊᑦ ᑐᓂᕐᕈᓯᐊᑦ $51,201,000-
ᖑᒻᒪᑕ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᓪᓗ. 
ᑕᐃᒃᑯᐊ ᐱᖁᑎᕐᔪᐊᖁᑎᒋᔭᓯ ᓄᓇᓕᓐᓂ 
ᐅᕝᕙᓘᓐᓃᑦ ᓇᓗᓇᐃᖅᓯᓯᒪᓪᓚᕆᓐᖏᒻᒪᑦ 
ᑭᓱᓪᓚᕆᒻᒧᑦ ᐊᑐᕋᓗᐊᕐᒪᖔᖅ. 
 
ᑕᐃᒪ ᐊᐱᖅᑯᑎᒐ: ᓴᓇᒐᐃᒐᔅᓯ ᓄᓇᓕᓐᓄᑦ 
ᐆᒃᑑᑎᒋᓗᒍ ᐱᓐᖑᐊᕐᕕᐅᒐᔭᖅᑐᒥ,  

ᖃᓄᕐᓕ ᖃᐅᔨᕙᑉᐱᓯ ᖃᑦᑎᕌᐸᓗᓐᓂᐊᕐᒪᖔᖅ 
ᖃᓄᖅ ᐊᑭᓕᐅᑎᒋᒋᐊᖃᕋᔭᖅᑕᖓ 
ᐊᐅᓚᔾᔪᑎᖓᓄᑦ ᒪᑭᒪᔾᔪᑎᖓᓄᑦ ᐅᕝᕙᓘᓐᓃᑦ 
ᐊᑐᖅᐸᑉᐱᓯ ᐊᕐᕌᓂᓴᐅᔪᑦ ᐊᓂᒍᖅᑐᓂᑦ ᐊᕐᕌᒍᓂ 
ᐊᑐᖅᑕᒥᓂᐅᔪᓂᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. $51-ᒥᓕᐊᓐ 
ᐅᖃᐅᓯᕆᕋᑖᖅᑕᖏᑦ ᐃᑲᔪᕈᑎᒋᕙᑦᑕᕗᑦ 
ᓄᓇᓕᓐᓄᑦ ᑕᐃᒃᑯᐊ ᕼᐋᒻᓚᒃᑯᓐᓂ 
ᐊᐅᓚᔪᓐᓇᓂᐊᕐᖓᑕ ᓄᓇᓕᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᑐᑭᓯᔭᕋᓗᐊᕋ ᑭᓯᐊᓂᓕ ᐋᖅᑭᓯᓯᒪᔪᔅᓴᐅᒻᒥᒐᔅᓯ 
ᓄᓇᓕᐅᔪᑦ ᐆᒃᑑᑎᒋᓗᒍ, ᒥᑦᑎᒪᑕᓕᒻᒥ 
ᕼᐋᒻᓚᒃᑯᖏᑦ ᐱᑎᑕᐅᓗᑎᑦ $1.6-ᒥᓕᐊᓐ 
ᐊᐅᓚᓂᖏᓐᓄᑦ ᐃᒥᖅᑕᐅᑎᓄᑦ ᑭᓈᓗᑦᑕᐅᑎᓄᑦ 
ᐊᒻᒪᓗ ᐊᓯᖏᑦ ᓄᑖᖑᔪᒧᑦ ᐱᓐᖑᐊᕐᕕᒻᒧᑦ. 
ᑕᕝᕙᓐᖓᓄᑯᐊ ᒥᔅᓴᐅᓴᑦᑕᐅᓯᒪᖃᑦᑕᖅᑳᑦ 
ᐅᑯᐊᖑᒻᒪᑕ $51-ᒥᓕᐊᓐᖑᒻᒪᑕ ᖃᓄᕐᓗ 
ᐋᖅᑭᓯᔾᔪᑎᒋᕙᑉᐱᓯᐅᒃ ᐊᑭᒋᓂᐊᖅᑕᖏᓐᓂ 
ᓄᑖᖑᔪᓄᑦ ᐱᓕᕆᐊᖑᓂᐊᖅᑐᓄᑦ ᐃᒫᒃ 
ᓴᖅᑭᕋᑖᕐᓂᑯᒋᔭᑦᑎᓐᓂ ᓄᓇᓕᓐᓂ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 
ᐊᐱᖅᑯᑎᒋᖅᑲᐅᔭᖓ, ᐄ, ᓱᓕᔪᖅ ᐋᖅᑭᓯᒪᔪᖅᑕᓕᒃ 
ᒪᓕᑉᐸᑦᑕᑎᓐᓂ ᖃᐅᔨᓇᓱᑦᑐᑕ ᖃᓄᖅ  
ᐊᑭᖃᕐᓂᐊᖅᑑᔮᒻᒪᖔᑕ ᑖᒃᑯᓇᓂ ᐊᐅᓚᔾᔪᑎᖏᓐᓂ 
ᐋᖅᑭᑦᑕᐅᓚᐅᖅᑐᓂᑦ.  

ᑕᐃᒪᐃᑦᑐᓂᑦ ᒥᔅᓴᐅᓴᔾᔪᑎᒥᒃ ᒪᓕᖃᑦᑕᕐᒥᔪᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓄᓇᓕᓐᓂ ᑲᑐᔾᔨᖃᑎᒌᖑᔪᑦ ᖃᐅᔨᒪᔫᑦ 
ᐋᖅᑭᓯᓯᒪᖃᑦᑕᕐᖓᑕ ᒪᓕᑦᑐᒋᑦ ᑕᐃᒃᑯᐊ 
ᖃᓄᐃᑦᑐᓂᑦ ᐱᖁᑎᕐᔪᐊᓂᑦ ᓴᓇᓂᐊᕐᒪᖔᑕ 
ᐊᒻᒪᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ 
ᐊᖏᖅᓯᒪᕚᑦ ᑕᒪᒃᑯᐊ ᓈᒻᒪᑦᑑᑎᒋᓪᓗᒋᑦ 
ᖃᓄᐃᑦᑑᓂᖏᑦ ᒪᓕᑦᑐᒋᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᒍᑦ ᒥᔅᓴᐅᓴᑉᐸᑦᑕᕗᑦ 
ᖃᓄᑎᒋᑦ ᐊᑭᖃᕐᓂᐊᕐᒪᖔᖅ ᐱᖁᑎᕐᔪᐊᓄᑦ 
ᓴᓇᔭᐅᕋᑖᕐᓂᑰᔪᓄᑦ ᓄᓇᓕᓐᓂᑦ ᑕᕝᕗᖓ 
ᐃᓚᓕᐅᔾᔭᐅᓕᖅᑐᖓ ᑕᐃᒃᑯᓄᖓ 
ᑐᓂᕐᕈᓯᐊᖑᕙᑦᑐᓄᑦ ᓄᓇᓕᓐᓂ ᕼᐊᒻᒪᓚᒃᑯᓐᓄᑦ 
ᖃᐅᔨᒪᑎᑕᐅᕙᑦᑐᑎᓪᓗ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᐊᐱᖅᑯᑎᒥᑦ ᑭᖑᓪᓕᖅᐹᖅ, 
ᐃᒃᓯᕙᐅᑖᖅ: ᒥᔅᓴᐅᓴᔅᓯᒋᐊᖃᕆᕕᓰ ᐊᕐᕌᒍᑕᒫᑦ 
ᑭᓱᒧᑦ ᐊᑐᕐᓂᐊᕐᒪᖔᑕ ᑕᒪᒃᑯᓇᓂ ᓄᓇᓕᓐᓂ 
ᐱᔨᑦᑎᕈᑕᐅᔪᓂᑦ? ᖃᐅᔨᒪᔪᐃᓐᓇᐅᒐᔅᓯ ᑖᒃᑯᓄᖓ 
ᐊᐅᓚᔾᔪᑎᖏᓐᓄᑦ ᒪᑭᒪᔾᔪᑎᖏᓐᓄᑦ ᑕᒪᒃᑯᐊ 
ᐅᖅᓱᐋᓗᐃᑦ ᐊᑭᖏᑦ ᐊᑭᑦᑐᕆᐊᖅᐸᑦᑐᑎᑦ 
ᐊᑭᑭᓪᓕᒋᐊᖅᐸᑦᑐᑎ ᐆᒻᒪᖅᑯᑏᓪᓗ ᖃᐅᒻᒪᖅᑯᑎᓄᑦ 
ᐃᓚᖏᓪᓗ ᐅᖓᑕᐅᑎᑦᑕᐅᓯᔪᒃᓴᐅᕙᒃᑐᑯᑦ. 
 
ᑕᒪᒃᑯᐊ ᐊᕐᕌᒍᑕᒫᑦ ᒥᔅᓴᐅᓴᒋᐊᖃᖅᐸᒃᑭᕕᓯ? 
ᑕᐃᒪᓕ ᖃᓄᐃᒃᑲᔭᖅᐸ  

ᐃᓚᖏᓐᓂᑦ ᓄᓇᓕᓐᓂ ᐅᖓᑕᐅᓕᖅᓯᒪᓐᓂᖅᑲᑕ 
ᑮᓇᐅᔭᓂᑦ ᐊᑐᓗᐊᕐᓂᖅᑲᑕ ᑕᐃᒃᑯᐊ 
ᒥᔅᓴᐅᓯᖅᑕᐅᑲᒻᒪᒃᓯᒪᑎᓪᓗᒋᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᐅᔪᑦ 
ᐱᓕᕆᖃᑎᒋᕙᒃᑕᕗᑦ ᑖᒃᑯᐊ ᐊᐅᓚᔾᔪᑎᖏᑦ 
ᒪᑭᒪᔾᔪᑎᓄᑦ ᐊᖏᖃᑎᒌᒍᑕᐅᓯᒪᔪᑦ ᓱᕐᕋᐸᓐᖏᑦᑐᑦ 
ᐊᕐᕌᒍᑕᒫᒥ, ᑭᓯᐊᓂ ᓄᑖᒥᒃ ᐱᖁᑎᕐᔪᐊᖑᔪᓂᑦ 
ᐅᕝᕙᓘᓐᓃᑦ ᓴᖅᑭᖅᑐᖃᑳᓪᓚᓂᖅᑲᑦ ᑕᕝᕙᓂ 
ᓄᓇᓕᓐᓂ. 
 
ᓱᕐᕋᓂᐊᓐᖏᑉᐸᑦ ᓄᑖᓂᓪᓗ ᐱᑕᖃᓐᖏᑉᐸᑕ 
ᑕᐃᒃᑯᐊ ᐊᐅᓚᔾᔪᑎᓄᑦ ᒪᑭᒪᔾᔪᑏᑦ 
ᓱᕐᕋᓗᐊᖅᐸᖏᑦᑐᑦ. ᑭᓯᐊᓂ ᓄᑖᒥᒃ ᐱᖁᑎᕐᔪᐊᓂᑦ 
ᐱᑕᖃᓕᕐᓂᖅᑲᑦ ᐊᒥᓱᕈᕆᐊᕋᔭᕐᒥᔪᑦ. 
ᑭᐅᔭᒃᓴᕆᒐᓗᐊᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒥᔅᑕ ᓯᐊᓪ ᐅᖃᐅᓯᕆᓗᒍ $1.5 ᒥᓕᐊᓐ ᑕᒪᒃᑯᓄᖓ 
ᓄᓇᓯᐅᑎᓄᑦ ᐅᖃᐅᓯᕆᖅᑲᐅᒐᕕᐅᒃ ᐊᑭᑐᔫᑎᑦ 
ᑖᒃᑯᓇᓃᑦᑐᓂᑦ ᐃᑲᔪᕈᑎᓄᑦ ᑕᕝᕙᓂ ᓈᒻᒪᒃᑑᔮᕐᒪᑦ. 
 
ᐃᒃᓯᕙᐅᑖᖅ, ᓇᓗᓇᕈᓐᓃᕐᒪᑦ ᓄᓇᑦᑎᓐᓂᖏᓛᒃ 
ᐊᑲᐅᓐᖏᓕᐅᕈᑕᐅᕙᑦᑐᖅ $1.5 ᒥᓕᐊᓐ 
ᓄᓇᓯᐅᑎᓄᑦ ᓈᒻᒪᖏᒻᒪᑦ. ᑖᒃᑯᐊ $1.5 ᒥᓕᐊᓐ 
ᑕᕝᕙᓂ ᒥᓂᔅᑕᐅᑉ ᑕᕝᕗᖓᖁᓚᐅᖅᑲᐅᑉ,  

ᐅᕝᕙᓘᓐᓃᑦ ᐊᓯᐊᓂᒃ ᐱᑕᖃᓚᐅᕋᓗᐊᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᓐᓇ 
ᐊᐱᕆᒻᒪᑦ. ᑮᓇᐅᔭᖃᖅᑎᑕᕗᑦ $1.5 ᒥᓕᐊᓂᑦ 
$60,000 ᐅᖓᑖᓃᑦᑐᖅ ᓄᓇᓕᓐᓄᑦ ᐊᑕᐅᓯᕐᒧᑦ 
ᒫᓐᓇᐅᔪᖅ. ᑕᐃᒪᓕ ᐊᑲᐅᔫᒐᔭᖅᑑᒐᓗᐊᖅ $2.5 
ᒥᓕᐊᓃᖅᑲᑕ ᐊᕐᕌᒍᑕᒫᑦ ᐊᑐᕋᒃᓴᕆᒐᔭᖅᑕᖏᑦ, 
ᑭᓯᐊᓂ ᑕᐃᑯᖓ ᑎᑭᐅᑎᕙᓪᓕᐊᓇᓱᒃᑲᓗᐊᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖃᖅᑲᐅᒻᒥᒐᕕᑦᑕᐅᖅ $900,000-ᖑᒻᒪᑕ 
ᐊᕐᕌᒍᑕᒫᑦ ᐊᑭᑐᔪᖅᑐᕈᑎᓃᑦᑎᓪᓗᒍ ᓄᓇᓯᐅᑎᓄᑦ 
ᓇᓗᓇᓐᖏᓪᓚᕐᓗ ᓈᒻᒪᓚᐅᖅᓯᒪᓐᖏᒻᒪᑦ ᓄᓇᒐ 
ᐃᓱᒪᒋᓪᓗᒍ. 
 
ᐆᑦᑑᑎᒋᓪᓗᒍ ᐊᐳᑕᐃᔭᕈᑎᐅᔪᑦ ᑕᒫᓂ ᐅᑭᐅᑦ 20 
ᐅᖓᑖᓃᓕᖅᑐᑦ ᐃᒫᒃ ᓴᓕᒎᑏᓪᓘᓐᓃᑦ ᑕᒪᒃᑯᐊ 
ᓇᓗᓇᓐᖏᑦᑐᖅ ᑮᓇᐅᔭᐃᑦ ᓈᒻᒪᖃᑦᑕᓚᐅᓐᖏᑦᑐᑦ. 
ᑕᐃᒫᖃᐃ ᐅᖃᐅᔾᔭᐅᒐᔪᑉᐱᑕ $1.5 ᒥᓕᐊᓂᑦ 
ᓈᒻᒪᖏᒻᒪᑦ ᐊᐱᖅᑯᑎᒋᔪᒪᔭᕋ. 
 
ᖃᐅᔨᒪᔭᐅᓪᓗᓂ ᑕᕝᕙᓂ ᒪᓕᒐᓕᐅᕐᕕᒻᒥ 
ᐊᐱᖅᓲᑕᐅᖃᑦᑕᖅᓯᒪᓪᓗᓂ ᑮᓇᐅᔭᖃᒃᑲᓐᓂᕆᐊᓕᒃ 
ᑕᕝᕙᓂ ᐱᓕᕆᕕᓐᓂ, ᑕᒫᓂᓗ ᐊᕐᕌᒍᒥ 
ᐊᒥᓱᕈᑲᓐᓂᕐᓇᑎᑦ $1.5 ᒥᓕᐊᓂᒃ ᒪᑐᐃᖅᓯᔾᔪᑎᓂᑦ 
ᖃᑦᓰᓐᓇᕈᕆᐊᓚᐅᖅᑐᑦ ᐆᒻᒪᖅᑯᑎᓕᕆᓂᕐᒧᑦ  

ᓄᓇᓕᓐᓄᑦ $3 ᒥᓕᐊᑲᓴᓐᓂᑦ. ᓱᒻᒪᓂᒃᑯᐊ ᑖᒃᑯᐊ 
ᐃᓱᒪᖅᓴᖅᓯᐅᕐᓂᓐᖏᓚᑦ ᖃᑦᓰᓐᓇᕈᕆᐊᕈᑕᐅᔪᑦ 
ᑕᕝᕗᖓ ᓄᓇᓯᐅᑎᓄᐊᕈᑕᐅᔪᓄᑦ $1.5 ᒥᓕᐊᓐ 
ᖄᖓᒍᒃᑲᓐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ 
ᒥᔅᑕ ᕋᒻᐴᑦ. ᐄ, ᐱᒻᒪᕆᐅᔪᖅ ᐊᔾᔨᒋᒍᓐᓃᕐᖓᒍ 
ᖃᓄᐃᓘᖃᑦᑕᓚᐅᖅᓯᒪᒻᒪᑕ ᐊᖏᖃᖃᑎᒋᓪᓗᒍᓗ 
ᒪᓕᒐᓕᐅᖅᑎᐅᖃᑎᒐ, ᓄᑖᓂᑦ 
ᐱᑕᖃᓐᖏᓐᓂᖏᓐᓄᑦ ᑕᐃᒃᑯᐊ ᓄᓇᓯᐅᑏᑦ 
ᐱᑐᖃᐅᔪᑦ. ᓱᖅᑯᐃᓱᒻᒥᒐᒪ ᑕᐃᒃᑯᐊ ᓄᓇᓯᐅᑎᐅᔪᑦ 
ᓄᓇᓯᐅᑎᖁᑎᒋᔭᔅᓯ ᐱᑐᖃᒡᒍᑎᐊᓘᒻᒪᑕ ᐊᒻᒪᓗ 
ᐊᖑᒻᒪᑎᒡᒐᐃᓐᓇᖃᑦᑕᕋᑦᑕ ᓄᑖᒥᑦ 
ᓄᓇᓯᐅᑎᑖᕋᓱᑦᑐᑕ. ᑕᐃᒫᒃ 
ᐃᓗᐃᒃᑲᐅᓈᑕᕋᓱᓕᖅᑕᕋᓗᐊᕗᑦ. 
 
ᓄᓇᓕᐅᔪᑦ ᑕᕝᕗᖓᕈᓐᓇᖅᑐᑦ ᐋᖅᑭᓯᓗᑎᓪᓘᓐᓃᑦ 
ᑮᓇᐅᔭᖃᖅᑎᑦᑎᒍᓐᓇᓂᖅᑲᑕᓘᓐᓃᑦ ᑕᕝᕙᓂ 
ᑕᐃᒃᑯᓇᓐᖓᑦ ᓄᓇᓯᐅᑎᖅᔪᐊᖑᔪᓂᑦ 
ᐱᑎᑦᑎᕙᑦᑐᓂᑦ. ᐄ, ᑖᒃᑯᐊ ᖃᑦᑏᓐᓇᐅᒐᓗᐊᑦ 
ᑭᓯᐊᓂᓕ ᐃᓚᖏᒍᑦ ᓄᓇᓕᐅᔪᑦ 
ᐱᓕᕆᕙᓪᓕᐊᒥᒻᒪᑕ ᐊᑐᖅᑐᐊᖃᑦᑕᓂᕐᒧᑦ 
ᐱᑖᕋᓱᐊᕐᓂᕐᒧᑦ ᐊᑭᓕᖅᓱᐸᓪᓕᐊᓯᓐᓈᖅᑐᒋᑦ 
ᐱᑖᕋᓱᑦᑐᑦ. 
 
ᑖᒃᑯᐊᓗ ᖃᑦᑏᓐᓇᕈᕆᐊᖅᑕᐅᓂᖏᓐᓄᑦ 
ᐊᑭᑭᓪᓕᕚᓪᓕᕐᓂᖏᓐᓄᑦ ᐆᒻᒪᖅᑯᑎᓅᖓᔪᑦ 
ᖃᑦᑏᓐᓇᕈᕆᐊᖅᑕᐅᓚᐅᖅᑐᖅ 
ᐊᑭᑭᓪᓕᒋᐊᓚᐅᖅᓯᒪᒻᒪᑕ ᑕᐃᒃᑯᐊ ᐊᒻᒪᓗ 
ᑕᐃᔅᓱᒪᓂ ᐊᑭᑦᑐᕆᐊᑲᓪᓚᒻᒪᑕ ᐅᖅᓱᐋᓗᐃᑦ 
ᐊᑭᑦᑐᑲᓪᓚᒻᒪᑕ ᓄᓇᓕᐅᔪᑦ 
ᐅᑎᖅᑎᑦᑎᕕᐅᓚᐅᖅᓯᒪᒻᒪᑕ ᐊᑭᑭᓪᓕᒋᐊᕐᖓᑕ 
ᑕᐃᒃᑯᐊᑦᑕᐅᖅ ᑮᓇᐅᔭᐃᑦ ᐊᑭᑭᓪᓕᒋᐊᓚᐅᕆᕗᑦ.  

ᑕᐃᒃᑯᐊ ᐅᑎᓐᖑᐊᑐᐃᓐᓇᖅᑐᑦ ᑕᕝᕙᓐᖓᑦ 
ᓄᓇᓕᓐᓂ ᐃᒪᐃᑦᑐᒥᑦ 
ᐊᑐᕐᓂᐊᓕᖅᑯᑐᐃᓐᓇᕈᓐᓇᓚᐅᓐᖏᓇᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᑕᕝᕙᓂ $1.5-
ᒥᓕᐊᓐ $60,000 ᐅᖓᑖᓃᕌᖅᔪᑦᑐᓂᑦ ᐱᕙᒻᒪᑕ 
ᐅᖃᖅᑲᐅᒐᒪᓗ ᓄᓇᖁᑎᒋᔭᕐᓂ ᐱᑐᖄᓘᓕᕐᖓᑕ 
ᑕᐃᒃᑯᐊ ᓴᓕᒎᑎᐅᔪᑦ 35-ᓂᑦ ᐱᒋᔭᐅᓕᓚᐅᖅᑐᑦ 
ᑭᓐᖑᕝᕕᖅᑕᐅᓯᒪᒻᒪᑕ.  
 
ᑕᐃᒪᓕ ᐊᕐᕌᒍᓄᑦ ᑕᓪᓕᒪᒃᑲᓂᕐᓂᑦ 
ᑮᓇᐅᔭᖅᑕᖃᕈᓐᓃᕆᕗᑦ 
ᑭᖑᕝᕕᐅᑎᔪᔅᓴᐅᓂᐊᖅᑐᓂᑦ ᐱᑐᖄᓗᓐᓂᑦ 
ᓄᓇᓯᐅᑎᐅᔪᓂᑦ ᒫᓐᓇᐅᔪᖅ ᓴᓕᒎᑎᐅᔪᖏᓛᖅ 
ᐊᐅᓚᐅᑎᖏᓐᓂ ᓴᓇᔭᐅᕙᑦᑐᖅ 
ᐊᐳᑏᔭᐃᔾᔪᑕᐅᕙᑦᑐᖅ ᑕᐃᒃᑯᐊ ᐃᓗᐊᓂᑦᑕᐅᖅ 
ᓴᓇᔭᐅᒃᑲᓐᓂᕆᐊᖃᐃᓐᓇᐸᑦᑐᑎᑦ ᐊᕐᕌᒍᓄᑦ 
ᑕᓪᓕᒪᓄᑦ. 
 
ᐊᖑᒻᒪᑎᔾᔮᒎᓐᓃᐸᓪᓚᐃᔪᖅ $1.5-ᒥᓕᐊᓐ ᐅᓪᓗᒥᒧᑦ 
ᓄᑖᒡᒍᑕᐅᑉᐸᑕ. ᑭᓯᐊᓂᓕ ᐱᑐᖄᓘᑎᓪᓗᒋᑦ 
ᓄᓇᓯᐅᑎᐅᔪᑦ ᓯᕕᑭᑦᑐᒧᑦ ᑖᒃᑯᐊ 
ᐊᒥᓱᕈᒃᑲᓐᓂᕆᐊᖃᖅᑑᑎᒋᔭᒃᑲ.  
 
ᓄᓇᖁᑎᒋᔭᓐᓂ ᑕᐃᔅᓱᒧᖓ ᓴᓕᒎᑎᒧᑦ ᐊᓯᖏᓐᓂ 
ᓂᐅᕕᕈᓐᓇᔮᓐᖏᓚᑦ ᓲᕐᓗ ᓄᓇᓯᐅᑎᓄᑦ ᑕᒪᒃᑯᐊ 
ᓴᓇᔨᐅᕙᑦᑐᑦ ᓄᓇᓯᐅᑎᖃᕐᓂᖏᓐᓄᑦ 
ᓈᒻᒪᒋᓐᖏᑐᐃᓐᓇᖅᑕᕋ ᑕᐃᒫᔅᓴᐃᓐᓇᖅ 
ᓄᓇᖅᑲᑎᓐᓂ ᑕᐃᒪᐃᓕᐅᖅᑕᐅᕙᒃᑲᒪ  

ᐊᓯᖏᓐᓂᓪᓗ ᓄᓇᓕᓐᓂ 
ᓇᓗᓇᐃᖅᓯᒐᓱᑐᐃᓐᓇᖅᑐᖓ ᑮᓇᐅᔭᑦ 
ᐊᒥᒐᓪᓚᕆᒻᒪᑕ ᑕᕝᕙᓂ.  
 
ᐅᖃᐅᓯᒋᑐᐃᓐᓇᖅᑕᕋ. ᓇᓗᓇᐃᕆᐊᑐᐃᓐᓇᖅᑕᕋ 
ᑮᓇᐅᔭᐃᑦ ᑕᕝᕙᓂ ᐊᒥᒐᓗᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᐱᒋᔭᒃᑲ 
ᓄᓇᓕᐅᔪᑦ ᓴᓂᑭᓗᐊᕐᒥ ᑖᒃᑯᐊ 
ᐊᑐᖅᑳᑎᖅᐹᖑᓯᒪᕙᓪᓚᐃᒻᒪᑕ ᑖᒃᑯᐊ ᑮᓇᐅᔭᑦ 
ᐱᑕᖃᐃᓐᓇᓂᐊᖅᑐᖅ 
ᐱᔪᒫᓐᓂᐊᑐᐃᓐᓇᕐᓗᓂᐅᓐᖏᑦᑐᖅ ᑭᓯᐊᓂ 
ᓄᓇᓕᓐᓅᓪᓚᕆᒃᑲᔭᖅᑐᑦ. 
 
ᑕᕝᕗᖓ ᐊᕐᕌᒎᓂᐊᖅᑐᓄᑦ ᓂᐅᕕᖅᐸᓪᓕᐊᑎᓪᓗᒋᑦ 
ᐊᓯᔾᔨᖑᒃᑭᑦᑎᒍ ᒫᓐᓇᐅᔪᖅ ᒫᓐᓇᒧᑦ ᑎᑭᐅᑎᓯᒪᔪᒥᑦ 
ᓄᓇᓯᐅᑎᖃᓕᕈᒫᖅᑑᒐᓗᐊᑦ. ᐊᖏᖃᑎᒋᒋᒃᑭᑦ 
ᐃᓗᐃᒃᑲᐅᔪᓂᑦ ᑮᓇᐅᔭᖅᑕᖃᕆᐊᖃᖅᑐᖅ 
ᐊᑲᐅᔫᒐᔭᖅᑐᓂᓪᓗ. 
 
ᑕᐃᒫᒃ ᐅᖃᕋᑖᕋᕕᑦ ᓈᒻᒪᒃᑲᔭᖅᑑᒐᓗᐊᑦ 
ᐊᒥᓲᓂᖅᓴᐅᑉᐸᑕ ᐊᒻᒪᓗ ᐊᖏᖃᑎᒋᓪᓗᑎᒃ. 
ᑕᕝᕗᖓᑲᓚᐅᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᒥᔅᑕ ᕋᒻᐳᓪ, ᒥᔅᑕ ᐊᕐᕚᕐᓗᒃᓗ ᐊᐱᖅᓱᕋᑖᕐᖓᑎᒃ. 
ᒥᓂᔅᑕᐅᔪᖅ  

ᑎᑎᖅᑲᐅᓯᐊᖃᑦᑕᖅᓯᒪᔪᖅ ᐅᕙᑦᑎᓐᓂ 
ᐊᐅᓱᐃᑦᑐᒥᑦᑕᐅᖅ ᓴᓕᒎᑎᒋᔭᖓ. 
 
ᐃᓚᓯᓗᐊᒃᑲᓐᓂᕈᓐᓇᓐᖏᑦᑐᖓ 
ᒪᓕᒐᓕᐅᖅᑎᐅᖃᑎᒋᔭᕐᒪᑦ 
ᐅᖃᐅᓯᕆᕋᑖᖅᑕᖏᓐᓄᑦ 
ᐃᓱᒫᓗᒍᑎᒻᒪᕆᐅᓕᕐᒥᖕᒪᑦᑕᐅᖅ. ᐄ, ᑮᓇᐅᔭᑦ 
ᑖᒃᑯᐊ ᖃᓄᐃᓕᒍᓐᓇᔾᔮᓐᖏᑐᑦ ᐊᕐᕌᒍᓄᑦ ᑕᓪᓕᒪᓄ 
ᑮᓇᐅᔭᖃᖅᑎᑦᑎᒃᑲᓐᓂᓐᖏᓚᑦ. ᑕᐃᒪᓕ 
ᑎᓕᐅᒃᑲᓐᓂᕈᕆᒪᕙᒃᑲ ᑖᒃᑯᐊ 
ᐊᒥᓱᕈᕆᐊᖅᑕᐅᒃᑲᓐᓂᖃᑦᑕᖁᓪᓗᒍ. ᐅᖃᖅᑲᐅᒐᕕᑦ 
ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᑐᐃᓐᓇᕐᖓᑕ. 
 
ᒥᔅᑕ ᐊᕐᕚᕐᓗᒃᓗ ᐊᐱᖅᑯᑎᒋᖅᑲᐅᔭᖓ, ᑖᒃᑯᐊ 
ᕼᐊᒻᓚᒃᑯᓐᓅᖅᐸᒃᑐᑦ $54 ᒥᓕᐊᓄᑦ $51 
ᒥᓕᐊᒨᖅᓯᒪᖕᒪᑕ. ᖃᓄᕐᓖᒃᑯᐊ ᒐᕙᒪᒃᑯᑦ 
ᐊᑭᑦᑐᐸᓪᓕᐊᑐᐃᓐᓇᖅᑎᓪᓗᒋᑦ ᓱᒻᒪᓄᑯᐊ 
ᖃᑦᑏᓐᓇᕈᕆᐊᖅᑕᐅᓚᐅᖅᑲᑦ 3 ᒥᓕᐊᓂᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᑐᒍᓗ 
ᐊᐱᖅᓱᕐᒪᑦ ᑖᔅᓱᒥᖓ.  
 
ᒥᑭᓪᓕᒋᐊᕐᓂᖓᓄᑦ ᐱᔾᔪᑕᐅᔪᖅ ᐅᖃᖅᑲᐅᒐᒪ 
ᐅᐃᐊᑦᑎᐊᕈ, ᐃᓛᒃ ᖃᑦᑏᓐᓇᕈᕆᐊᓚᐅᕐᖓᑕ 
ᓄᓇᓕᓐᓄᑦ ᑮᓇᐅᔭᑦ. ᐊᑭᑦᑐᕆᐊᕐᓂᐅᓚᐅᖅᓯᒪᔪᓂᑦ 
ᑕᐃᒃᑯᐊ ᐊᑭᑦᑐᕆᐊᖅᑎᓪᓗᒋᑦ ᑕᐃᒃᑯᐊ 
ᐊᒥᓱᕈᕆᐊᕆᐊᖃᓚᐅᖅᓯᒪᖕᒪᑕ 
ᐊᑭᓖᔪᓐᓇᕐᓂᐊᕐᖓᑕ ᐅᖅᓱᐊᓗᖁᑎᒋᔭᖏᓐᓂᑦ 
ᑕᕝᕙᓂ ᓄᓇᓕᓐᓂ. 
 
ᑕᐃᒪᓕ ᐃᒪᐃᓚᐅᖅᑐᒍ, ᐃᒃᓯᕙᐅᑕᖅ, 
ᐊᑕᖏᖅᑖᓗᒋᓪᓗ ᐅᑎᖅᑎᓚᐅᓐᖏᓐᓇᑦᑎᒍᑦ 
ᑕᐃᒃᑯᐊ ᑐᓂᓚᐅᖅᓯᒪᔭᕗᑦ, 75-
ᐳᓴᑐᐃᓐᓇᖏᓐᓂᖃᐃ ᐅᑎᖅᑎᑦᑎᓚᐅᖅᑐᒍᑦ 
ᑐᓂᓚᐅᖅᑕᕋᓗᐊᑦᑎᓐᓂᑦ. ᐄ, ᐊᖏᔫᒐᓗᐊᖅ 
ᐊᑕᖏᖅᑖᓗᒋᓚᐅᓐᖏᑕᕗᑦ ᑐᓂᓚᐅᖅᑕᕗᑦ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑕᐃᒪᓕ ᒥᓂᔅᑕ ᐃᒪᐃᓕᐅᖅᑲ J-5-ᒥ 2008-09 
ᑖᒃᑯᐊ ᐃᑲᔪᕈᑏᑦ ᑐᓂᕐᕈᑏᑦ $52 ᒥᓕᐊᖑᓚᐅᕐᖓᑦ 
ᐊᒻᒪᓗ 2009-2010, $54 ᒥᓕᐊᖑᑦᑕᖅᑯᑦ, 2010-
11 ᖃᑦᑏᓐᓇᕈᕆᐊᕆᓪᓗᓂ $51 ᒥᓕᐊᒧᑦ. 
ᐊᑭᑦᑐᕆᐊᓚᐅᖅᓯᒪᔪᖅ ᐅᖅᓱᐊᓗᒃ ᐱᔾᔪᑎᒋᓪᓗᒍ. 
ᐊᑭᑭᒃᓕᒋᐊᕆᕚ ᑕᐃᒃᑯᐊ ᐃᒫᒃ 
ᐊᑭᑭᓐᓂᖅᓴᐅᓕᕐᓂᖏᓐᓄᑦ ᐅᖅᓱᐊᓗᐃᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. 2009-2010-ᒥ $4 
ᒥᓕᐊᒃᑲᓐᓂᕐᓂᒃ ᑐᓂᓯᓚᐅᕋᑦᑎᒍᑦ 
ᐊᑭᓖᔪᓐᓇᖁᓪᓗᒋᑦ 
ᐊᑭᑦᑐᕆᐊᕐᓂᕆᓚᐅᖅᑕᖏᓐᓄᑦ, ᐃᒫᒃ, ᓄᓇᓕᖕᓂᑦ 
$3 ᒥᓕᐊᑲᓴᖕᓂᒃ ᐅᑎᖅᑎᑦᑎᓚᐅᕋᑦᑕ, 
ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ. ᑐᑭᓯᕙᓪᓚᐃᒐᒃᑯ. ᖁᔭᓐᓇᒦᒃ ᓇᓗᓇᐃᖅᓯᒻᒪᑦ. 
ᐊᐱᖅᑯᑎᒋᖅᑲᐅᔭᒪ ᐊᐃᑉᐸᖓ 2008-09 ᑕᑯᓪᓗᒍ 
$52 ᒥᓕᐊᖑᓚᐅᖅᓯᒪᔪᑦ ᑕᐃᒪᓕ $1 ᒥᓕᐊᓂᒃ 
ᖃᑦᑏᓐᓇᐅᓂᖅᓴᐅᓕᕐᒥᖕᒪᑦ 
ᑕᐃᑦᓱᒪᓂᐅᓚᐅᖅᓯᒪᔪᖅ 2008-09, 
ᐊᑭᑦᑐᖅᐸᓪᓕᐊᓃᑦ ᐃᓱᒪᒋᓪᓗᒋᑦ 
ᑕᒪᒃᑯᐊᖑᒐᓗᐊᕐᒥᖕᒪᑕ 
ᐊᑭᑦᑐᕆᐊᕋᔭᓐᖑᐊᖅᑑᑎᒋᒐᓗᐊᕋᒃᑯ 
ᐊᒥᓱᕈᕆᐊᕋᔭᖅᑑᑎᒋᒐᓗᐊᕋᒃᑯ.ᓱᒻᒪ 
ᖃᑦᑏᓐᓇᕈᕆᐊᓚᐅᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ 
ᑕᕝᕙᓂ ᐱᖃᓯᐅᑎᓯᒪᖕᒥᒪᑕᑦᑕᐅᖅ ᐊᓯᖏᓐᓂᒃ. 
ᐊᓯᖏᑦᑕᐅᖅ ᐃᓱᒪᒋᔭᕆᐊᖃᓚᐅᕐᒥᖕᒪᑕ. ᑕᐃᒃᑯᐊ 
ᓄᓇᓕᓐᓅᖅᑕᐅᕙᒃᑐᑦ ᖃᑦᑏᓐᓇᕈᕆᐊᖅᑕᐅᓂᖏᑦ 
ᑕᐃᒃᑯᐊ ᐊᖏᖃᑎᒌᒍᑎᒋᓚᐅᖅᓯᒪᔭᕗᑦ 
ᒐᕙᒪᒃᑯᓐᓄᑦ ᐅᑎᖅᑎᑕᐅᓯᒪᓕᕐᖓᑕ 
 
ᐄ, ᐃᓗᓕᖃᖅᑑᒐᓗᐊᑦ ᐊᓯᖏᓐᓂ, ᐅᖅᓱᐋᓗᐃᑦ 
ᐊᑮᓐᓇᕆᓐᖏᑕᖏᑦ. ᐊᖏᖃᑎᖃᖅᓯᒪᒐᑦᑕ 
ᓄᓇᓕᐅᔪᓂᑦ ᑕᒪᒃᑯᓂᖓ ᐱᖁᑎᕐᔪᐊᖑᔪᓂᑦ 
ᓄᓇᓕᐅᔪᓂᑦ. ᑖᒃᑯᐊ ᐱᖓᓱᑦ ᑕᕝᕙᓐᖓᑦ 
ᐃᓱᓕᓯᒪᓕᕐᖓᑕ, ᐊᓯᖏᑦᑕᐅᖅ ᐃᓱᒪᒋᒋᐊᖃᕐᒥᒻᒪᑕ 
ᑕᕝᕙᓂ ᖃᑦᑏᓐᓇᕈᕆᐊᓕᕿᔾᔪᑕᐅᓚᐅᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐃᒪᐃᓕᐅᖅᑮᑦ 
ᐊᔪᖅᓴᓂᖅᓴᐅᓂᐊᕋᓗᐊᖅᑐᑕ. 
 
ᑖᒃᑯᐊ ᐃᓛᒃᑯᑦ ᑮᓇᐅᔭᖃᖅᑎᑦᑎᓂᐅᔪᖅ, 
ᐱᔪᒪᓂᕋᖅᑲᐅᒐᓗᐊᕋᕕᑦ $2.5-ᒥᓕᐊᓐᖑᔪᓂᑦ 
ᑖᒃᑯᓄᖓ ᐃᓗᐃᒃᑲᐅᔪᓂᑦ 
ᑮᓇᐅᔭᖃᖅᑎᑦᑎᓂᐅᔪᒥᑦ ᕼᐋᒻᓚᓄᑦ $1 
ᒥᓕᐊᒃᑲᓐᓂᐅᒐᔭᖅᑐᑦ ᑕᐃᒃᑯᓇᓐᖓᑦ $1.5 ᒥᓕᐊᓐ 
ᓴᓂᕐᕙᓕᖅᑕᓯᓐᓂᒃ ᒫᓐᓇ. ᖃᓄᐃᒻᒪᑦ ᑕᐃᒪᓐᓇᒃ 
ᐋᖅᑭᑦᑕᐅᓚᐅᖅᐸ? ᐃᓕᔅᓯ ᐃᓱᒪᓕᐅᕐᓂᖅᑭᓰ 
$1.5-ᒥᓕᐊᓐ $2.5-ᒥᓕᐊᓐᕈᖅᑎᓐᓇᒍ ᐅᕝᕙᓘᓐᓃᑦ 
ᑮᓇᐅᔭᓕᕆᔨᒃᑯᑦ ᐅᕝᕙᓘᓐᓃᑦ ᒥᓂᔅᑕᐅᔪᖅ 
ᑭᒃᑯᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ  

ᓄᓇᓕᐅᔪᑦ ᐊᔪᖅᓴᓂᖅᓴᐅᖁᓐᖏᑕᕋᓗᐊᕗᑦ 
ᐅᖃᖅᑕᐃᑦ ᑭᐅᓗᒍ. ᑮᓇᐅᔭᐃᑦ ᐅᑎᖅᑎᓚᐅᖅᑕᕗᑦ 
ᐊᑕᖏᓚᐅᓐᖏᑦᑐᑦ ᑐᓂᔭᑦᑎᓐᓂᑦ ᐊᒻᒪᓗ ᓇᓗᔪᖓ 
ᑕᐃᒫᒃ ᐅᖃᖅᑐᒃᓴᐅᒻᒪᖔᖅᐱᑦ. ᑭᓯᐊᓂᓕ ᑖᒃᑯᐊ 
ᑮᓇᐅᔭᑦ ᐱᓚᐅᖅᓯᒪᔭᕗᑦ 
ᐊᑕᖏᓚᐅᓐᖏᑕᕋᓗᐊᕗᑦ.  
 
ᑕᒪᒃᑯᓄᖓᓕ ᓄᓇᓯᐅᑎᓅᖓᔪᑦ ᐃᓱᒪᓪᓗᑕᓗ 
ᑕᐃᔅᓱᒪᓂᓗ $2.5-ᒥᓕᐊᓐ ᓈᒻᒪᑦᑑᑎᒋᓚᐅᕋᑦᑎᒍ 
ᓄᓇᓕᐅᔪᑦ ᓈᒻᒪᑦᑐᓂᑦ ᑮᓇᐅᔭᖃᕈᓐᓇᖁᓪᓗᒍ 
$100,000-ᖏᓐᓃᒃᑲᔭᕐᖓᑕ. ᐊᒻᒪᓗ ᓱᓕ ᑕᐃᒫᒃ 
ᐃᓱᒪᖃᖅᑐᑕ.  
 
ᐱᓕᕆᖃᑎᒋᓂᐊᑦᑕᒃᑲᓗ ᑖᒃᑯᐊ 
ᑮᓇᐅᔭᓕᕆᔨᒃᑯᓐᓂ ᑲᑎᒪᔨᖏᓐᓃᑦᑐᑦ. ᑕᒪᒃᑯᐊ 
ᐊᒥᓲᒻᒪᑕᐃᓛᒃ ᑮᓇᐅᔭᖃᕆᐊᖃᖅᐸᑦᑐᑦ ᑕᕝᕙᓐᖓᑦ 
ᒐᕙᒪᒃᑯᓐᓂ. ᑕᐃᒫᒃ ᑭᓯᐊᓂᐅᓪᓗᓂᓘ 
ᐊᔪᕐᓇᐸᑦᑑᒐᓗᐊᖅ ᐃᓱᒪᓕᐅᕋᓱᐊᕐᓂᐊᕐᓗᓂ ᓇᑭᑦ 
ᐱᔪᓐᓇᓂᐊᕐᒪᖔᑦᑕ. ᖁᕕᐊᓱᑦᑐᖓᓗ $1.5-ᒥᓕᐊᓐ 
ᐱᒍᓐᓇᓐᖑᐊᑕᖅᓯᓐᓇᓚᐅᕋᑦᑕ ᐊᒻᒪᓗ 
ᖃᓄᖅᑑᕋᓱᖃᑦᑕᓂᐊᖅᑯᒍᑦ ᑖᒃᑯᐊ 
ᐊᒥᓱᕈᕆᐊᖅᑎᒃᑲᓐᓂᕋᓱᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑮᓇᐅᔭᓕᕆᔨᒃᑯᑦ ᑲᑎᒪᔨᒋᔭᖏᑦ 
ᓈᓚᑦᑎᐊᓛᖅᑐᔅᓴᐅᒐᓗᐊᖅᑯᑦ. ᐅᖃᓚᐅᕐᒥᒻᒪᑕ 
$1.5-ᒥᓕᐊᓐ ᓈᒻᒪᖏᒻᒪᑦ. 
 
ᑖᓐᓇ ᐅᖃᐅᓯᕆᖅᑲᐅᔭᓐᓄᑦ ᕼᐋᒻᓚᒃᑯᑦ 
ᐊᔪᖅᓴᓂᖅᓴᐅᓂᐊᓕᕐᓂᖏᓐᓄᑦ. 
ᓇᓗᓇᐃᖅᓯᕕᐅᒍᒪᒐᒪ, ᑐᑭᓯᓐᖏᓐᓇᒪᐃᓛᒃ, 
ᖃᖓᑕᓲᖁᑎᕗᑦ ᑕᐃᒪᐃᓐᓂᖅᑲᑕ ᐱᐅᒐᔭᖅᑐᑦ. 

2008-09. ᑕᐃᒃᑯᐊ ᕼᐋᒻᓚᒃᑯᓐᓅᓚᐅᖅᑐᑦ $52-
ᒥᓕᐊᓐᖑᑦᑕᓚᐅᖅᑯᑦ, 2010-2011 ᑕᕝᕙ $51-
ᒥᓕᐊᓐᖑᓕᕐᒥᔪᑦ. ᐃᒫᓪᓕ ᓈᓴᐅᓯᕆᓪᓗᓂ 
ᖃᑦᑏᓐᓇᐅᓂᖅᓴᐅᒻᒪᑦ ᑕᐃᒫᒃ ᓇᓗᓇᓐᖏᓚᑦ 
ᑕᐃᒃᑯᐊ ᐊᔪᖅᓴᓂᖅᓴᐅᓂᐊᓕᖅᑯᑦ. 
 
ᑕᒻᒪᕈᒪ ᐅᖃᐅᑦᑐᓚᐅᓐᖓ ᖃᓄᖅ 
ᑐᑭᓯᓐᖏᒻᒪᖔᒃᑯ. ᖃᑦᑏᓐᓇᐅᓂᖅᓴᐅᒻᒪᑕ ᑖᒃᑯᐊ 
$52-ᒥᓕᐊᓐ ᐊᒥᓲᓂᖅᓴᐅᒻᒪᑦ $51-ᒥᓕᐊᒥᑦ. 
ᑖᒃᑯᐊ ᑐᑭᓯᓐᖏᓇᒃᑭᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᖃᐅᔨᒪᑦᑎᐊᕐᖓᑦ 
ᖃᑦᓯᐅᓂᖏᓐᓂᒃ ᓄᓇᓖᑦ ᑮᓇᐅᔭᖃᕆᐊᖃᕐᓂᖏᑦ 
ᐃᓗᐃᒃᑲᕐᓂᑦ. ᑕᒪᓐᓇ ᐱᔭᕆᐊᑐᖃᑦᑕᕐᖓᑦ 
ᓇᓂᓯᒐᓱᐊᖅᓱᓂ ᑮᓇᐅᔭᑭᔅᓴᖅᑎᓪᓗᑕ, ᑕᒪᕐᒥ 
ᑕᒪᒃᑯᐊ ᑮᓇᐅᔭᖃᖅᑎᒋᐊᖏ. ᐃᑲᔫᑕᐅᒋᐊᓖᑦ 
ᑖᒃᑯᐊ ᐃᓗᐃᒃᑲᐃᑦ ᑮᓇᐅᔭᐃᑦ 
ᓄᓇᓯᐅᑎᑖᕈᑎᔅᓴᐃᑦ ᐃᓚᒋᔭᐅᑐᐃᓐᓇᕐᖓᑕ 
ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖏᑦᑕ ᑖᒃᑯᐊᓗ 
ᑮᓇᐅᔭᐃᑦ ᐊᒥᒐᐃᓐᓇᖅᑐᑎᑦ. ᑕᐃᒪ 
ᐃᓱᒪᓕᐅᕈᑎᖃᖃᑦᑕᕆᐊᖃᕋᑦᑕ 
ᐱᔭᕆᐊᑐᔪᕈᓗᓐᓂᑦ. 
 
ᖁᔭᓐᓇᒦᕆᕙᒃᑲ ᐊᖏᖃᑎᖃᕐᖓᑕ ᑖᒃᑯᐊ 
ᑮᓇᐅᔭᖏᑦ ᐃᓗᐃᒃᑲᐃᑦ ᐃᒪᓐᓇ 
ᓇᓂᓯᕋᓱᐊᕈᑏᓐᓇᓂᐊᖅᑕᒃᑲ 
ᐅᓄᖅᓯᒋᐊᕈᓐᓇᖁᓪᓗᒋᑦ ᑖᒃᑯᐊ ᐅᓄᕐᓂᖏᑦ. 
ᐱᓪᓗᒋᓪᓕ ᓈᓴᐅᓯᓕᕆᓂᖓ 
ᐱᔭᕆᐊᑭᑦᑐᑯᓘᒐᓗᐊᕐᒪᑦ. ᑕᐃᒪ ᑮᓇᐅᔭᓂᒃ 
ᒥᑭᓂᖅᓴᓂᒃ ᐃᓕᓯᓚᐅᖅᑐᒍᑦ ᐅᑎᖅᑎᑕᑦᑕ 
ᓴᓂᐊᓂᒃ. 
 
ᒪᓕᒐᓕᐅᖅᑎᐅᖃᑎᒐ ᑖᓐᓇ 
ᐃᓚᓕᐅᔾᔨᒋᐊᖃᕋᓗᐊᕐᖓᑦ ᓄᓇᓕᓐᓂ  

ᒪᑭᒪᔾᔪᑕᐅᒋᐊᖃᑦᑐᓂᒃ ᐊᖏᖃᑎᒌᒍᑎᖃᖅᓯᒪᒐᑦᑕ  
ᓄᓇᓖᑦ ᑲᑎᒪᔨᖏᓐᓂᒃ. ᒐᕙᒪᒃᑯᓪᓗ 
ᐃᓪᓗᖁᑎᖏᓐᓄᑦ ᓄᓇᓕᓐᓂ. ᐊᕐᕌᒎᓚᐅᖅᑐᒥᒃ 
ᑖᒃᑯᐊ ᐱᖓᓱᑦ ᐊᖏᖃᑎᒌᒍᑏᑦ ᐱᑕᖃᕈᓐᓃᖅᑐᑦ. 
ᑕᒫᓂ ᒥᓕᐊᓐᑖᓚᑐᖃᑦᑕᓚᐅᖅᑐᑦ. ᑖᒃᑯᓄᖓ 
ᑕᐃᔭᐅᓯᒪᔪᒧᑦ ᖃᓂᑦᑐᕈᓘᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪ ᐊᐱᖅᑯᑎᖃᕈᒪᓕᕐᒥᒐᒪ 
ᐅᓂᒃᑳᖅᓯᒪᑦᑎᐊᕐᓗᒍ ᒥᔅᑕ ᐊᕐᕚᕐᓗᒃ 
ᐊᐱᖅᑯᑎᒋᖃᑦᑕᖅᑲᐅᔭᖓᔭ 
ᑐᑭᓯᐅᒪᒍᒪᑦᑎᐊᕋᒪᐃᓛᒃ ᖃᓄᖅ ᐊᐅᓚᖃᑦᑕᒪᖔᑦ 
ᖃᓄᕐᓗ ᐱᓕᕆᕕᓯ ᐊᓯᑦᑎᓐᓄᑦ ᐱᓕᕆᕕᐅᔪᓄᑦ 
ᐃᖅᑲᓇᐃᔭᖃᑦᑕᕋᑦᑎ. ᑕᒪᓐᓇ ᓇᓗᒋᓕᖃᑦᑕᕋᒃᑯᑦ. 
ᑐᑭᓯᐅᒪᑦᑎᐊᕈᒪᓪᓗᖓ ᐅᖃᐅᓯᒋᖅᑲᐅᔭᕐᓂᒃ ᒥᔅᑕ 
ᐊᕐᕚᕐᓗᒻᒧᑦ, ᑖᒃᑯᐊ ᕼᐋᒻᓚᒃᑯᓅᖅᑕᐅᖃᑦᑕᖅᑐᑦ 
ᐅᓄᖅᓯᒋᐊᕐᓂᖏᑦ. . . . 
 
ᐃᒃᐱᐊᕐᔪᒻᒥ ᒪᑐᐃᖅᓯᓂᐊᓚᐅᕐᒪᑕ ᑲᑎᒪᕕᒃᑖᒥᒃ 
ᒥᓂᔅᑕᓗ ᖃᐃᓯᒪᒍᓐᓇᓚᐅᖅᑐᓂ ᐱᖃᑎᖃᖅᑐᓂ 
ᒐᕙᒪᑐᖃᒃᑯᓐᓂᒥᐅᓂᑦ ᑕᐃᒪ ᐊᕐᕌᓂᐅᓚᐅᖅᑐᖅ. 
ᑕᐃᒃᓱᒧᖓ ᐱᓐᖑᐊᕕᒻᒧᑦ ᑕᒪᒃᑯᐊ ᐅᖅᓱᐊᓗᒻᒧᑦ 
ᐊᑭᖏᑦ ᐃᓚᒋᐊᖅᓯᒪᒻᒪᑕ. ᑕᐃᒫᒃ ᐃᒃᐱᐊᖅᔫᑉ 
ᑮᓈᐅᔭᖓᑕ ᐃᓚᖓ ᐃᓚᖏᐊᖅᑕᐅᓚᐅᖅᑳ 
ᕼᐋᒻᓚᒃᑯᓐᓄᑦ ᓄᑦᑎᖅᑕᐅᔪᐃᑦ ᑖᒃᑭᐊ ᑮᓈᐅᔭᐃᑦ 
ᐱᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᑕᐃᒪ ᐅᓂᒃᑳᕆᐊᓕᓐᓂᒃ ᑖᓐᓇ ᑐᒡᓕᕋ 
ᑭᐅᑎᒍᓐᓇᕈᒃᑯ ᐱᔭᕆᐊᑭᓐᓂᖅᓴᐅᓚᖓᕙᓪᓚᐃᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ. 
 
ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᑦᓯᐊᕙᐅᔪᖅ. 
 
ᐊᕐᕌᒍᑕᒫᑦ ᑖᒃᑯᐊ ᐱᖁᑎᕐᔪᐊᓅᖓᔪᑦ 
ᐊᖏᖅᑕᐅᖃᑦᑕᕐᖓᑕ ᓈᓴᖅᑕᐅᓪᓗᑎᓪᓗ. ᑕᐃᒫᒃ 
ᐊᑐᐊᒐᖃᕋᑦᑕ ᑖᒃᑯᐊ ᓈᓴᐅᖅᓴᐅᑎᓪᓗᒋᑦ ᑕᒪᒃᑯᐊ 
ᐆᒪᖅᑯᑏᓪᓗ. ᑕᐃᒃᑯᐊᓗ ᓇᓚᐅᒃᑖᖃᑦᑕᖅᓱᒋᑦ 
ᐃᓪᓗ ᖃᖓ ᒪᑐᐃᕋᔭᕐᓂᖓ ᐊᒻᒪᓗ ᖃᑦᓯᓂᒃ 
ᑮᓇᐅᔭᖅᑐᓂᐊᕐᒪᖔ. ᑖᒃᑯᐊ ᐊᐅᓚᔾᔪᑎᓂᒃ 
ᒪᑭᒪᔾᔪᑎᓂᓪᓗ ᐋᖅᑭᒃᓯᒪᔪᑦ. ᑖᒃᑯᐊᖑᒐᔪᒃᑐᑦ 
ᐊᓯᔾᔨᖅᑕᐅᖃᑦᑕᖅᑐᑦ ᑕᕝᕙᓂ ᑮᓇᐅᔭᖅᑑᑎᔅᓴᓂᒃ. 
 
75 ᐳᓴᓐᑎᑐᐃᓐᓇᐃᑦ ᑕᒪᒃᑯᐊ 
ᓱᓪᓗᑯᑖᒃᑰᕆᐊᖃᑦᑐᑦ ᐅᓄᖅᓯᒋᐊᓯᒪᔪᑦ, 
ᐅᑎᖅᑎᑕᐅᓚᐅᖅᑐᖅ ᓄᓇᓖᑦ ᐃᓚᖏᑦ 
ᐱᖁᑎᕐᔪᐊᑖᒃᑲᓐᓂᓚᖓᒻᒪᑕ. ᑕᐃᒪ 25 ᐳᓴᓐᑎᒥᒃ 
ᐃᓚᒋᐊᖃᑦᑕᖅᑐᖅ ᐊᕐᕌᓂᐅᓚᐅᖅᑐᖅ 
ᑮᓇᐅᔭᖅᑑᑎᔅᓴᐃᑦ. 
 
ᑕᒪᓐᓇ ᐱᔭᕆᐊᑐᔪᕈᓘᒻᒪᑦ ᑕᐃᒪ 
ᐅᖃᖅᑐᖃᖅᑲᐅᒻᒪᑦ ᑖᒃᑯᐊ ᐲᕆᐊᓖᑦ 
ᐃᓚᓕᐅᑎᒋᐊᓖᑦ ᓈᓴᖅᑕᐅᖃᑦᑕᕆᐊᖃᓐᖓᑕ, 
ᑭᓯᐊᓂ ᕿᓃᓐᓇᖃᑦᑕᖅᑐᒍᑦ 
ᓇᓚᐅᒃᑖᖅᑎᐊᕐᕈᑎᔅᓴᓂᒃ ᑕᒪᒃᑯᓄᖓ ᐱᖁᑎᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅ ᓛᔅᒪᓐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑭᐅᒐᕕᓐᖓ. ᐄ,  

ᑕᐃᒪ ᐃᓕᑉᐸᓪᓕᐊᖏᓐᓇᕋᑦᑕ ᐃᓅᓯᓕᒫᖅ. ᑕᒪᓐᓇ 
ᐊᐱᖅᓱᕈᓘᔭᕋᒪ ᓱᓕ. 
 
ᑕᐃᒫᒃ ᐱᕕᒃᓴᕆᔭᕋᓗᐊᕋᓂᒃ ᔭᒐᐃᒍᒪᓐᖏᓐᓇᒪ 
ᐊᐱᖅᓱᖅᑯᖓ. ᑖᒃᑯᐊ ᐊᐱᖅᓲᑎᒋᔭᒃᑲ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᑐᕌᖓᓪᓗᐊᑑᔮᖅᑑᒐᓗᖓᒃ. ᑭᓯᐊᓂ, ᑖᒃᑯᐊ 
ᓄᓇᓖᑦ ᒐᕙᒪᓕᕆᔨᖏᑦ ᓇᒧᓕᒫᖅ ᐊᑕᓂᖏᓐᓄᑦ 
ᑕᐃᒫᒃ ᐱᕕᒃᓴᖃᕈᒪᖅᑲᐅᒐᒪ ᐊᐱᖅᓱᕐᓗᖓ. 
ᑕᒻᒪᕐᓂᕈᒪ ᑕᒡᕗᖓᐅᖏᑦᑐᖅ ᐊᐱᖅᓱᓕᕐᓂᕈᒪ 
ᐅᖃᐅᔾᔭᐅᓂᐊᖅᑯᖓ. 
 
ᒫᓐᓇ ᒥᑦᑕᕐᕕᒃ ᐅᖅᓱᐊᓗᐊᓂᒃ ᐃᓛᒃ 
ᐊᑭᓕᖅᑐᖅᑕᐅᕙᓪᓕᐊᖕᒪᑦ. ᐱᓕᕆᕕᓰ? 
ᐊᑭᓕᖅᑐᐃᕙᓪᓕᐊᕙᑦ 
ᐱᕙᓪᓕᐊᔪᓕᕆᔨᒃᑯᓐᓄᓪᓘᓐᓃᑦ 
ᐃᖏᕐᕋᔪᓕᕆᔨᒃᑯᓐᓄᓪᓘᓐᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᒃ ᖁᕕᐊᑦᑐᖓ 
ᐃᓕᑉᐸᓪᓕᐊᖏᓐᓇᕋᕕᑦ ᐊᐱᖅᓱᖅᑐᑎᑦ. 
ᐊᒥᓱᐊᓗᖕᓂᖃᐃ ᐃᓕᓯᒪᓕᖅᑭᑦ? 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ, ᑕᓪᓕᕐᒥᐅᖂᕐᒪᑦ. ᒪᒥᐊᓇᐅᒐᓗᐊᖅ 
ᑖᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ ᑮᓇᐅᔭᐃᑦ 
ᐊᑐᕈᓐᓇᓐᖏᓐᓇᑦᑎᒍᑦ. ᑖᒃᑯᐊ ᑲᒪᒋᔭᐅᖕᒪᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 
ᖁᔭᓐᓇᒦᒃ ᐊᐱᕆᒍᓐᓇᖅᑎᑕᐅᕋᑖᕋᒪ. ᑕᐃᒪ 
ᓂᕆᖅᑲᐅᔭᕗᑦ ᐱᓪᓗᒋᑦ, ᑕᐃᓐᓇ 
ᓇᓚᐅᑦᓵᖅᓯᒪᔪᖅ, ᐃᓕᓴᐃᔨᒡᒎᖅ 
ᐃᓕᓐᓂᐊᖅᑎᑦᓯᑦᓯᐊᕙᐅᖏᒻᒪᑕ. ᐃᓕᑦᓯᐊᒃᑲᐅᖕᒪᑕ. 
 
ᑖᓐᓇ ᐊᐱᖅᑯᑎᒋᒃᑲᓐᓂᓚᖓᔭᕋ ᐃᒃᐱᐊᕐᔪᖕᒥ 
ᒥᑦᑕᕐᕕᐅᔪᖅ ᑕᐃᒫᒃ ᐅᖃᐅᓯᐅᕈᓘᔮᖃᑦᑕᕐᒪᑦ 
ᐃᓱᒫᓘᑕᐅᓪᓗᓂᓗ. ᐊᖏᖃᑎᒌᒎᑕᐅᓯᒪᔪᖃᖏᒻᒪᑦ, 
ᑖᓐᓇ ᕼᐊᒻᓚᒃᑯᑦ ᐃᒫᒃ ᑲᒪᔨᐅᓕᕐᓂᐊᖅᑎᓪᓗᒋᑦ 
ᒥᑦᑕᕐᕕᖕᒥ. ᕼᐊᒻᓚᒃᑯᓐᓄᑦ ᐊᐅᓚᑕᐅᒃᐸᑦ, ᑖᓐᓇ 
ᒥᑦᑕᕐᕕᒃ, ᑖᒃᑯᐊ ᐅᓄᖅᓯᒋᐊᖅᑕᐅᓂᐊᖅᑲᑦ 
ᑮᓇᐅᔭᖏᑦ, ᓲᕐᓗ ᐃᖅᑲᓇᐃᔮᒃᓴᐃᑦ ᐃᓂᖏᓐᓄᑦ 
ᐅᖅᓱᐊᓗᓕᕆᓂᕐᒧᓪᓗ ᖃᐅᒻᒪᖅᑯᑎᓕᕆᓂᕐᒧᓪᓗ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᓐᓇ 
ᐱᖔᕐᓂᕈᕆᒃᑯ ᑎᑎᕋᖅᓯᒪᖅᑲᐅᔪᖅ. 
 
ᖁᔭᓐᓇᒦᒃ ᐊᐱᖅᓱᕋᕕᑦ. ᑖᓐᓇ ᒥᑦᑕᕐᕕᒃ 
ᐱᔾᔪᑎᒋᓪᓗᒍ, ᐊᖅᑭᐅᒪᔾᔪᑎᖏᓪᓗ 
ᐊᐅᓚᔾᔪᑎᒃᓴᖏᓪᓗ, ᑖᒃᑯᓄᖓ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄ 
ᑲᒪᒋᔭ.ᐅᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᖁᔭᓐᓇᒦᒃᑕᐅᖅ ᑖᒃᓱᒥᓐᖓ ᐊᐱᕈᔪᓐᓇᖅᑎᑕᐅᒐᒪ. 
ᐄ, ᑖᓐᓇ ᐊᐱᕆᖅᑯᑎᒋᔪᒪᖅᑲᐅᓐᖏᑕᕋ 
ᒥᓂᔅᑕᖓᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᑭᐅᔭᐅᑐᐃᓐᓇᕐᓗᖓᓗ 
ᐊᐱᕆᔭᕆᐊᖃᕐᓂᓐᓂᒃ ᓄᓇᓕᐅᑉ  

ᒐᕙᒪᖓᓂᒃ. ᖁᔭᓐᓇᒦᒃ. 
ᐊᐱᖅᑯᑎᖃᒃᑲᓐᓂᕈᓐᓃᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᐊᑎᓕᐅᖅᓯᒪᔪᖅ ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 
ᑐᓴᖅᑲᐅᒐᒪ ᒪᓕᒐᓕᐅᖅᑎᐅᖃᑎᒐᓂᒃ 
ᐅᖃᖅᑎᓪᓗᒍ ᓇᒧᓐᖓᐅᓂᐊᕈᑦᑕ ᖃᓄᖅ 
ᐊᐅᓚᒍᓐᓇᕐᓂᖏᓐᓂᑦ ᑖᒃᑯᐊ ᕼᐋᒻᓚᒃᑯᑦ 
ᑮᓇᐅᔭᑭᒃᓴᕐᓂᖅᓴᐅᓪᓗᑎᒃ? ᐃᒪᓐᓇᓕ ᐃᓕᓯᒪᒐᒪ, 
ᐊᕐᕌᒎᒐᓴᖕᓂ, ᑕᒪᒃᑯᐊ ᐱᖁᑎᕐᔪᐊᑦᑎᑦ ᐃᓛᒃ 
ᓄᓇᓯᐅᑎᖅᔪᐊᑦ ᑎᑎᕋᖅᑕᐅᓯᒪᖏᑉᐸᑕ 
ᑮᓇᐅᔭᖃᖅᑎᑕᐅᖃᑦᑕᖏᑦᑐᑦ ᐊᐅᓚᔾᔪᑎᒃᓴᖏᓐᓂᑦ. 
 
ᖃᓄᕐᓕ ᐃᓱᒪᓕᕋᒪ, ᖃᓄᑎᒋ ᑖᒃᑯᐊ 
ᑐᓂᔭᐅᖃᑦᑕᖅᑲᑦ ᑮᓇᐅᔭᒃᓴᖏᑦ ᕼᐋᒻᓚᒃᑯᑦ, ᑕᖅᑭᑦ 
ᐱᖓᓱᑦ ᐊᓂᒍᕌᖓᑕ? ᐃᒪᓐᓇ 
ᑮᓇᐅᔭᑭᓐᓂᖅᓴᐅᓗᓂ ᐊᐅᓚᒋᐊᖃᕐᓗᓂᓗ 
ᑮᓇᐅᔭᓂ ᐊᐅᓚᑦᓯᑦᓯᐊᕈᒥᓇᕋᓗᐊᕐᒪᑦ. ᓲᕐᓗ 
ᐱᕈᖅᓴᐃᓗᓂᓘᓐᓃᑦ ᑮᓇᐅᔭᓂᒃ ᑮᓇᐅᔭᒃᑯᕕᒃᑯᑦ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᖃᓄᑎᒋ ᑖᒃᑯᐊ ᕼᐋᒻᓚᒃᑯᑦ 
ᑮᓇᐅᔭᖃᑎᑕᐅᖃᑦᑕᖅᑲᑦ? ᑕᖅᑮᑦ ᐱᖓᓱᑦ 
ᓈᑐᐊᕌᖓᑖ ᑕᐃᒫᒃ ᑐᑭᓯᐅᒪᓂᐊᕋᑦᑕ ᓄᑖᓂᒃ 
ᑮᓇᐅᔭᓂᒃ ᕼᐋᒻᓚᒃᑯᓐᓅᖅᑎᑦᓯᒑᖓᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇᑦᑕᐅᖅ 
ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ ᐊᐱᕆᕋᑖᕐᒪᑦ. 
ᑖᒃᑯᐊ ᑮᓇᐅᔭᖅᑑᑎᒃᓴᑦ ᒪᓕᖃᑦᑕᕐᒪᑕ ᓄᓇᓖᑦ 
ᖃᓄᐃᓐᓂᖏᓐᓂᑦ. ᐃᓚᖏᑦ ᑕᖅᑭᓄᑦ ᐱᖓᓱᓄᑦ. 
ᐃᓚᖏᓪᓗ ᑕᖅᑭᑕᒫᖃᑦᑕᖅᓱᑎᒃ, ᐃᒃᓯᕙᐅᑖᖅ.  

ᐃᓛᒃ ᖃᓄᐃᓕᖓᓂᖏᑦ ᒪᓕᒃᑕᐅᓪᓗᑎᒃ 
ᑐᓂᔭᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᐅᖃᕋᑖᕐᒪᑦ ᖃᓄᐃᓐᓂᖏᑦ ᒪᓕᓪᓗᒋᑦ ᕼᐊᒻᓚᒃᑯᑦ 
ᓇᓪᓕᐊ ᐱᔪᓐᓇᖅᐸᑦ? ᐊᐅᓚᔅᓯᒍᓐᓇᑎᐊᖅᐸᑕ 
ᑮᓇᐅᔭᓂᑦ ᐊᒻᒪᓗ ᐸᕐᓇᐅᑎᖃᑦᑎᐊᕐᓗᑎᑦ 
ᑭᖑᕙᐅᒪᖏᑦᑐᓂᑦ. ᑖᓐᓇ ᓄᓇᓕᐅᔪᖅ ᑕᐃᒫᒃ 
ᑕᖅᑭᓄᑦ ᐱᖓᓱᓄᑦ ᑐᓂᔭᐅᒍᓐᓇᖅᓯᖃᑦᑕᖅᑲᑦ 
ᐊᐅᓚᓂᖃᑦᑎᐊᖅᑲᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᕗᑎᑦ, 
ᑕᒻᒪᓐᖏᑦᑐᑎᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᓪᓗᐊᕕᒃ. 
ᓄᓇᓕᖁᑎᒐ, ᒪᕐᕉᖏᓛᒃ ᑕᐃᔮᖏᑕᕋᓗᐊᒃᑲ, 
ᓇᓪᓕᐊᖑᓂᖓᓂᑦ ᑮᓇᐅᔭᑎᒍᑦ 
ᐊᑲᐅᖏᓕᐅᕈᑎᖃᕐᒪᑦ ᑖᓐᓇ ᒥᓂᔅᑕ 
ᖃᐅᔨᒪᔪᔅᓴᐅᒐᓗᐊᖅ ᐊᒻᒪᓗ ᐊᔪᖏᓐᓂᓕᒫᒥᓂᒃ 
ᐱᓕᕆᒐᓱᐊᖅᑐᔅᓴᐅᔫᒐᓗᐊᖅ. ᑖᒃᑯᐊ 
ᐊᖏᔪᖅᑳᖃᕐᕕᒻᒥ ᓄᓇᓕᓐᓅᕈᓐᓇᖁᓪᓗᒋᑦ. ᓲᕐᓗ, 
ᐃᓂᖅᑎᑦᑕᐅᒋᐊᖃᖅᐸᑕᓘᓐᓃᑦ 
ᐋᖅᑭᒋᐊᖅᑕᐅᒋᐊᖃᖅᐸᑕᓘᓐᓃᑦ ᐃᒪᓐᓇ 
ᐊᑐᖅᑐᐊᑲᐃᓐᓇᕈᓐᓇᕐᓗᑎᑦ ᐃᖅᑲᓇᐃᔭᖅᑎᖏᓐᓂᑦ 
ᓄᓇᕗᑦ ᒐᕙᒪᖏᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ  
ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᓴᖅᑭᑎᒻᒪᑦ 
ᐊᐱᖅᑯᒻᒥᑦ ᐅᖃᐅᓯᕐᒥᓘᓐᓃᑦ. ᐄ, ᐊᖏᖃᑎᒋᕙᕋ.  

ᑖᓐᓇ ᐱᓕᕆᕕᕗᑦ ᐃᖅᑲᓇᐃᔭᖅᑎᕗᓪᓗ 
ᐊᔪᖏᓐᓂᓕᒫᒥᒍᑦ ᐱᓕᕆᒐᓱᐊᖅᑐᑦ ᑕᒪᒃᑯᐊ 
ᓄᖑᑎᕋᓱᐊᖅᑐᒋᑦ ᐅᖃᐅᓯᕆᖅᑲᐅᔪᖅ. 
 
ᑕᐃᒪ ᒫᓐᓇ ᖁᔭᓐᓇᒦᕈᒪᖃᐃ ᑖᒃᑯᐊ 
ᐱᓕᕆᕕᒃᑲᓂᑦ ᐃᖅᑲᓇᐃᔭᓚᐅᖅᑐᑦ 
ᑕᖃᔪᓐᓇᖅᑑᔮᕋᑎᑦ. ᑖᒃᑯᐊ ᓄᓇᓖᑦ 
ᐱᓕᕆᔭᐅᑦᑎᐊᖁᓪᓗᒋᑦ, ᐃᑲᔪᖅᑕᐅᒋᐊᖃᓕᕌᖓᑕ 
ᐱᓕᕆᕕᒐᓂᑦ. ᐊᒃᓱᕈᖃᑦᑕᕋᓗᐊᖅᑐᒍᑦ ᑖᒃᑯᐊ 
ᐃᖅᑲᓇᐃᔭᖅᑎᓘᓐᓃᑦ ᑲᔪᓯᑎᑦᑎᒐᓱᐊᖅᑦᑐᑎᑦ 
ᐱᓕᕆᐊᔅᓴᓂᑦ. 
 
ᑖᒃᑯᐊ ᑮᓇᐅᔭᑎᒍᑦ ᐊᑲᐅᖏᓕᐅᕈᑎᖃᖅᑐᐃᑦ 
ᐃᑲᔪᕋᓱᐊᖅᓱᒋᑦ. ᐄ, ᑖᒃᑯᐊ ᐊᑐᕋᓱᖃᑦᑕᖅᑕᕗᑦ 
ᐃᑲᔪᕈᓐᓇᖅᑐᓕᒫᑦ ᑕᒪᒃᑯᐊ ᐋᖅᑭᑦᑕᐅᖁᓪᓗᒋᑦ 
ᐊᑲᐅᖏᔾᔪᑕᐅᔪᑦ ᓄᓇᓕᓐᓂᑦ. ᖁᔭᓐᓇᒦᒃ 
ᐃᑲᔪᖅᓱᕋᕕᑦ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ 
ᑎᑎᕋᖅᑕᐅᓯᒪᖁᓪᓗᒍ. 
ᐊᐱᖅᑯᑎᔅᓴᖃᑲᓂᖏᓐᓇᒪᐃᓛᒃ ᑕᐃᒃᑯᐊ 
ᐅᖃᐅᓯᐅᒌᖅᓯᒪᒻᒪᑕ, ᑕᐃᒪ ᑎᑎᕋᖅᑕᐅᓯᒪᓂᐊᕐᖓᑦ 
ᑖᒃᑯᐊ ᓄᓇᓕᑦᑎᓐᓂᑦ ᐃᓱᒫᓘᑎᒋᒐᑦᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐊᐱᖅᑯᑎᒥᑦ ᑐᓴᖏᓐᓇᖓ. ᑖᓐᓇ ᒥᓂᔅᑕ 
ᑐᑭᓯᐅᒪᕙᓪᒪᐃᔪᖅ ᑖᒃᑯᐊ ᐅᖃᐅᓯᖏᓐᓂᑦ. 
 
ᐊᑎᕐᓂᑦ ᐱᓯᒪᒍᓐᓃᕋᒪ. J-5, ᑖᒃᑯᐊ ᑲᑎᓪᓗᒋᑦ 
ᓄᓇᓖᑦ ᒐᕙᒪᖏᓐᓄᑦ ᐃᑲᔪᖅᓱᐃᖅᔪᑏᑦ, 
ᐊᐅᓚᔾᔪᑏᑦ ᒪᑭᒪᔾᔪᑏᓪᓗ $58,331,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): J-6ᒨᕐᓗᑕ, ᓄᓇᓕᓐᓂᑦ 
ᒐᕙᒪᓄᑦ ᐱᔨᑦᓯᕋᐅᑕᐅᔪᑦ ᐊᐅᓚᔾᔪᑏᑦ ᒪᑭᒪᔾᔪᑏᓪᓗ 
$67,210,000. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑖᓐᓇ ᐃᓚᖃᖅᑐᔅᓴᐅᔪᖅ ᐊᐅᓚᑕᐅᓂᖏᑦ ᑖᒃᑯᐊ 
ᐃᓕᓐᓂᐊᕐᕕᐊᓗᐃᑦ? ᑕᕝᕘᓈ ᒐᕙᒪᒃᑯᑦ 
ᐱᔨᑦᑎᕈᑎᖓᒍᑦ ᐃᓚᐅᕙ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋ 
ᑭᐅᑎᓐᓂᐊᕋᒃᑯ ᐊᐱᖅᑯᑕᐅᔪᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 
ᒥᔅ ᓛᔅᒪᓐ. 
 
ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᒐᕙᒪᒃᑯᓐᓄᑦ ᐱᔨᑦᑎᕋᐅᑕᐅᔪᑦ 
ᐊᐅᓚᑦᑎᖃᑦᑕᖅᑐᑦ ᓴᓇᔭᐅᔪᓕᒫᓂᑦ, 
ᓴᓇᔭᐅᓂᖏᓐᓄᑦ ᐃᓕᓐᓂᐊᕐᕖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑐᓴᕐᓇᒥᒻᒪᑦ 
ᑕᒫᓂ ᐃᓕᓐᓂᐊᕐᕕᔾᔪᐊᕗᑦ ᒪᑐᔭᐅᓯᒪᒻᒪᑦ 
Asbestos-ᓄᒡᒎᖅ ᑖᒃᑯᐊ ᑕᒫᓃᑦᑐᑦ 
ᐊᑦᑕᓇᖅᑐᒦᑎᑕᐅᒻᒪᑕ. ᑕᐃᒫᒃ ᑖᓐᓇ 
ᑐᓴᕆᐊᒃᑲᓐᓂᕈᒪᒐᓗᐊᖅᑐᖓ ᖃᓄᐃᓕᖓᒻᒪᖔᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᓐᓇ 
ᐅᕗᖓ ᐊᑐᒻᒪᕆᖏᑦᑑᒐᓗᐊᖅ ᑭᐅᔪᒪᕙᕋ. 
ᐊᑦᑕᓇᖅᑐᒦᑎᑕᐅᔪᖃᖏᑦᑐᖅ ᐃᒃᓯᕙᐅᑖᖅ. ᐅᓪᓗᒥ 
ᑖᓐᓇ ᐅᖃᐅᓯᕆᖅᑰᒻᒪᒍᑦ ᓴᖅᑭᖅᑲᐅᔪᖅ ᒥᒃᓵᓄᑦ 
ᐅᓂᒃᑲᐅᓯᕆᑦᑎᐊᒻᒪᕆᓐᓂᐊᕈᒃᑯᖃᐃ, ᐃᒃᓯᕙᐅᑖᖅ, 
ᖃᓄᐃᔅᓴᓐᖏᒃᑯᕕᑦ. 
 
ᑕᐃᓐᓇ ᐊᓇᕐᕕᒻᒥ ᓴᓇᔪᖃᑦᑎᓪᓗᒍ ᑕᐃᒃᑯᓂᖓ 
Asbestos ᒥᒃᓵᓄᑦ ᓇᓂᓯᔪᖃᖅᑲᐅᒻᒪ 
ᐃᓕᓐᓂᐊᖅᑐᓗᒃᑖᑦ ᐊᐃᑎᑕᐅᖅᑲᐅᔪᑦ 
ᐅᓪᓗᕆᐊᓇᖅᑐᒨᖅᑐᖃᖅᑲᐅᓐᖏᑦᑐᖅ. ᐊᒻᒪ ᑖᓐᓇ 
ᐋᖅᑭᒃᑕᐅᓯᒪᓂᐊᖅᑐᑦ ᓴᓇᒃᑕᐃᓕᐅᕌᓂᖅᐸᑦ 
ᐃᓕᓐᓂᐊᕐᕆᐊᑦᐸᑕ ᑕᒪᓐᓇ ᐋᖅᑭᐅᒪᓕᕋᔭᑦᑐᖅ 
ᑐᓴᐅᒪᓂᕆᔭᕗᑦ. 
 
ᐃᒃᓯᕙᐅᑖᖅ, ᖁᔭᓐᓇᒦᒃ ᑭᐅᑎᑦᑐᓐᓇᕋᕕᓐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ. ᐄ, ᖁᔭᓐᓇᒦᒃ, ᒥᓂᔅᑕ. 
ᑖᓐᓇᐃᓛᒃ ᐊᐅᓚᑦᑎᖃᑦᑕᕐᓂᖅ ᐊᓪᓚᒡᕕᓂᒃ 
ᓴᒃᑯᔾᔮᓐᖏᓇᒃᑯ. ᑖᒃᑯᐊ ᑭᒡᒐᑐᖅᑕᑯᓗᒃᑲ ᐃᒫᒃ 
ᐅᖁᓕᕆᑐᐃᓐᓇᕈᒪᖏᒃᑲᓗᐊᑦᑐᖓ ᖃᓄᖅ 
ᐊᑐᒐᖃᒻᒪᖔᑕ ᑕᒪᒃᑯᓄᖓ. 
 
ᑕᒪᒃᑯᐊ ᐅᑎᖅᑕᕋᐃᓐᓇᕐᖓᑕ ᐅᖁᐊᓗᐃᑦ 
ᓇᒥᑐᐃᓐᓇᖅ. ᑖᓐᓇ ᖃᓄᖅ ᐱᐅᓯᖃᒻᒪᖔᑕ 
ᖃᖓᓕᑭᐊᖓᐃ ᐊᑐᕈᓐᓃᓪᓛᕋᓗᐊᖃᑦ ᑖᒃᓱᒥᖓ  

ᐅᓪᓗᒥ ᓇᔪᖅᑎᖓᓂᒃ, ᐱᓗᐊᖅᑐᒥᒃ Trigram-ᒥᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᖁᕕᐊᒋᕙᕋ ᒥᔅᑕ ᐅᑲᓕᖅ ᑖᒃᓱᒥᖓ 
ᐊᐱᖅᓱᐃᓇᕐᒪᑦ. ᑕᐃᒪᑐᖅᑕᐅᖅ ᐊᓯᖏᑦ 
ᒪᓕᒐᓕᐅᖅᑎᐅᖃᑎᕗᑦ ᐃᓱᒫᓗᖃᑦᑕᓕᖅᑕᐅᑦ 
ᑕᐃᒪᓐᓇ ᐅᓗᕆᐊᓇᖅᑐᒦᖁᓇᒋᑦ ᐱᓕᕆᔨᓗᒃᑖᑦ 
ᒐᕙᒪᓂ ᐊᒻᒪ ᐱᓕᕆᔨᓗᒃᑖᖅ ᒐᕙᒪᐅᑉ 
ᓯᓚᑖᓃᑦᑐᑦᑕᐅᖅ ᐅᓗᕆᐊᓇᖅᑐᒥᒃ 
ᐱᓕᕆᖁᓐᓇᓐᖏᒻᒪᑕ. 
 
ᑕᐃᑲᓂ ᐅᖃᐅᓯᕆᔭᖓ Trigram Building 
ᖃᐅᔨᓴᖅᑕᐅᓂᖅᐹᖑᖃᑕᐅᒻᒪᑦ 
ᐅᓗᕆᐊᓇᖅᑐᖅᑕᖃᖏᒃᑲᓗᐊᕐᒪᖔᑦ. 
ᓇᓂᓯᕝᕕᐅᓚᐅᖅᑳᑎᓪᓗᒍ ᑕᐃᒃᓱᒪᓂ ᑕᐃᓐᓇ 
ᓴᓗᒻᒪᖅᑕᐅᓚᐅᖅᑐᓂ. ᑭᐅᓚᐅᖅᑕᕋᓗᐊᕋ 
ᓴᓗᒻᒪᖅᑕᐅᓚᐅᖅᖢᓂ ᐊᒻᒪ 
ᖃᐅᔨᓴᖅᑕᐅᖏᓐᓇᖅᑐᖅ ᑕᒪᓐᓇ 
ᓴᖅᑭᑲᓐᓂᕐᓂᐊᖏᒃᑲᓗᐊᕐᒪᖔᑦ. ᑕᐃᒪᓐᓇ 
ᐅᖃᕈᓐᓇᖅᐳᖓ. ᐊᒻᒪ, ᑕᒪᒃᑯᓂᖓ 
ᐅᓗᕆᐊᓇᖅᑐᒦᖏᒃᑲᓗᐊᕐᒪᖔᑕ. ᐱᓕᕆᔨᓪᓚᑦᑖᖅ 
ᑕᐃᑲᓂ ᑎᑎᕋᖅᕕᒻᒥ ᑎᑎᕋᖅᕕᖃᖃᑕᐅᒻᒫᖅᖢᓂ 
ᑖᓐᓇ ᐱᓕᕆᐊᕐᕆᖃᑕᐅᔭᖓ. ᑕᐃᓐᓇ ᐃᒡᓗ ᒫᓐᓇ 
ᓇᔪᒐᔅᓴᐅᓂᖓᓂᒃ ᓇᔪᖅᑕᐅᔪᓐᓇᖅᐳᖅ. 
 
ᓇᔪᒐᒃᓴᐅᓂᖓ ᐅᓗᕆᐊᓇᖅᓯᑐᐊᖅᐸᑦ 
ᖃᐅᔨᓴᑦᓯᐊᑲᓐᓂᕋᔭᖅᐳᒍᑦ 
ᖃᓄᐃᓕᐅᕐᓂᕆᓂᐊᖅᑕᑎᓐᓂᒃ. ᑖᑉᓱᒪ ᐊᒻᒪ 
ᐊᓯᖏᑦ ᒐᕙᒪᒃᑯᑦ ᑎᑎᕋᖅᕕᖏᑦ ᑕᐃᒪᓐᓇᐃᑦᑐᓂᒃ 
ᐅᓗᕆᐊᓇᖅᑐᖅᑕᖃᓕᕐᓂᕐᒪᖔᑕ 
ᖃᐅᔨᓴᖅᑕᐅᖏᓐᓇᕐᓂᐅᔭ.ᖅᑐᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐅᖃᖅᓯᒪᒐᒪᐃᓛᒃ ᑕᕝᕙ, ᑕᕝᕙᑐᐊᖑᒻᒪᑦ 
ᓯᕗᓂᖓᒍᑦ ᑕᐃᒫᒃ ᓇᓂᓯᕕᐅᕙᓚᐅᕐᒥᒻᒪᑦ 
ᐅᑎᖅᑕᕋᓐᖓᑕ ᑖᒃᑯᐊ ᐅᖁᐃᑦ. ᓇᐅᒃᑯᓪᓕᑭᐊᖓᐃ 
ᖃᖓᓕ ᑕᐃᒪᐃᒍᓐᓃᓛᕋᓗᐊᖅᑭᑕ ᐊᓚᒃᑲᑲᓐᓂᖅᑲᑦ 
ᑕᐃᑲᓃᒍᓐᓃᓛᓕᕋᓗᐊᑕᐃᓐᓇᖅᑭᑕᖃᐃ  

ᓇᓂᓯᒃᑲᓂᕐᒥᑉᐸᑕ ᐅᖁᓂᒃ ᓯᕗᓂᒃᑎᓐᓂ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᑕᒪᑐᒥᖓ ᐊᐱᖅᓱᕐᒪᑦ. 
ᐃᓛᒃ ᖃᓄᐃᓐᓇᔭᖅᐱᑖᖅᓯᒪᔪᓂᒃ ᑭᐅᓇᓱᒃᑐᓂ 
ᓇᓗᓇᖅᑐᐊᓘᖃᑦᑕᕐᒪᑦ. ᓇᓂᓯᒃᕕᐅᓂᖅᐸᑦ 
ᓴᓗᒻᒧᒋᐊᑭᑦᑐᑯᓘᑉᐸᑦ ᓴᓗᒻᒪᓪᓗᒍ 
ᐅᓗᕆᐊᓇᕐᓂᖓ ᐱᑕᖃᕈᓐᓃᖅᐸᑦ 
ᑲᔪᓯᐅᔭᑐᐃᓐᓇᕈᓐᓇᕋᔭᕐᓂᖏᐅᓪᓗᑎᓪᓗ. ᑕᒪᒃᑯᐊᓗ 
ᑳᓐᑐᓛᒃᑯᑦ ᐃᓪᓗᕐᔪᐊᑦ ᐊᖏᖃᑎᒌᒍᑎᒃᑯᑦ 
ᐱᔭᐅᓯᒪᓲᖑᓪᓗᑎᒃ ᓱᓇᔭᕐᒪᖔᑕ ᐅᓇ ᓴᖅᑭᖅᐸᑦ 
ᑭᐅᒐᓱᒃᑐᓂ ᓇᓗᓇᖅᑐᐊᓘᖃᑦᑕᕐᒪᑦ. 
 
ᐅᖃᐅᑎᔪᓐᓇᖅᐸᕋᓕ ᑕᒪᓐᓇ ᓴᖅᑭᑲᓐᓂᖅᐸᑦ 
ᑕᐃᓐᓇ ᐅᓗᕆᐊᓇᕐᓂᕆᔭᖓ ᕿᒥᕐᕈᔭᐅᓚᐅᕐᓗᓂ 
ᐊᖏᔪᑉᐸᑦ ᒥᑭᔫᑉᐸᑦ, 
ᐃᒪᓐᓇᐃᓕᐅᕐᓂᐊᖅᑐᕈᓇᖅᓯᓕᓵᕋᔭᑉᑕ. 
ᑕᐃᒪᓐᓇᐃᑦᑑᓂᖓᓄᑦ. 
ᑭᐅᑦᑎᐊᒻᒪᕆᒍᒪᒐᓗᐊᖅᖢᓂ ᐊᔪᕐᓇᖃᑦᑕᑕᖅᐳᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐅᑲᓕᖅ.  
 
ᐅᑲᓕᖅ: ᐅᑎᖅᑕᕋᑐᐃᓐᓇᕈᒪᓐᖏᑦᑐᖓ ᑕᒪᑐᒪ 
ᒥᔅᓵᓄᑦ ᑭᓯᐊᓂ ᐱᔮᕆᓇᓂ ᐅᑎᖅᐸᑲᑦᑕ ᑕᐃᒃᑯᐊ 
ᐅᖁ ᐅᑎᖅᑕᕋᑐᐃᓐᓇᖅᑐᑎᑦ ᑕᐃᒫᒃ. 
ᑕᐃᒪᐃᓕᐅᑐᐃᓐᓇᕈᒪᓐᖏᑦᑎᐊᕋᓗᐊᖅᑐᖓ. 
ᑭᓯᐊᓂ, ᐊᓯᐊᓅᕐᕕᖃᕆᐊᖃᕋᓗᐊᕋᑦᑕ 
ᑕᐃᒪᐃᖃᑦᑕᑎᓪᓗᒋᑦ ᑕᒫᓂ 
ᐊᓪᓚᕕᔅᓴᖅᓯᐅᒐᓱᒋᐊᖃᖅᑐᑕᓗ. 
 
ᓇᔪᕈᒥᓇᓐᖏᑦᑐᒦᑎᑕᐅᒐᑦᑕ ᐅᓪᓗᒥ ᐊᑐᖅᑕᑎᓐᓂ. 
ᑖᓐᓇ ᖃᐅᔨᓴᒃᑲᓐᓂᕈᓐᓇᕐᒪᖔᖅ 
ᐊᓪᓚᕕᔅᓴᓯᐅᕐᓗᓂ ᐊᓯᖏᓐᓂ? ᑕᐃᒫᒃ 
ᐅᑎᒃᑲᓐᓂᑐᐃᓐᓇᓛᕐᓂᐊᖏᓐᓇᑦᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᖅᑕᕋ 
ᐊᐱᕆᒻᒪᑦ ᑖᔅᓱᒥᖓ. ᐄ, ᐊᖏᖃᑎᒋᔭᕋ 
ᐅᑎᖅᑕᑐᐃᓐᓇᕈᒥᓇᓐᖏᒻᒪᑦ. ᐅᖃᖅᑲᐅᒐᒪ 
ᓴᖅᑭᑲᓐᓂᓐᖏᑕᐃᓐᓇᐸᓪᓕ ᒫᓐᓇ 
ᖃᐅᔨᓴᖅᑕᐅᓂᖅᑕᖃᓚᐅᕐᒪᑦ ᐃᒃᐸᔅᓵᓐᓂ ᑕᒪᓐᓇ 
ᐊᓂᖅᓵᑐᖅᑕᐅᕙᑦᑐᑦ ᖃᓄᐃᑦᑑᒻᒪᖔᖅ. ᒫᓐᓇᒧᑦ 
ᑎᑭᑦᑐᒍ ᖃᐅᔨᓴᕐᓂᕆᓚᐅᖅᑕᕗᑦ ᐅᖃᖅᓯᒪᒻᒪᑦ 
ᖃᓄᐃᓐᖏᑎᐊᕐᒪᒡᒎᖅ ᐅᓗᕆᐊᓇᖅᑐᑕᖃᓐᖏᒻᒪᑦ. 
ᐅᓗᕆᐊᓇᖅᑐᖅᑕᖃᓐᖏᓐᓂᖓᓂ.  
 
ᐱᓕᕆᐊᔅᓴᖅ ᐊᒥᓲᑎᓪᓗᒋᑦ 
ᕿᓂᐊᓗᑲᑕᑐᐃᓐᓇᕆᐊᔅᓴᖅ 
ᓴᖅᑭᑲᓐᓂᔾᔮᓐᖏᓐᓇᑎᓪᓗᒍ ᓱᕙᓕᑭᐊᖑᔮᕐᒪᑦ. 
ᐅᖃᐅᑎᒃᑲᓂᕐᓂᐊᖅᐸᕋ ᑖᓐᓇ 
ᓴᖅᑭᑲᓐᓂᕋᔭᕐᓂᖅᐸᑦ ᖃᑯᒍᑭᐊᖅ 
ᕿᒥᕐᕈᔭᐅᔪᒫᖅᐳᖅ ᖃᓄᖅ ᐅᓗᕆᐊᓇᖅᑎᒋᒻᒪᖔᑦ 
ᑕᐃᑲᓐᖓᓪᓗ ᐃᓱᒪᓕᐅᕆᐊᕈᒫᕆᕗᒍᑦ 
ᖃᓄᐃᓕᐅᕐᓂᐊᕐᒪᖔᑦᑕ.  
 
ᑖᓐᓇ ᐃᓪᓗᕐᔪᐊᖅ ᐊᖏᖃᑎᒌᒍᑎᒃᑯᑦ 2013-ᒧᑦ 
ᐊᑭᓕᐅᖅᓯᒪᒻᒪᑦ. ᖃᐅᔨᒪᔪᖓᐅᒐᓗᐊᖅ ᑐᖔᓂ 
ᐅᓗᕆᐊᓇᖅᑐᖃᐅᓗᐊᓐᖏᑉᐸᑦ 
ᒪᓕᒐᖅᑕᖃᖅᑐᓴᐅᒻᒥᒻᒪᑦ ᖃᓄᖅ 
ᓯᖁᒥᑦᑐᓐᓇᕐᒪᖔᑦ. ᑭᓯᐊᓂ ᒫᓐᓇ ᐅᓪᓗᒥ 
ᐅᖃᓪᓚᑎᓪᓗᑕ ᐊᓂᖅᓵᑐᖅᑕᐅᕙᑦᑐᖅ ᑕᐃᓐᓇ Air-
ᖓ ᒫᓐᓇᒎᖅ ᖃᓄᐃᓐᖏᒻᒪᑦ 
ᐅᓗᕆᐊᓇᓐᖏᑦᑐᓂᓗ. ᐅᓗᕆᐊᓇᓐᖏᓐᓂᖓᓂ 
ᖃᓄᐃᓕᐅᕐᓂᖅ ᐊᔪᕐᓇᕐᒪᑦ. ᑕᐃᑯᖓ 
ᑎᑭᐅᑎᒻᒥᒍᑦᑕ ᓴᖅᑭᑲᓐᓂᓂᖅᐸᑦ 
ᐱᓕᕆᐊᕆᐊᓗᒋᓛᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐅᑲᓕᖅ.  
 

ᐅᑲᓕᖅ: ᐅᖅᑰᖓᐅᔮᕐᓂᐊᓕᕋᒪ. ᐅᖁ ᑕᐃᒫᒃ ᑕᕝᕙ 
ᓂᐱᓲᖑᒻᒪᑦ ᑖᔅᓱᒧᖓᔅᓴᐃᓐᓇᖅ 
ᓇᓕᐊᓐᓄᑐᐃᓐᓇᖅ ᐅᑎᖃᑦᑕᓚᐅᖅᑐᓂ ᑕᐃᒫᒃ 
ᑖᓐᓇ ᐃᓕᖅᑯᓯᐅᒻᒪᑦ. ᑭᓯᐊᓂᑦᑕᐅᖅ, 
ᓇᓂᓯᒃᑲᓂᖅᑲᑕ ᐊᑐᐃᓐᓇᐅᔫᒥᖁᓪᓗᒋᑦ 
ᐅᑎᕐᓂᐊᑐᔅᓴᐅᒥᒻᒪᑦ ᓯᕗᓂᑦᑎᓐᓂ ᑕᕝᕙ 
ᐊᑕᐅᓯᐊᕐᓇᒍ ᒥᓂᔅᑕ ᐅᐸᖃᑦᑕᕆᐊᖃᖅᓯᒪᓕᕋᒃᑯ 
ᓇᓂᓯᔪᖃᕐᓂᕋᐃᒻᒪᑦ ᑖᔅᓱᒧᖓ ᑕᕝᕙᓂᔅᓴᐃᓐᓇᖅ. 
ᑕᐃᒫᒃ ᑕᕝᕙ, ᐸᕐᓇᐸᓪᓕᐊᒋᐊᖃᖅᑑᔮᓕᕐᖓᑕ 
ᐅᑎᕐᓂᐊᑐᔅᓴᐅᒥᒻᒪᑦ. ᓇᓗᓇᕈᓐᓃᐸᓗᑦᑎᐊᕐᖓᑦ 
ᑕᒪᓐᓇ.. ᑕᐃᒫᒃ ᐊᑐᐃᓐᓇᕈᖅᐸᓪᓕᐊᖁᒐᓗᐊᖅᑲᒃᑲ 
ᑖᒃᑯᐊ ᐊᓪᓚᕝᕖᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑕᒪᑐᒧᖓ 
mould -ᒥᔅᓵᓄᑦ ᖃᐅᔨᒪᔪᖅᔪᐊᖑᓐᖏᑦᑎᐊᕋᒪ 
ᖃᐅᔨᒪᔪᖅᔪᐊᖑᓐᖏᑐᖅᔪᐊᖑᒻᒥᔫᒐᓗᐊᖅ ᐱᖃᑎᒐ. 
ᖃᐅᔨᒪᔭᒃᑯᓪᓕ ᐸᓂᓱᖓᕌᖓᑦ ᑕᒪᓐᓇ 
ᓴᓗᒪᑦᑕᐅᑦᑎᐊᓱᕋᕐᖔᕌᖓᑦ ᐅᑎᓱᐃᑦᑑᒻᒪᑦ. 
 
ᐱᕈᐊᓪᓕᐊᓲᖑᒻᒪᑦ ᑭᓯᐊᓂ ᐃᒪᕐᒧᑦ. ᒫᓐᓇ 
ᐸᓂᖅᑐᖅ, ᒫᓐᓇ ᓴᓗᒪᔪᖅ, ᒫᓐᓇ 
ᐅᓗᕆᐊᓇᓐᖏᑦᑐᖅ. ᐅᑎᑐᐃᓐᓇᔾᔮᓐᖏᒻᒪᑦ 
ᐅᑎᑐᐃᓐᓇᕈᑎᑦᑖᓚᐅᓐᖏᓂᓗᒃᑖᕐᒥᓂ 
ᓴᓗᒻᒪᓴᑦᑎᐊᖅᓯᒪᓱᖓᖅᐸᑦ ᐃᒪᖅᑕᖃᓐᖏᐸᓪᓗ. 
ᑕᐃᒪᓐᓇ ᐅᖃᕈᓐᓇᖅᐳᖓ ᐃᒃᓯᕙᐅᑖᖅ, 
ᖃᐅᔨᓴᐃᓐᓇᓂᐊᖅᐸᕗᑦ. ᐅᑎᖅᐸᑦ 
ᐱᓕᕆᐊᕆᒋᐊᕐᓂᐊᕆᕙᕗᑦ. 
ᑐᓴᐅᒪᑎᑦᑎᐊᓂᐊᖅᐸᕋᓗ ᑖᓐᓇ ᑲᑎᒪᔨᐅᖃᑎᒐ 
ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᕕᒃ 2010-13, ᐱᓕᕆᐊᔅᓴᖏᓐᓄᑦ 
ᐅᖃᖅᓯᒪᒻᒪᑕ ᑖᒃᑯᐊ ᐱᕙᓪᓕᐊᑎᑦᑎᓂᐊᕐᓂᖏᓐᓂ 
ᐊᔪᕐᓇᕋᔭᓐᖏᒻᒪᖔᑦ. ᐅᒥᐊᕐᔪᐊᒃᑰᕆᐊᓖᑦ ᑖᒃᑯᐊ 
ᐱᐊᓂᑦᑕᐅᑉᐸᑕ ᑖᓐᓇ ᐱᓕᕆᕕᒃ 
ᓴᖅᑭᑎᑦᑎᓂᐊᓚᐅᕐᖓᑦ ᐃᓗᓕᖏᓐᓂ ᐅᓂᒃᑳᑦ  
ᖃᓄᐃᓕᐅᖁᔭᐅᒻᒪᖔᕐᒥᓪᓗ ᕿᓂᕐᓗᓂ 
ᐅᒥᐊᕐᔪᐊᒃᑯᑦ ᑳᓐᑐᕌᓂᑦ. 

ᖃᖓᓕ ᑖᓐᓇ ᐱᐊᓂᒃᑕᐅᓂᐊᖅᑐᒋᕕᐅᒃ ᐅᓂᒃᑳᖅ 
ᒪᓕᒐᓕᐅᕐᕕᒻᒨᖅᑕᐅᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ 
ᑖᓐᓇ ᐊᐱᕆᕋᑖᕐᒪᑦ. ᓲᖃᐃᒻᒪᑦ, ᑖᒃᑯᐊ 
ᐃᓄᑦᑎᑑᓕᖅᑎᑕᐅᓚᐅᖅᑎᓪᓗᒋᓪᓕ 
ᐱᐊᓂᑦᑕᐅᓚᐅᖅᑎᓪᓗᒋᑦ ᐱᐊᓂᓕᒋᐊᓕᒫᑦ ᑖᓐᓇ 
ᐱᐊᓂᒃᑕᐅᑉᐸᑦ ᓴᖅᑭᒐᔭᖅᐸᕗᑦ, ᐃᒃᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᑦ ᒐᕙᒪᖏᑦ ᐅᓂᒃᑳᖏᓐᓂ 2008 ᑖᒃᑯᓄᖓ 
ᐊᑐᖅᑐᐊᓂᕐᒧᑦ ᓴᖅᑭᑎᑕᐅᓚᐅᕐᒪᑕ ᒪᓕᒐᓕᐅᕐᕕᒻᒥ 
ᑎᓯᐱᕆ 1-ᒥᒃ 7-ᒧᑦ 2009-ᒥ. ᖃᖓᓕᑭᐊᖅ 
ᑖᒃᑯᐊ 2009-2010-ᒧᑦ ᐅᓂᒃᑳᖅᓯᒪᒋᐊᓖᑦ ᖃᖓ 
ᓴᖅᑭᓛᖅᑭᒋᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ. 
ᓂᕆᐅᒍᒪᒐᓗᐊᖅᑐᒍᑦ ᐅᑭᐊᔅᓵᖅ ᑖᓐᓇ 
ᐱᐊᓂᔅᓯᒪᓕᕐᓂᐊᕐᓂᖓᓂ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐅᓐᓂᒃᑳ ᐃᓚᐅᑎᔅᓯᖃᑦᑕᖅᓯᒪᓐᖏᒻᒪᑕ 
ᓂᐅᕕᕈᑎᓂᑦ  

ᑳᓐᑐᕌᑎᖑᑎᖏᓐᓂ ᒐᕙᒪᒃᑯᑦ ᑯᐊᐳᕇᓴᖁᑎᖏᑦᑕ 
ᑎᒥᖁᑎᖏᓪᓗ. 
 
ᒪᓕᒐᓕᐅᕐᕕᒃ ᓴᖅᑭᑎᑦᑎᕙᑉᐳᑦ ᐃᓛᒃᑰᖓᔪᒥᒃ 
ᐊᕐᕌᒍᑕᒫᑦ ᐅᓂᒃᑳᓂᒃ ᐊᑐᓚᐅᖅᑕᒥᓂᒃ. ᑕᒪᒃᑯᐊ 
ᐱᓕᕆᓯᒪᓂᖏᓐᓄᑦ ᓇᓗᓇᐃᖅᓯᒍᓐᓇᖅᑮᑦ 
ᐱᓕᕆᖃᑎᖃᕐᓗᑎᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ 
ᑕᒪᒃᑯᐊ ᓄᓇᑦᓯᐊᖅ ᒐᕙᒪᖏᑕ ᑯᐊᐳᕇᓴᖁᑎᖏᑕ 
ᑎᒥᖁᑎᖏᓪᓗ ᐅᓂᒃᑳᖏᑕ ᓴᖅᑭᑎᑕᐅᖁᓪᓗᒋᑦ 
ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᕕᕗᑦ 
ᐱᓕᕆᔾᔪᐊᕈᓘᔭᒻᒪᕆᑦᑐᖅ ᑕᒪᒃᑯᓂᖓ ᑲᒪᒋᔭᖃᕐᒪᑦ. 
ᑕᐃᒪ ᐊᑐᓕᖁᔨᓕᕋᔭᖅᑯᖓ ᐅᖃᕐᕕᖃᖁᓪᓗᒍ 
ᑖᒃᑯᓄᖓ ᒥᓂᔅᑕᖓᓐᓄᑦ ᐱᓕᕆᐊᖃᖅᑐᓄᑦ 
ᑖᒃᑯᓂᖓ ᑖᒃᑯᐊ ᓯᓚᑖᓃᒻᒪᑕ ᐱᓕᕆᐊᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. J-6-ᒧᑦ ᒐᕙᒪᒃᑯᑦ ᐱᔨᑦᑎᕈᑎᖏᑦ. 
ᐊᐅᓚᔾᔪᑏᑦ ᒪᑭᒪᔾᔪᑏᓪᓗ. $67,210,000. 
ᐊᖏᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᒍ ᐊᑐᐊᒐᖅ 6, 
ᑖᓐᓇ ᐃᓕᓴᕆᕙᕋ ᓄᖅᑲᕕᔅᓴᕗᑦ ᑎᑭᓕᕐᖓᑦ. 
ᐅᖃᖅᑎ ᖃᐃᖁᔭᐅᓂᐊᓕᖅᑯ. 
 
ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ.  
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ.  
 



ᐅᓪᓗᑐᐃᓐᓇᖅ, ᒫᑦᓯ 12, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᑲᑎᒪᔾᔪᑎᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᒃᓴᖅ 21. ᑲᑎᒪᑐᐃᓐᓇᑲᐃᓐᓇᑎᓪᓗᒋᑦ 
ᐅᓂᒃᑳᖑᔪᑦ. ᒥᔅᑕ ᓂᖏᐅᖓᓐ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᒪᑕ 
ᐱᖁᔭᒃᓴᖅ 22-ᒥᑦ ᑮᓇᐅᔭᖅᑑᑎᔅᓴᓂᑦ 
ᐅᓂᒃᑳᒪᕈᓪᓗᑎᑦ ᐊᒻᒪᓗ ᓅᔅᓯᕗᖓ ᑖᒃᑯᐊ 
ᐅᓂᒃᑳᖏᑦ ᑲᑎᒪᑐᐃᓐᓇᑎᓪᓗᒋᑦ ᓄᖅᑲᖁᓪᓗᒋᑦ 
ᑲᑎᒪᑐᐃᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐱᖁᔨᕗᖔᖅᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ 
ᐅᑲᓕᖅ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ 
ᐃᓵᓚᐅᕐᒥᓕᑦ. ᓈᒻᒪᓴᓐᖏᑦᑐᓕᑭᐊᖅ. ᐱᖁᔨᕗᖔᕈᑦ 
ᑲᔪᓯᔪᖅ. 
 
ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᖅ 
23. (ᑐᓵᔨᑎᒍᑦ) ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᓛᕐᖓᑕ ᑕᐃᒃᑯᐊ ᒐᕙᒪᒃᑯᑦ ᐊᐅᓚᔾᔪᑎᖏᓐᓂᒃ 
ᐅᓐᓄᓴᒃ 2-ᒦᖔᓕᖅᑲᑦ.  
 
ᑲᑎᒪᔾᔪᑎᔅᓴᐃᑦ ᒫᑦᓯ 15-ᒧᑦ: 
  

1. ᑐᒃᓯᐊᕐᓂᖅ 

2. ᐊᖓᔪᖅᑳᖅᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10.  ᑭᐅᔾᔪᑏᑦ ᐊᑐᖅᑐᔅᓴᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᓐᓇᕐᓂᐊᕐᓕᕐᒥᔪᖅ ᑎᑭᓪᓗᒍ ᓇᒡᒐᔾᔭᐅᒥ, 
ᒫᑦᓯ 15, 1:30 ᐱᒋᐊᓛᕐᒥᔪᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 14:01ᒥ



 

 

 


